
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-8

	  2.
	Хуралдааны дэлгэрэнгүй тэмдэглэл: 
	

	
	1. Хувь хүний орлогын албан татварын тухай хуульд өөрчлөлт оруулах тухай хуулийн төсөл, Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Засгийн газар 2018.01.30-ны өдөр нэн яаралтай журмаар өргөн мэдүүлсэн, төслийн үзэл баримтлалыг хэлэлцэх эсэх/.
	17-42

	
	2. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.01.30-ны өдөр нэн яаралтай журмаар өргөн мэдүүлсэн, төслийн үзэл баримтлалыг хэлэлцэх эсэх/.
	43-66

	
	3. “Газрыг улсын тусгай хэрэгцээнд авах тухай” Улсын Их Хурлын тогтоолын төсөл /Засгийн газар 2018.01.04-ний өдөр өргөн мэдүүлсэн, эцсийн хэлэлцүүлэг/
	66-67

	
	4. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2015.02.12-ны өдөр өргөн мэдүүлсэн, анхны хэлэлцүүлэг/
	67-76

	
	5. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
	76-91


 
 Монгол Улсын Их Хурлын 2017 оны намрын ээлжит чуулганы 
2018 оны 02 дугаар сарын 01-ний өдөр /Пүрэв гараг/-ийн 
нэгдсэн хуралдааны гар тэмдэглэл
 


Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр 10 цаг 12 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: Ж.Бат-Эрдэнэ, Х.Болорчулуун, С.Бямбацогт, З.Нарантуяа, Я.Санжмятав, Я.Содбаатар, А.Сүхбат, Н.Учрал, Н.Цэрэнбат, Б.Чойжилсүрэн, Ө.Энхтүвшин;

Эмнэлгийн чөлөөтэй: Д.Мурат, Б.Саранчимэг;

Тасалсан: Ж.Мөнхбат, Б.Наранхүү, Н.Номтойбаяр, Ц.Цогзолмаа, Д.Цогтбаатар, Ж.Эрдэнэбат; 

Хоцорсон: С.Батболд – 1 цаг 14 минут, Х.Нямбаатар – 34 минут, Н.Оюундарь – 41 минут, Б.Ундармаа – 1 цаг 27 минут.

Хэлэлцэх асуудалтай холбогдуулан Улсын Их Хурлын гишүүн О.Баасанхүү, С.Эрдэнэ, Л.Болд, Б.Пүрэвдорж, Л.Оюун-Эрдэнэ, М.Оюунчимэг нар үг хэлэв. 
 
М.Энхболд: - Улсын Их Хурлын гишүүн Л.Оюун-Эрдэнэ, М.Оюунчимэг нарын гаргасан, хэлэлцэх асуудалдаа шууд оръё гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
40
Татгалзсан: 

14
Бүгд:


54
74.1 хувийн саналаар горимын санал дэмжигдлээ. 
 
Улсын Их Хурлын гишүүн Д.Эрдэнэбат үг хэлэв. 
 

Нэг. Хувь хүний орлогын албан татварын тухай хуульд өөрчлөлт оруулах тухай хуулийн төсөл, Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Засгийн газар 2018.01.30-ны өдөр нэн яаралтай журмаар өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн нэгтгэлийн хэлтсийн дарга Д.Өлзийсайхан, Төсвийн орлогын хэлтсийн мэргэжилтэн У.Мөнхзул нарын бүрэлдэхүүнтэй ажлын хэсэг оролцов.

 


Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан, референт Г.Нарантуяа нар байлцав.
 


Хууль санаачлагчийн илтгэлийг Сангийн сайд Ч.Хүрэлбаатар, Хувь хүний орлогын албан татварын тухай хуульд өөрчлөлт оруулах тухай хуулийн төсөл, Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн үзэл баримтлалыг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 

 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Пүрэвдорж, Д.Лүндээжанцан, О.Баасанхүү, Д.Оюунхорол, М.Билэгт, Б.Энх-Амгалан нарын тавьсан асуултад Сангийн сайд Ч.Хүрэлбаатар хариулж, тайлбар хийв. 
 


Төслийн талаар Улсын Их Хурлын гишүүн М.Оюунчимэг, Ж.Ганбаатар, Б.Жавхлан, Д.Хаянхярваа, Д.Тогтохсүрэн, О.Баасанхүү, С.Жавхлан, Д.Оюунхорол нар үг хэлэв. 
 

М.Энхболд: - Байнгын хорооны саналаар Хувь хүний орлогын албан татварын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн санал хураалт явуулъя. 
 
Зөвшөөрсөн: 
43
Татгалзсан:

6
Бүгд: 


49
87.8 хувийн саналаар дэмжигдлээ. 
 
Хуулийн төслийн үзэл баримтлалыг хэлэлцэх нь зүйтэй гэж үзсэн тул Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 
 
Уг асуудлыг 12 цаг 06 минутад хэлэлцэж дуусав. 
 


Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.01.30-ны өдөр нэн яаралтай журмаар өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн нэгтгэлийн хэлтсийн дарга Д.Өлзийсайхан, Төсвийн орлогын хэлтсийн мэргэжилтэн У.Мөнхзул нарын бүрэлдэхүүнтэй ажлын хэсэг оролцов.

 


Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа нар байлцав. 
 


Хууль санаачлагчийн илтгэлийг Сангийн сайд Ч.Хүрэлбаатар, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийн үзэл баримтлалыг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав. 
 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Дамба-Очир, Д.Оюунхорол, Д.Тогтохсүрэн, Н.Амарзаяа нарын тавьсан асуултад Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг нар хариулж, тайлбар хийв. 

 


Үдээс өмнөх хуралдаан 2 цаг 53 минут үргэлжилж, 76 гишүүнээс 57  гишүүн ирж, 75.0 хувийн ирцтэйгээр 13 цаг 05 минутад завсарлав. 
 

Үдээс хойшхи хуралдаан 15 цаг 24 минутад эхлэв. 
 
Чөлөөтэй: Ж.Бат-Эрдэнэ, Х.Болорчулуун, С.Бямбацогт, З.Нарантуяа, Я.Санжмятав, Я.Содбаатар, Н.Учрал, Н.Цэрэнбат, Б.Чойжилсүрэн, Ө.Энхтүвшин;
Эмнэлгийн чөлөөтэй: Д.Мурат, Б.Саранчимэг;

Тасалсан: Б.Батзориг, О.Батнасан, Л.Болд, Д.Ганболд, Ц.Гарамжав, Д.Дамба-Очир, Б.Дэлгэрсайхан, Б.Жавхлан, С.Жавхлан, Л.Мөнхбаатар, Г.Мөнхцэцэг, Б.Наранхүү, Н.Номтойбаяр, Ц.Нямдорж, Д.Сумъяабазар, Д.Тогтохсүрэн, Д.Тэрбишдагва, С.Чинзориг, Л.Элдэв-Очир, Б.Энх-Амгалан, Л.Энхболд, С.Эрдэнэ; 

Хоцорсон: Т.Аюурсайхан – 1 цаг 54 минут, Ж.Батзандан – 1 цаг 13 минут, Б.Пүрэвдорж – 1 цаг 37 минут, Г.Солтан – 1 цаг 48 минут.
 

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудлыг үргэлжлүүлэн хэлэлцэв. 
 


Төслийн талаар Улсын Их Хурлын гишүүн Ё.Баатарбилэг, М.Билэгт, Ж.Энхбаяр, Б.Баттөмөр, О.Содбилэг, Н.Оюундарь нар үг хэлэв. 
 


М.Энхболд: - Байнгын хорооны саналаар Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн санал хураалт явуулъя. 
 
Зөвшөөрсөн: 
40
Татгалзсан:

10
Бүгд: 


50
80.0 хувийн саналаар дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж үзсэн тул Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн халамжийн сангаас олгох тэтгэвэр, тэтгэмжийн тухай хуульд өөрчлөлт оруулах тухай, Хуулийн зүйл, заалт хүчингүй болсонд тооцох тухай хуулиудыг хэрэглэх журмын тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороо болон Аюулгүй байдал, гадаад бодлогын байнгын хороонд шилжүүлэв. 
 


Уг асуудлыг 15 цаг 49 минутад хэлэлцэж дуусав. 

 


Гурав. “Газрыг улсын тусгай хэрэгцээнд авах тухай” Улсын Их Хурлын тогтоолын төсөл /Засгийн газар 2018.01.04-ний өдөр өргөн мэдүүлсэн, эцсийн хэлэлцүүлэг/
 

Хэлэлцэж буй асуудалтай холбогдуулан Барилга, хот байгуулалтын сайд Х.Баделхан, Гадаад харилцааны яамны Төрийн захиргаа, удирдлагын газрын захирал Н.Анхбаяр, мөн яамны Хөрш орнуудын газрын дэд захирал Г.Байгалмаа, Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга Ж.Батсайхан нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.
 

“Газрыг улсын тусгай хэрэгцээнд авах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Д.Оюунхорол танилцуулав. 
 

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно. 
 

М.Энхболд: - Байнгын хорооны саналаар “Газрыг улсын тусгай хэрэгцээнд авах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
 
Зөвшөөрсөн: 
40
Татгалзсан:

9
Бүгд: 


49
81.6 хувийн саналаар тогтоол батлагдлаа. 
 

Уг асуудлыг 15 цаг 53 минутад хэлэлцэж дуусав. 
 

Дөрөв. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2015.02.12-ны өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Сангийн яамны Санхүүгийн бодлогын газрын дарга Ө.Баттулга, Хадгаламжийн даатгалын корпорацийн Гүйцэтгэх захирал Х.Бум-Эрдэнэ, Хадгаламжийн даатгалын корпорацийн хуульч Б.Амарбилэг нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.
 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл, түүнтэй хамт өргөн мэдүүлсэн Банкны тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав. 
 

Байнгын хорооны санал, дүгнэлттэй холбогдуулан Улсын Их Хурлын гишүүн Ж.Энхбаяр, О.Баасанхүү, Б.Бат-Эрдэнэ, М.Билэгт нарын тавьсан асуултад Улсын Их Хурлын гишүүн Б.Баттөмөр, Хадгаламжийн даатгалын корпорацийн Гүйцэтгэх захирал Х.Бум-Эрдэнэ нар хариулж, тайлбар хийв. 
 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав. 
 

Нэг. Эдийн засгийн байнгын хороо дэмжсэн саналууд: 
 

М.Энхболд: - 1. Улсын Их Хурлын гишүүн Я.Содбаатар, Б.Баттөмөр, Б.Жавхлан /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах: 
 

“3.1.8.”санхүүгийн дэмжлэг” гэж банкны бүтцийн өөрчлөлтийн арга хэмжээний хүрээнд банкны актив, пассивыг шилжүүлэн авч байгаа банкинд актив, пассивын зөрүүг нөхөх, эсхүл тусгай зориулалтын банкны өөрийн хөрөнгөд хөрөнгө оруулах зорилгоор Хадгаламжийн даатгалын корпорациас мөнгөн хөрөнгө шилжүүлэхийг;” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
39
Татгалзсан:

12
Бүгд: 


51
76.5 хувийн саналаар дэмжигдлээ. 
 
2. Төслийн 1 дүгээр зүйлийн 1.3 дахь хэсгийн “хөрөнгө шилжүүлсэн” гэснийг “санхүүгийн дэмжлэг үзүүлсэн” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
38
Татгалзсан:

13
Бүгд: 


51
74.5 хувийн саналаар дэмжигдлээ. 
3. Төслийн 1 дүгээр зүйлийн 1.6 дахь хэсгийн “17.5.Банкийг нэгтгэх, нийлүүлэх,” гэсний дараа “Банкны бүтцийн өөрчлөлтийн арга хэмжээний хүрээнд банкны актив, пассивыг” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
36
Татгалзсан:

14
Бүгд: 


50
72.0 хувийн саналаар дэмжигдлээ. 
4. Төслийн 1 дүгээр зүйлийн 1.7 дахь хэсгийг доор дурдсанаар өөрчлөн найруулах: 
 

“21.1.7.энэ хуульд заасан бүрэн эрхийнхээ хүрээнд банкинд хяналт шалгалт хийх;
 

21.1.8.энэ хуульд заасан мэдээллийг солилцоход шаардагдах программ хангамжийн бүрэн бүтэн, бэлэн байдлыг корпораци нь тогтмол шалгах.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
37
Татгалзсан:

13
Бүгд: 


50
74.0 хувийн саналаар дэмжигдлээ. 
 
5. Төслийн 3 дугаар зүйлийн 3.1 дэх хэсгийн “банкны шилжүүлгийн арга хэмжээний үед” гэснийг “банкны актив, пассивыг шилжүүлэх, тусгай зориулалтын банк байгуулах үед” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
37
Татгалзсан:

13
Бүгд: 


50
74.0 хувийн саналаар дэмжигдлээ. 
6. Төслийн 3 дугаар зүйлийн 3.5 дахь хэсгийн “шилжүүлгийн арга хэмжээний үед банкны актив, пассив, өөрийн хөрөнгийн зөрүүг нөхөх зорилгоор” гэснийг “бүтцийн өөрчлөлтийн арга хэмжээний хүрээнд банкны актив, пассивыг” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
36
Татгалзсан:

14
Бүгд: 


50
72.0 хувийн саналаар дэмжигдлээ. 
7. Төслийн 3 дугаар зүйлийн 3.7 дахь хэсгийг доор дурдсанаар өөрчлөн найруулах: 
 

“14.4.Энэ хуулийн 14.1-д заасан аргачлалыг Монголбанк, санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Хадгаламжийн даатгалын Үндэсний хороо батлах бөгөөд банкны эрсдэлийн түвшинг тооцохдоо банкинд хийсэн хяналт шалгалтын үнэлгээ, банкны хадгаламжийн хүүг харгалзан үзэж болно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
37
Татгалзсан:

13
Бүгд: 


50
74.0 хувийн саналаар дэмжигдлээ. 
 
8. Улсын Их Хурлын гишүүн Б.Баттөмөрийн гаргасан, Төслийн 1 дүгээр зүйлийн 1.8 дахь хэсгийн “251.1.4.хяналт шалгалтын явцад илрүүлсэн зөрчлийг” гэсний дараа “Зөрчлийн тухай” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
37
Татгалзсан:

13
Бүгд: 


50
74.0 хувийн саналаар дэмжигдлээ. 
9. Улсын Их Хурлын гишүүн Б.Баттөмөрийн гаргасан, Төслийн 1 дүгээр зүйлийн 1.8 дахь хэсгийн “251.2.Корпорацийн Гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч, хянан шалгагчийн улсын байцаагчийн эрхийг Үндэсний хороо олгож цуцална.” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
34
Татгалзсан:

16
Бүгд: 


50
68.0 хувийн саналаар дэмжигдлээ. 
 
Хоёр. Эдийн засгийн байнгын хороо дэмжээгүй санал: 
 
М.Энхболд: - Улсын Их Хурлын гишүүн Ж.Ганбаатарын гаргасан, Төслийн 1 дүгээр зүйлийн 1.8 дахь хэсгийг бүхэлд нь хасч, хянан шалгах чиг үүрэгтэй холбоотойгоор дагалдуулан өргөн мэдүүлсэн хуулийн төслүүдийг хууль санаачлагчид нь буцаах гэсэн саналыг Байнгын хороо дэмжээгүйг дэмжье гэсэн санал хураалт явуулъя. 
 
Зөвшөөрсөн: 
33
Татгалзсан: 

17
Бүгд: 


50
66.0 хувийн саналаар дэмжигдлээ. 
 
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.
 

Уг асуудлыг 16 цаг 24 минутад хэлэлцэж дуусав. 
 


Тав. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
 


Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх Б.Энхмаа нар оролцов. 
 

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, нар байлцав.
 

Хууль санаачлагчийн илтгэлийг Сангийн сайд Ч.Хүрэлбаатар, “Эдийн засгийн хөгжлийн хамтын ажиллагааны сангаас 2017-2019 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээр”-ийг соёрхон батлах тухай хуулийн төслийг хэлэлцсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол нар танилцуулав. 
 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Батболд, Д.Оюунхорол, Б.Бат-Эрдэнэ, Н.Оюундарь, М.Билэгт, М.Оюунчимэг, Б.Баттөмөр, Ж.Мөнхбат нарын тавьсан асуултад Сангийн сайд Ч.Хүрэлбаатар хариулж, тайлбар хийв.
 

 М.Энхболд: - Байнгын хорооны саналаар Ерөнхий хэлэлцээр соёрхон батлах тухай хуулийн төслийг баталъя гэсэн санал хураалт явуулъя.
 
Зөвшөөрсөн: 
42
Татгалзсан: 

8
Бүгд: 


50
84.0 хувийн саналаар хууль батлагдлаа. 
 
Улсын Их Хурлын дарга М.Энхболд “Ерөнхий хэлэлцээр соёрхон батлах тухай” хуулийн эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа /17:16 цагт/.

 

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.
 

Хуралдаан 4 цаг 46 минут үргэлжилж, ирвэл зохих 76 гишүүнээс 42 гишүүн ирж, 55.3 хувийн ирцтэйгээр 17 цаг 17 минутад өндөрлөв.
 
 
Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ЦОЛМОН
 

  
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ







Ц.АЛТАН-ОД
 
  
 МОНГОЛ УЛСЫН ИХ ХУРЛЫН
2017 ОНЫ НАМРЫН ЭЭЛЖИТ ЧУУЛГАНЫ

2018 ОНЫ 02 ДУГААР САРЫН 01-НИЙ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

 
Хуралдаан 10 цаг 12 минутад эхлэв.
 

М.Энхболд: - Улсын Их Хурлын гишүүдийн өглөөний амгаланг айлтгая. Гишүүдийн ирц 51.3 хувьд хүрсэн байна. 
 

Улсын Их Хурлын намрын ээлжит чуулганы 2018 оны 02 дугаар сарын 01-ний өдрийн нэгдсэн хуралдаан нээснийг мэдэгдье. 
 

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Нэгдүгээрт, Хувь хүний орлогын албан татварын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Улсын Их Хурлын тогтоолын төсөл. 
 

Хоёрдугаарт, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд. Энэ хоёр асуудал бол Засгийн газраас нэн яаралтай горимоор хэлэлцэж өгөх хүсэлт ирүүлсэн байгаа. 
 

Гуравдугаарт, Газрыг улсын тусгай хэрэгцээнд авах тухай Улсын Их Хурлын тогтоолын төсөл. 
 

Дөрөвдүгээрт, Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд. 
 

Тавдугаарт, Ерөнхий хэлэлцээр соёрхон батлах тухай хуулийн төсөл. Ийм таван асуудлыг хэлэлцэхээр танилцуулж байна. 
 

Хэлэлцэх асуудал дээр саналтай гишүүн байна уу? О.Баасанхүү гишүүн, М.Билэгт гишүүнээр тасаллаа. Хэлэлцэх асуудал шүү дээ. За Д.Оюунхорол гишүүнээр тасаллаа. О.Баасанхүү гишүүн. Хэлэлцэх асуудалтай холбогдсон л саналаа хэлнэ шүү.  
 

О.Баасанхүү: - За баярлалаа. Тав дахь өдөр Ерөнхий сайдын асуулга дээр миний нэг асуулгыг хэлэлцүүлэх боломж байна уу? Би ямар асуудал хэлэлцүүлэх гээд байгаа вэ гэхээр нөгөө нэг Эрдэнэтийн 51.0 хувийн барьцаалсан юм шиг, алдсан юм шиг 99.0 сая доллар. За өнөөдөр “Ай Тойм” сэтгүүл дээр бол бараг одоо юу гэдэг юм сайт дээр бол өдөр 35 мянган доллар төлж байна гэсэн иймэрхүү мэдээллүүд яваад байгаа. 
 

Тэгэхээр энэ бол ноцтой. Ийм ноцтой зүйлийг өнөөдөр ингээд бид нар нэг гишүүн энэ гишүүний үг юу ч байсан яадаг юм гэсэн маягтай хандаж болохгүй л дээ. Тэгэхээр энэ дээр бас нэг хэлэлцэх асуудлаар шийдэж өгөөч гэсэн ийм бодолтой байна. 
 

Хоёрдугаарт, одоо энэ ард түмэн маш хүнд байна л даа. Ажилгүйдэл, ядуурал. Дээрээс нь одоо юу гэдэг юм утаа, бухимдал гээд. Тэгээд энэ бухимдлыг ашиглаад улс төрчид одоо юу гэдэг юм яаран сандран гэх нь хаашаа юм одоо эрх мэдэл рүү улайрч байна л даа. Жишээлбэл, одоо юу гэдэг юм Монгол Ардын Хувьсгалт Намыг төлөөлдөг одоогийн байдлаар хоёр хүн байх шиг байгаа юм. Н.Энхбаяр дарга бид хоёрын нэг нь төлөөлөх ёстой л доо. Манай гуравдугаар даргыг авчраад. Манайх чинь дэд дарга, тэргүүн дэд дарга гээд хоёрдугаар дарга, нэгдүгээр дарга болчихоод байгаа шүү дээ. 
 

Тэгээд манай Ардчилсан намынхан жаахан увайгүй байна л даа. Хувьсгалт намтай хамтарч жагсаал хийнэ ч гэх шиг. Хувьсгалт нам жагсаал хийхгүй шүү. Би албан ёсоор байр сууриа хэлчихье. 
 

Өнөөдөр өр шир, энэ тэрээ хамаг энэ асуудлуудыг чинь 27 жил танай хоёр нам МАН, АН-ынхан маань нийлж ийм болгосон. 6-гаас 7 удаа гишүүн байсан. Одоо Л.Болд гуай, С.Эрдэнэ гуай. Та нар бол өнөөдөр сайдыг нь ч хийсэн, гишүүнийг нь ч хийсэн. Төрийг ч барьж байсан. Тийм учраас өнөөдөр энэ ядуурлаа өөрсдөө, хариуцлагаа өөрсдөө үүрэх хэрэгтэй. Харин ядуурлаас яаж хурдан гарах вэ гэдэг нь их чухал байна л даа. 
 

Тийм учраас би зүгээр илэн далангүй хэлэхэд улс төрийн соёл байх хэрэгтэй шүү. Битгий намын дотоод асуудалд хөндлөнгөөс оролцоод бай. Нам намынхан. Энийг би бас хэлмээр байна. 
 

М.Энхболд: - О.Баасанхүү гишүүн хэлэлцэх асуудалтай холбогдолтой зүйлээ л ярья. 
 

О.Баасанхүү: - Би бас хэлэлцэх асуудалтай холбоотой яриад байна шүү дээ. Яагаад гэвэл энэний араас хэлэлцэх асуудалтай холбоотой юм ярина шүү дээ. Энэ нөгөө жагсаалаа ярина. Энэ самбараа ярина. Тийм. Тийм учраас энэ холбоотой юмыг ярихгүй бол болохгүй байна л даа. 
 

Тэгээд энэ татварын асуудал одоо бас хэлэлцэх гэж байгаа юм байна. Нийгмийн даатгалын асуудал хэлэлцэх гэж байгаа юм байна. Одоо хоёрхон татварыг буулгаад долоон татварыг үлдээлээ гэсэн Пи Ар яваад байгаа байхгүй юу. Тэгэхээр бүгдийг нь хэлэлцэх тийм боломж байна уу гэдгийг бас яримаар байгаа юм л даа. Одоо манай Ардчилсан намынхан маань архи, тамхины татвар нэмснийг эсэргүүцээд байгаа. Тэр есөн төрлийн татвар дотор бас тэр байгаа. 
 

Тийм учраас юу гэдэг юм хувь хүний орлогын албан татвараас гадна бусад татварын асуудлуудыг өнөөдөр одоо юу гэдэг юм нэгэнт шуурхай шийдэж байгаа юм чинь нэг мөсөн оруулаад нэг мөсөн шийдэх боломж байна уу? Тэгэхгүй болохоор одоо юу вэ гэх юм бол гадаа жагсах гэж байгаагаас айгаад дотор энэ асуудал шийдэж байгаа юм шиг ийм сөрөг Пи Ар явах гээд байгаа байхгүй юу. 
 

Тэгэхээр одоо энэ хэвлэл мэдээллээр харах юм бол ганц хоёрхон асуудлыг шийдээд бусдыг нь шийдэхгүй байна гэсэн маягтай яриад байна гээд байгаа бол болохгүй байна. Би иймэрхүү асуудлууд дээр бас та нэг анхаарч өгөөчээ гэсэн хүсэлт байна. Баярлалаа. 
 

М.Энхболд: - С.Эрдэнэ гишүүн хэлэлцэх асуудалтай холбогдуулж үг хэлье. 
 

С.Эрдэнэ: - Баярлалаа. Өнөөдөр хэлэлцэх гэж байгаа асуудал энэ Хүн амын орлогын албан татвар, нийгмийн даатгалын тэтгэврийн насны нэмэгдлийн хугацааг багасгах гээд асуудлууд орж ирж байна л даа. 
 

Тэгэхээр өнөөдөр энэ эргэж буцсан, тогтворгүй. Өнөөдөр нэг шийдвэр гаргачихаад маргааш нь буцаадаг. Өнөөдөр нэг шийдвэр гаргачихаад маргааш нь тэрийгээ одоо буруу зөв гэж ярьдаг ийм тогтворгүй бодлоготой төр удаан хол явахгүй. Тийм учраас энэ одоо шийдэж байгаа асуудлаа би О.Баасанхүү гишүүний нэг асуудлыг дэмжиж байна. 
 

Зөвхөн одоо энэ хүн амын орлогын албан татвар, нийгмийн даатгалын насны асуудал биш ер нь энэ нэмэх гэж байгаа 9 төрлийн татвараа аль нь зөв, аль нь бурууг нь нэг бүрчлэн ярьж хэлэлцэж энэ татварыг нэмэх нь зөв юм уу, буруу юм уу гэдэг асуудлаа нэг ярихгүй юм уу. 
 

Олон Улсын Валютын Сан гээд нэг хадны мангаа урдаа барьчихаад тэгээд одоо тэднийх тэгж шаардсан, энэ ингэж шаардсан гээд ингээд яваад байх юм. Энэ Монгол Улс чинь төртэй улс юм уу, төргүй улс юм уу. Үндсэн хуультай тусгаар тогтносон улс гэж ойлгож байгаа. Бид нар өнөөдөр Монгол Улсын төрийн эрхийг бариад энд сонгогч олон түмнээс сонгогдоод сууж байгаа 76 хүн сууж байгаа. Парламентын засаглалтай улс. Гэтэл өнөөдөр Олон Улсын Валютын Сан гээд нэг мөнгөтэй улсуудын байгуулсан олон улсын санхүүгийн байгууллагын одоо дохио заавраар хөдөлж байдаг энэ байдлаа хэзээ болих юм бэ. Нэртэйгээр нь Монгол төрийнхөө тамгыг тэр Олон Улсын Валютын Сангийнх нь даргад шилжүүлээд өгчихөөч. Амар шүү дээ. Тусгаар улс мөн юм бол бодлогоо өөрсдөө бие дааж явуул. Тусгаар улс биш юм бол тэр Олон Улсын Валютын Санд тэр тамга тэмдэг, эрхээ шилжүүлбэл яасан юм. 
 

Хоёрдугаарт, тэгвэл өнөөдөр энэ бид нар энд ингээд л асуудал яриад л хуралдаа сууж байдаг. Тэнд Ардчилсан нам санаачилж зохион байгуулж байгаа хэдий ч гэсэн ард түмний дуу хоолой, хүсэл шаардлагын дагуу бид жагсаал цуглааныг зохион байгуулж байгаа. 
 

О.Баасанхүү гишүүнд нэг юм хандаж хэлэхэд энд тэнд үсчиж харайж янз бүрийн намуудтай очиж наймаа банзал хийдгээ боль. Таны аманд орсон болгоныг бид нар биелүүлж байх алба байхгүй. Ардчилсан нам бол бие даасан бодлоготой нам. Таны хэлсэн хэлээгүй бид хаашаа явж хэнтэй яаж одоо асуудлаа ярихаа бол одоо танаар бол заалгахгүй гэдгийг хатуу хэлмээр байна. Тэгээд л нэг микрофон ашиглаад л дандаа хүн рүү үсчиж байдаг. Хүн эсэн бусаар доромжилж байдаг энэ байдлаа болио. 
 

Тэр Монгол Ардын Хувьсгалт Намын дотоод хагаралдааныг чи энэ эрх баригч бусад янз бүрийн хүн амьтантай нийлж өөрөө л бужигнуулсан юм байна лээ шүү дээ. Тийм ээ. Нөгөө Баяраа өөрөө ойчсон юм байна лээ гэдэг шиг чи өөрөө уначихаад тэгээд олон юм яриад байх юм. Наадах асуудлыгаа чи өөрөө л ярь за юу. Тэрнээс биш тэр Н.Энхбаяртайгаа учраа чи өөрөө ол за. Өөрийнхөө дотоод хэрүүлийг авчирч энэ чуулганд нялаад байх хэрэг байхгүй чи. Тэр Дээд шүүхээрээ өөрөө явж заргаа олж авдаг юм байгаа биз. 
 

Ер нь зүгээр өнөөдөр гадаа бол амьдрал хүнд байна. Нөгөө бензин шатахууны үнэ одоо буулгачихлаа. Бензин шатахуун хэвийн болчихлоо гээд л зарлаад байгаа. Гадуур колонкууд чинь бензингүй байна. Байгаа хэдэн колонк нь бүгд очертой байна. Энэ гадуур энэ бензин шатахууны чинь үнийн өсөлтийг дагаад өргөн хэрэглээний барааны үнэ талийж өглөө. Тэгээд энэ үнийн өсөлтийг хэн зогсоох юм бэ. Энэ өнөөдрийн энэ үүсээд байгаа нийгмийн бухимдлыг хэн одоо зөв тал руу нь гаргасан юм. Одоо гарцыг нь олж шийдэх юм бэ. Энэ дээрээ одоо эрх баригчид ажиллах цаг болоогүй юм уу. Одоо энэ дотоод зодооноо зогсоож энэ нийгмийн бухимдал, нийгэмд үүсээд байгаа энэ нийгэм, эдийн засгийн шийдвэрлэвэл зохих асуудлуудыг шийдэх цаг болоогүй юм уу. Хэдий хүртэл одоо хүлээх юм бэ энэ чинь. Арай дэндэж байна шүү дээ. 
 

Тийм учраас өнөөдөр Ардчилсан нам бусад улс төрийн намууд болон төрийн бус байгууллагуудтай хамтарч улс орон даяар эсэргүүцлийн жагсаал хөдөлгөөнийг зохион байгуулж байгаа. Бид өнөөдөр 11.00 цагаас 21 аймаг, Сүхбаатарын талбайд эсэргүүцлийн жагсаалыг эхлүүлнэ. Тийм учраас бид өнөөдрийн энэ чуулганд Ардчилсан нам оролцох боломжгүй. Тэгээд манай бүлгийн дарга энэ талаар бас та бүхэнд одоо горимын санал хэлэх байх. 
 

Тэгээд эрх баригчдад хандаж хэлэхэд өнөөдөр энэ талбай дээр гарч ирсэн зүгээр Ардчилсан нам гэж битгий хараарай. Монголын ард түмний төлөөлөл болсон тэр үгээ хэлж байгаа ард түмний үгийг сонсож тавьсан шаардлагыг хүлээж авч биелүүлэхийг Та бүхнээс хүсэж байна. Шаардаж байна. Үнэхээр өнөөдөр энэ ард түмэн чинь хэцүүдэж байна шүү. Одоо болио наад энэ нэг улс төрийн заваан тоглоомоо. 
 

Өнөөдөр Эрдэнэт гээд саалийн ганц үнээ чинь үүд хаалгаа барьчихлаа шүү. Асуудал улам хүндрэх нь байна шүү гэдгийг анхааруулъя. 
 

М.Энхболд: - Л.Болд гишүүн. Хэлэлцэх асуудалтай холбогдуулж үг хэлнэ. 
 

Л.Болд: - Үгээ хэлмээр байна дарга аа. Одоо тэртээ тэргүй та нар энд микрофон хааж болно. Гэхдээ талбай дээр гараад бид үгээ хэлнэ. Та нарын авсан одоо ард түмнээс санал авч 65 суудал авч Монголын төрийг бүрдүүлээд үндсэндээ сонгуулийг бол хоосон амлалтаар хуурч хийсэн нь өнөөдөр бол хүн болгоны нүдэн дээр ил байгаа. Үүнийг өнөөдөр ард түмэн шаардаж байгаа. Энэ шаардлагыг ч Ардчилсан нам өнөөдөр ард түмэнтэйгээ хамт илэрхийлэхээс өөр аргагүй. 
 

60 тэрбумын үр дүнд 65 суудал авсан. Энэний цаана ард түмнийг өдөр болгон хоосон амлалтаараа хуурч, өдөр болгон хийж байгаа алхам бүр нь ард түмнээр тоглосон ийм нөхцөл байдлыг бол бид хүлээн зөвшөөрч чадахгүй. 
 

Та бүхэн мэдэж байгаа. Мафийн бүлэглэл, дээрэмчид бол хүнээс мөнгө дээрэмдчихээд чамайг алаагүйн төлөө, түүнийгээ чамайг хамгаалж байгаагийн төлөө гэж ярьдаг. Тэрэнтэй адилхан өнөөдөр ард түмний амьдралыг дордуулах, бизнес эрхлэгчдийг туйлдуулах, ард түмний халаасанд гараа шургуулах бүх алхмыг хийчихээд хагас алхам ухарснаа одоо татвар буурууллаа, цалин, тэтгэврийг бага зэрэг нэмлээ, тэтгэврийн насыг буурууллаа гээд ингээд улаан цайм худлаа ярьж байгаа. 
 

Энэ бүх зүйл өнөөдөр үнэхээр нийгмийг асар их бухимдал руу түлхэж байна. Үүнийхээ хариуг өнөөдөр та бүхэн хүртэх ёстой. Өнөөдөр ийм тоглоомтой асуудлуудаа өнөөдөр хэлэлцэнэ гээд ингээд сууж байна гэдэг бол үнэхээр даан ч байж болохгүй зүйл. Одоо ингээд ирэх долоо хоногт чуулганаа завсарлуулаад ашгүй энэ сөрөг хүчний амыг таглаад одоо дураараа дургина гэж бодож байгаа байх. Энэ бүх хугацаанд чинь ард түмэн босох болно. Ард түмэн өөрийнхөө байр суурийг илэрхийлэх болно. Та нар чуулганы танхимыг хаагаад явж болно. Ард түмний амыг хааж чадахгүй. 
 
Та нарын санаархал өнөөдөр хүмүүсийг тайвшруулж байгаад одоо хаврын чуулганаар Үндсэн хуулиа өөрчлөөд ард түмний эрхийг одоо нэг удаа хуурч авсан. Энэнээс хойш булааж авах ийм нөхцөлийг бүрдүүлэх гэж байгаа. Та нар Ерөнхийлөгчийг ард түмнээс сонгодгийг эсэргүүцэж байгаа. Үүнд өшөөрхөж байгаа. Ард түмэн та нарын хүссэн хүнийг Ерөнхийлөгчөөр тавиагүй. Дээр нь та нар одоо Улсын Их Хурлын гишүүн парламентаа ард түмэн сонгодог тэр эрхийг нь булааж авах гэж байгаа. Үндсэн хуулийн 20, 30 өөрчлөлт гэдгийн цаана эцсийн эцэст Монгол Улсад энэ ардчиллыг, 90 онд ялсан энэ ардчиллыг одоо бүр мөсөн булшлах ийм л санаархал явж байгаа. Энэ үнэнийг чинь бид хийх болно. Энэний эсрэг бид тууштай тэмцэх болно. 
 
Та бүхэн энэ чуулганы хугацаанд ард иргэдийнхээ эрх ашгийг бол уландаа гишгэсэн. Ард иргэд өнөөдөр үгээ хэлье. Гомдлоо парламентдаа төрийнхөө дээд байгууллагад илэрхийлье гээд өнөөдөр яваад ирэхэд нь та нар нүүр лүү нь ус цацсан. Дуугарч байгаа бүх хүмүүсийг дуугүй болгосон. Дуртай хүнээрээ өнөөдөр та бүхэн ашиглаж өөрсдийнхөө санаархлыг гүйцэлдүүлж байгаа. Та бүхэн нуух асуудлуудаа нууж, ард түмнээсээ нуугдаж шийдэж байгаа. Энэ бол өнөөдөр хариугаа нэхэх цаг ирсэн гэдгийг өнөөдөр та бүхэнд мэдэгдэж байна. Ийм байдлаар цаашаа явахгүй, явуулахгүй. 90 онд энэний төлөө тэр үеийн эрх баригчид нь ч ойлголцож, сөрөг хүчин ч ойлголцож өнөөдөр одоо бодитой алхмуудыг хийсэн юм. 
 
Өнөөдөр та бүхэн хүний эрхийн нөхцөл байдлыг асар гутамшигтай байдалд түлхээд Хууль зүйн байнгын хороон дээр хэлэлцэж байгаа бүх асуудлуудыг үүнийг тойруулж ойр зуурын тулга тойрсон яриагаар өнөөдөр Монголын нийгмийн бол асар их хүнд нөхцөл байдалд орхиод чуулганаа завсарлуулаад явах гэж байгаа. Үүнд гүн харамсал илэрхийлж байна. Гэхдээ үүнийг ард түмэн зөвшөөрөхгүй. Ард түмэн өнөөдөр тэмцлээ хийдгээрээ хийнэ. Та бүхнийг үнэхээр ажлаа хий гэж байгаа бол ажлыг чинь хийлгэнэ. 
 
Чуулганы маргааш л ээлжит бус чуулган зарлаж ард түмний тулгамдсан асуудлуудыг шийдвэрлэхийн төлөө өнөөдөр явахаас өөр арга байхгүй. Тэгэхгүй бол дахин Үндсэн хууль руу халдах ийм санаархал.../минут дуусав/
 
М.Энхболд: - Б.Пүрэвдорж гишүүн. Хэлэлцэх асуудалтай холбогдуулж үг хэлнэ. 
 
Б.Пүрэвдорж: - Өнөөдрийн хэлэлцэх асуудлын жагсаалтад хүн амын орлогын татвар орж ирж байх шиг байна. Тэгэхээр нэг зүйлийг сануулъя. Монгол Ардын Намын мөрийн хөтөлбөрт нэг ч төрлийн татварыг шинээр бий болгохгүй, татвар нэмэхгүй гэдэг тийм амлалт авч олонхийн суудлыг авсан. 
 
Гэтэл өнгөрсөн оны хаврын чуулганаар төсвийн тодотгол хэлэлцэхэд Олон Улсын Валютын Сангийн нэрээр өөрсдөө татвар нэмсэн. 7 төрлийн татварыг нэмсэн. Оны эцсээр 2018 оны төсөв хэлэлцэхдээ дахин 2 төрлийн татварыг өөрсдөө дангаараа. Энэ дээр Олон Улсын Валютын Сангийн нэрийг бариагүй. Шинээр татварыг бий болгосон. 9 төрлийн татвараар ард түмнээ нурууг нь бөхийлгөж байгаа. Өнөөдөр энэний нэгийг нь хасахаар оруулж ирж байх шиг байна. 
 
Тэгэхээр 9 төрлийн татварыг нэмэхэд ард түмэн зарим хэсэг нь их дуугүй байгаад байсан. Яагаад дуугүй байгаад байсан бэ гэхээр 2016 онд нийтдээ 280.0 тэрбум төгрөгийн халамжийн бодлогыг Ардчилсан Засгийн үед явуулж байсан бол өнөөдөр 2018 онд нийтдээ 772.0 тэрбум төгрөгийн даруй 500 тэрбум төгрөгөөр илүү халамжийн бодлогыг явуулж байгаа. 
 
Үндэсний томоохон үйлдвэрлэгч компанид уул уурхайн инженерээр ажиллаж байгаад хөдөө хээр гандаж хэдэн сар болчихоод ирж байгаа тэр залуу гэртээ ирээд миний цалингаас 300 мянга, 400 мянган төгрөгийн татвар авлаа гээд төр засаг руугаа уурлахад эхнэр нь төр минь надад цалинтай ээжийн 50 мянган төгрөг өгч байгаа. Миний хань битгий төр лүүгээ уурла гэж. Нэгнийх нь амыг нөгөөдөхөөр нь амаар хааж байна. Ийм явуургүй бодлогыг Монгол Ардын Нам явуулж байгаа. 
 
Ер нь аливаа шийдвэр гаргахдаа бодлого, судалгаагүй гаргаж байна. Приусын татварыг нэмлээ. Приусыг нэмлээ гэж Приусынхэн эсэргүүцэж Приусээ шатаахад жагсахад 7 сарын 01-ний Ерөнхийлөгчийн сонгуулиа бодоод болиулж байх жишээтэй. Хүүхдийн мөнгийг 40.0 хувь хүртэл бууруулчихаад Ерөнхийлөгчийн сонгуульдаа зориулаад 100 хувь болгох байх жишээтэй. Ийм байдлаар энэ бодлого судалгаагүй шийдвэр гаргадаг, эргэж буцсан шийдвэр гаргадаг. Энэнээс нь болж Монгол төрийн нэр хүнд унаад байгаа юм. Өнөөдөр бидний тавьсан шаардлагаас 9 төрлийн татвараас дөнгөж нэгхэнийг нь буулгаж дордохын долоон хувиар биелүүллээ. Тийм учраас үлдсэн 8 татварыг буулга. 
 
Архи, тамхи ч гэсэн хүнд хортой. Тэгэхдээ энэ нь ард түмний хармаанаас нь мөнгө нь гарч байгаа. Тийм учраас энэ Ардчилсан намын тавьж байгаа шаардлагыг бүрэн биелүүлээ гэж шаардаж бид бүрэн өнөөдөр жагсаж байгаа юм. Тийм учраас Та бүхнийг энэ яаралтай дэгээр бусад татваруудыг буулгах талаар маш хурдан асуудлыг оруулж ирэхгүй бол бид бүхэн энэ татварыг бүрэн буулгах хүртэл тэмцэх болно. Өнөөдөр ажил олгогчид, бизнес хийгчид, баялаг бүтээгчид бүгдээрээ татвараа төлдөг. Тэрийг нь ард түмний ам хаадаг халамжид хавтгайруулан зарцуулж байгаад харамсаж байна. Энэ мөнгөөр маш их олон шинэ байрыг, шинэ ажлын байрыг, шинэ бүтээн байгуулалтыг хийх боломжтой байсан. Дээрээс нь маш их зардлыг сайд нарын болон бусад үргүй зардалд маш их гаргаж байгаа. Энэ зардлуудыгаа хасаж энэ баялаг бүтээгчдийн татварын мөнгийг хэмнэх талаар маш чанд ажиллах ёстой гэж Ардчилсан нам шаардаж байгаа. 
 
М.Энхболд: - Л.Оюун-Эрдэнэ гишүүн. 
 
Л.Оюун-Эрдэнэ: - За яах вэ миний хувьд өнөөдрийн хүртэл цөөнхийг дэмжих үедээ дэмжиж бас хамгаалж ирсэн. Энэ бол парламентын ардчилсан  тогтолцоог хамгаалахын төлөө байсан. 
 
Гэхдээ өнөөдөр бол бас жаахан дэндэж байна гэж зүгээр бодож байна. Жагсаж цуглах бол Үндсэн хуулиар олгогдсон Монгол Улсын эрх. Үндсэн эрх. Гэхдээ ард түмнийг уриалж жагсах ёс зүйн эрхтэй хүмүүс бол та нар биш ээ. Яав ч та нар биш. Нийгэм хурдаа гүйцэхээ болиод өнөөдрийн тогтолцооны энэ 25 жилийн чинь эрэг шураг гацаж байгааг ойлгож байна. Эвдрэх дөхөж байгаа энэ элсэн цаг чинь зогсох дөхөж байгааг ойлгож байна. Гэхдээ өнгөрсөн 25 жилд энэ бүх зүйлийг хийсэн та нар өнөөдөр ард иргэдийг ийм байдлаар, ийм олон гоё лоозонгоор уриалах ёс зүйн эрхтэй хүмүүс биш ээ. Биш. 
 
Нийгэмд өнөөдөр гурав дахь хүчин өгүүлэгдэж байгааг ойлгож байна. Гэхдээ яав ч та нарын орон зай биш. Энийг бас та нар бодох хэрэгтэй. Их олон гоё лоозон тавьсан байна л даа. Баялаг бүтээгчдийг дэмжье гэсэн байна. Та нар баялаг бүтээгчдийг дэмжсэн үү. 2012 онд эдийн засаг 17.5 хувьтай байж байгаад 2016 онд ноль хувьтай болоод баялаг бүтээгчид бүгдээрээ хууль хяналтын өмнө өвдөг сөгдөж бүгдээрээ шоронд дарагдаж байхад та нар тэгээд хийхгүй яасан юм. 
 
Нийгмийн дундаж давхаргыг дэмжье гэж бичсэн. Чингис, Самурай бонд 1.5 сая долларыг гаргаад үүнийгээ бүлэглэлийн зарчмаар хуваагаад, Хөгжлийн банкаар дамжуулаад хувааж идсэн чинь тэгээд дундаж давхаргыг дэмжиж байгаа бодлого байсан юм уу. Үүнийгээ бас та нар тайлбарлах ёстой. 
 
Шударга ёсыг тогтооё гэсэн байна. Та нарын үед Монгол Улсын хууль хяналтын байгууллага шатрын хүү мэт өмнө чинь өрөөстэй. Түүгээрээ дамжуулж та нар байлдаж тоглож байсныг чинь ард түмэн бас мартах болоогүй. 
 
Тийм учраас өнөөдөр бас татвартай холбоотой тэр асуудал чинь яригдаад та нарын шаардаад байсан тэр зүйл чинь өнөөдөр яригдах гэж байхад чуулганы хэлэлцэх асуудал дээр орж ирж ийм увайгүй байдлаар улс төр хийх ёс зүйн эрх та нарт байхгүй. Тийм учраас та бүхэн маань бас жаахан ёс зүйтэй байж угаасаа одоо жишээлбэл өнөөдөр хаврын ээлжит чуулган өндөрлөх дөхөж байна. Энэ хугацаанд илүү ажил хэрэгч байх энэ зүйлийг бас та бүхнээс шаардах эрхтэй гэж бодож байна. 
 
Ард түмэн жагсах эрхтэй. Нийгэм хүнд байгааг ойлгож байна. Гэхдээ энэ хүнд байдалд хүргэсэн хүмүүс өнөөдөр ард иргэдийг буцааж уриалж ингэж бас одоо авиргүй аашилж болохгүй. Тийм эрх байхгүй. Тэгэхээр та бүхнийг жаахан ёс зүйтэй байхыг шаардаж байна. Хэлэлцэх асуудалдаа шууд орох саналтай байна. 
 
М.Энхболд: - М.Оюунчимэг гишүүн. 
 
М.Оюунчимэг: - Яг хэлэлцэх асуудалдаа шууд оръё гэсэн санал би хэлэх гэж байсан юм. Яагаад гэвэл хувь хүний орлогын албан татвартай холбоотой асуудал, тэтгэврийн настай холбоотой энэ чухал асуудлуудыг бас ингэж цаг алдалгүй шуурхай оруулж ирж хэлэлцэж байгаад би бол их талархаж байна. 
 
Манай Улсын Их Хурлын бүтцийн байгууллагын хувьд бас Өргөдлийн байнгын хороо 6700-гаад иргэдийнхээ тавьсан яг энэ татвартай, тэтгэвэртэй холбоотой асуудлуудаар бүр сарын турш Засгийн газартайгаа хамтарч ажилласны үр дүнд бид нар бас энэ асуудлыг нааштай шийдвэрлүүлэх боломж бүрдсэн. Иргэд бол үнэхээр энэ дээр талархаж байгаагаа ч илэрхийлж байгаа. 
 
Тэгэхээр зүгээр нэг юм байна л даа. Тогтвортой бай гэдгээр. Хэрвээ бид нар богино хугацаанд маневр хийгээд үнэхээр шаардлагатай тохиолдолд түр арга хэмжээ аваад энэ хугацаандаа эдийн засгаа өсгөөд, валютын нөөцөө 3 тэрбум болгоод бүр very high risk буюу хамгийн өндөр эрсдэлтэй гэсэн зээлжих зэрэглэлтэй байсан Монгол Улсын маань зээлжих зэрэглэлийг сая Moody’s байгууллагаас B+ болгож хүртэл нэмлээ. Хөгжлийн банкны зээлжих зэрэглэл арай гэж өслөө. За ямар ч байсан бас гадаадын хөрөнгө оруулалт энэ тэнцэл баланс гайгүй нааштай гарч байна. 
 
Тийм учраас одоо энэ эдийн засгийн үр өгөөжийг хэдийгээр бага байгаа ч гэсэн иргэд рүүгээ хандуулъя. Нөгөө татварыг нь одоо биш болъё. Яагаад гэвэл энэ маневр зохицуулалт хийх боломж гарчихлаа гэдэг үүднээс асуудалд хандаж байгаа гэж би харж байгаа. Ингэх ч ёстой улс орнууд. Ер нь компаниуд ч гэсэн түр хугацаанд маневр хийж байгаад л тэгээд цаашаа явдаг. Улс орнууд ч тэгдэг. Тэгээд энэ дээр яагаад ингээд манай Ардчилсан намынхан уурлаад байгааг би гайхаад байх юм. Уг нь бол өөрсдөө та нар юу болголоо. Бид нар мэднэ шүү дээ. 
 
Тэгээд би бас нэг зүйлийг хэлмээр байх юм. Өвчтэй байгаа хүнд онош, шалтгааныг нь маш зөв тогтоож байгаад тэгээд тэр дээр нь таарсан эмчилгээг зөв хийвэл энэ явдаг. Одоо манай бас нэг алдаа байна л даа. Бид нарын. Шууд оруулж ирээд л тэгээд өөрчлөөд ингээд хийгээд яваад байдаг. Шалтгааныг нь бас олж байж тэр дээр бас хариуцлага болоод арга хэмжээ авах хэрэгтэй шүү дээ. 
 
Одоо гадаадаас бид нар ингээд хөнгөлөлттэй зээл аваад байна л даа. Мэдээж энэ валютын, Олон Улсын Валютын Сангийн хөтөлбөрт орсон гээд. Монголдоо дотооддоо энэ өр тавьсан, хариуцлага алдсан, улсын төсвийг их хэмжээгээр нь идэж уусан хүний өөрийн гээгүй энэ хүмүүсээ бас хариуцлага тооцож тэр мөнгүүдийг эргүүлэн татаж энэ мөнгөөрөө харин дотооддоо бас маневр хийх хэрэгтэй байна шүү дээ. Яагаад энэ хариуцлагын асуудал ер нь яригдахгүй байгаа юм бэ гэдгийг би бас гайхаад байх юм. Бид нар өнөөдөр энэ хувь хүний орлогын албан татвартай холбоотой асуудал оруулж ирж байгаа энэ банкин дахь мөнгөн хадгаламж гээд л энэ хэлэлцэх гэж байгаа асуудлуудынхаа шалтгааныг бас давхар ярьж байгаад тийм учраас ийм арга хэмжээ авч байгаагаа ард иргэддээ үнэн зөвөөр нь ойлгуулж байх хэрэгтэй байна шүү дээ. Энэ бол аягүй тааруу байна. 
 
Тэгэхээр иймэрхүү зүйл дээр бид бас аливаа юмыг томоор нь, утгаар нь, бодлогоор нь харж ярьж байвал зүгээр байна. Өнөөдөр иргэдээс яг ийм. Одоо жишээ нь Өргөдлийн байнгын хороон дээр бид нараас юм шаардахаасаа илүүтэй Улсын Их Хурлын нэгдсэн чуулган хэрүүлээр эхэлж байгааг бид дургүйцэж байна гэсэн өргөдөл хүртэл ирээд байна шүү дээ. 
 
Яагаад гэвэл энэ хоёр том нам бодлого яриад, тулгарч байгаа асуудлыг шийдээд ингээд хурдтай яваасай. Түүнээс биш битгий попдоод юм уу, эсвэл бусдыг буруу зүйлд турхираад байгаасай гэсэн тэр эрмэлзлэл хүн амын маань дийлэнхид байгаа нь харагдаж байхад одоо энд ингээд л гэнэт буугаад ирсэн юм шиг, 20 жил төр барьж энэ танхимд хэдэн удаа тасралтгүй сонгогдсон хүмүүс өөрсдөө одоо ард түмнийг ямар байдалд оруулчихаад байгаагаа ухаарах хэрэгтэй шүү дээ. Харин ард түмэн иймэрхүү хүмүүс хариуцлага тооцож 2020 оны сонгуульд өөр байна байх гэж би бодож байна. Тийм учраас хэлэлцэх асуудалдаа шууд орох горимын санал гаргаж байна. 
 
М.Энхболд: - Хоёр гишүүн горимын санал гаргалаа. Л.Оюун-Эрдэнэ, М.Оюунчимэг нарын гишүүдийн гаргаж байгаа горимын саналыг. Харин гишүүн горимын санал гаргаж байна. Тэгээд санал хураах гэж байна. За санал хураалт. Л.Оюун-Эрдэнэ, М.Оюунчимэг нарын горимын саналыг дэмжье гэсэн санал хураалт явуулъя. 
 
54 гишүүн оролцож, 74.1 хувийн саналаар хэлэлцэх асуудалдаа шууд оръё гэсэн горимын санал дэмжигдлээ. 
 
За хэлэлцэх асуудалдаа оръё. Д.Эрдэнэбат гишүүн горимын санал хэлье гэнэ. Хэлэлцэх асуудалдаа бол шууд оръё гээд олонхи нь дэмжлээ. Д.Эрдэнэбат гишүүн нэг горимын санал хэлье гэнэ. Бүлгийг төлөөлж горимын санал хэлье гэнэ. 
 
Д.Эрдэнэбат: - Горимын саналаар горимын санал хураадаг түүх анх удаагаа харж байна. Ер нь бол парламентад гишүүд үгээ хэлэх нь бол нээлттэй шүү дээ. 
 
Би та бүхнийг нэг юмыг ойлгоосой гэж бодож байна. Монголчууд яагаад ядуу амьдрах ёстой юм бэ л гэдэг. Монголчууд яагаад өөрсдийнхөө шийдвэрээр амьдарч болдоггүй юм бэ гэдэг. Та нар яриа ярь. 
 
Бидний ажиллаж байсан үеийн Засгийн газрын бодлого, одоо та бүгдийн ажиллаж байгаа үеийн Засгийн газрын бодлого хоёр өөр байна гэдгийг би бүр онцолж хэлмээр байгаа юм. 2012-2016 оны үед бидний хамгийн хүндрэлтэй үед бид нар баялаг бүтээгчдийг дэмжсэн. Ажлын байрыг хадгалсан. Олон түмний нүдэн дээр зам, барилга, жижиг, дунд, хүнд үйлдвэрүүдийг бүгдийг нь байгуулах ажлыг бүх чадлаараа хийсэн. Үүнийг Монголын ард түмэн харсан юм. 
 
Харин өнөөдөр энэ бүх хийсэн зүйлүүдийг та нар үгүйсгэж бүгдийг нь баялаг бүтээдэг улсуудыг хулгайчаар нь дуудаж байгаа. Гэмт хэрэгтэнгээр дуудаж байгаа. Энэ бол бодит байдал шүү. Энэ бол бодит байдал. Энд та нар бухимдах хэрэггүй. Би үгээ хэлэх эрхтэй. Тийм учраас би хэлж байгаа юм. 
 
Хоёр жилийн хугацаанд юу ч хийгээгүй гэдгийг чинь ард түмэн бухимдаж байгааг дамжуулж байгаа юм. Үүнийг та бүгд ойлго. Тийм учраас өнөөдөр бид нар Ардчилсан нам Сүхбаатарын талбайд та бүхний энэ бодлогогүй шийдвэрийн асуудлаар жагсаал, цуглаан хийх нь энэ бидний эрх. Бидний эрхийг та нар хөндөх ёсгүй. Энийг та бүгд ойлго. Тийм учраас Их Хурлын дарга. Өнөөдөр Ардчилсан намын бүлэг энэ асуудалд орохгүй. Сүхбаатарын талбайд зохион байгуулагдаж байгаа Ардчилсан намаас зохион байгуулагдаж байгаа олон нийтийн энэ цуглаанд оролцох болсноо та нарт мэдэгдье. Тийм учраас бид энэ удаад энэ хуралдаанд оролцохгүй гэдгээ мэдэгдэж байна. Баярлалаа. 
 
М.Энхболд: - Чуулганы хуралдаанд өглөө бүртгүүлсэн ирцээ явдаг дэгийг та бүхэн тогтоосон. Та бүхний тогтоосон дэгийн дагуу чуулган одоо асуудлаа хэлэлцэнэ. Хэлэлцэх асуудлуудаа ингээд баталлаа. Хэлэлцэх асуудалдаа оръё. 
 
Нэг. Хувь хүний орлогын албан татварын тухай хуульд өөрчлөлт оруулах тухай хуулийн төсөл, Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Засгийн газар 2018.01.30-ны өдөр нэн яаралтай журмаар өргөн мэдүүлсэн, хэлэлцэх эсэх/
 

Хувь хүний орлогын албан татварын тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг ярья. 
 

Хууль санаачлагчийн илтгэлийг Сангийн сайд Ч.Хүрэлбаатар танилцуулна. Ч.Хүрэлбаатар сайдыг индэрт урьж байна. 
 

Ч.Хүрэлбаатар: - Улсын Их Хурлын дарга, Улсын Их Хурлын эрхэм гишүүд ээ, 
 

Олон Улсын Валютын Сангийн ажлын хэсэг өргөтгөсөн санхүүжилтийн хөтөлбөрийн гурав дахь шатны үнэлгээ хийхээр Монгол Улсад 2018 оны 01 дүгээр сарын 25-наас эхлэн ажиллаж байна. 
 

Хөтөлбөрийг анх тохирох үеэс эдийн засаг өсөж, төсвийн орлого нэмэгдэж, төсвийн алдагдал бууж, Засгийн газрын санхүү, мөнгөн хөрөнгийн удирдлага сайжирч, төсвийн сахилга бат сайжирсантай холбогдуулан Олон Улсын Валютын Сангийн ажлын хэсэгтээ үндсэн 5 асуудлаар ярилцаж хэлэлцэж байна. 
 

Урьдчилан тохиролцсон зарим асуудлыг шийдвэрлэх зорилгоор Хувь хүний орлогын татварын тухай хуульд өөрчлөлт оруулах тухай хуулийн төслийг боловсруулан танилцуулж байна. 
 

Улсын Их Хурлын 2017 оны 4 дүгээр сарын 14-ний өдрийн чуулганы нэгдсэн хуралдаанаар Хувь хүний орлогын албан татварын тухай хуульд нэмэлт, өөрчлөлт оруулж 2018 оны 01 дүгээр сарын 01-ний өдрөөс эхлэн иргэдийн хөдөлмөр эрхлэлтийн орлогод шатлалтайгаар албан татвар ногдуулахаар болсон. 
 

Хувь хүний цалин, хөдөлмөрийн хөлс, шагнал, урамшуулал болон тэдгээртэй адилтгах хөдөлмөр эрхлэлтийн орлогод ногдуулах татварын хэмжээг нэг шатлалтай 10.0 хувь болгохоор, түүнчлэн иргэдийн бодит орлогыг нэмэгдүүлэх орлогын ялгааг бууруулах зорилгоор хөдөлмөрийн хөлсний орлогод ногдох татварын хөнгөлөлтийг үе шаттай нэмэгдүүлэхээр тооцож хуулийн төслийг боловсрууллаа. 
 

Хуулийн төсөл батлагдсанаар иргэд, аж ахуйн нэгжийн татварын дарамт буурч иргэд татвараа шударгаар төлөх санал санаачилга дээшлэх бөгөөд бизнесийг хөгжүүлэх хөрөнгө оруулалтыг татах, хөдөлмөр эрхлэлтийг дэмжих, ажлын байр шинээр бий болгоход эерэг нөлөө үзүүлнэ. 
 

Их Хурлын дарга, эрхэм гишүүд ээ, 
 

Монгол Улсын Засгийн газрын өргөн мэдүүлсэн Хувь хүний орлогын албан татварын тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. Баярлалаа. 
 

М.Энхболд: - Ч.Хүрэлбаатар сайдад баярлалаа. Төслийн талаархи Төсвийн байнгын хороо санал, дүгнэлт гаргасан. Санал, дүгнэлтийг Н.Амарзаяа гишүүн танилцуулна. Н.Амарзаяа гишүүнийг индэрт урьж байна. 
 

Н.Амарзаяа: - Улсын Их Хурлын дарга, эрхэм гишүүд ээ, 
 

Монгол Улсын Засгийн газраас 2018 оны 01 дүгээр сарын 30-ны өдөр Монгол Улсын Их Хурлын чуулганы хуралдааны дэгийн тухай хуулийн 16.1-д заасны дагуу нэн яаралтай хэлэлцүүлэхээр Улсын Их Хуралд өргөн мэдүүлсэн Хувь хүний орлогын албан татварын тухай хуульд өөрчлөлт оруулах тухай хуулийн төсөл болон Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Монгол Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Төсвийн байнгын хорооны 2018 оны 01 дүгээр сарын 31-ний өдрийн хуралдаанаар хэлэлцлээ. 
 

Иргэдийн цалин, хөдөлмөрийн хөлсний орлогод ногдуулах татварыг 4 шатлалтай байсныг нэг шатлалтай болгож татварын ачааллыг бууруулах, татварын системийг энгийн ойлгомжтой болгох арга хэмжээг авч хэрэгжүүлэх нь бизнесийн хөгжлийг хурдасгах, хөрөнгө оруулалтыг татах, ажлын байр шинээр бий болгох, иргэдийн бодит орлогыг нэмэгдүүлэхэд өндөр ач холбогдолтой гэж үзэж Монгол Улсын Засгийн газраас дээрх хууль, тогтоолын төслийг боловсруулсан байна. 
 

Хууль, тогтоолын төслийг хэлэлцэх үед Улсын Их Хурлын гишүүн Д.Тогтохсүрэн эдийн засгийн өсөлт нэмэгдэж, төсвийн сахилга сайжирч, төсвийн орлого нэмэгдсэн тул цаг үеийн нөхцөл байдалтайгаа уялдуулан шатлалыг өөрчлөхөөр өргөн мэдүүлсэн хуулийн төслийг дэмжиж байна. 
 

Цаашид татварын хувь хэмжээг нэмэгдүүлэхээс илүүтэйгээр татварын баазыг өргөтгөх, бүртгэл, мэдээллийн системийг сайжруулах, татварын урамшууллын тогтолцоог бий болгоход Засгийн газар, Сангийн яам анхаарч ажиллах хэрэгтэй. 
 

Татвар төлөгчдийг бүрэн хамруулах замаар татварын орлогыг нэмэгдүүлэх, мөн татварын хөнгөлөлтийг нийтлэг болгох биш бага орлоготой иргэдийг татварын хөнгөлөлтөд хамруулах чиглэл баримтлах нь зүйтэй гэсэн саналыг гаргасан болно. 
 

Хувь хүний орлогын албан татварын тухай хуульд өөрчлөлт оруулах тухай хуулийн төсөл болон Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Монгол Улсын Их Хурлын тогтоолын төслийн үзэл баримтлалыг Байнгын хорооны хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 

Улсын Их Хурлын эрхэм гишүүд ээ, 
 

Хувь хүний орлогын албан татварын тухай хуульд өөрчлөлт оруулах тухай хуулийн төсөл болон Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Монгол Улсын Их Хурлын тогтоолын төслийн үзэл баримтлалыг хэлэлцэх эсэх талаар Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

М.Энхболд: - Н.Амарзаяа гишүүнд баярлалаа. Ажлын хэсэг танилцуулъя. Сангийн сайд Ч.Хүрэлбаатар, Хөдөлмөр, нийгмийн хамгааллын сайд С.Чинзориг, Сангийн яамны Төсвийн бодлого, төлөвлөлтийн газрын дарга Ж.Ганбат, Сангийн яамны Төсвийн нэгтгэлийн хэлтсийн дарга Д.Өлзийсайхан, мөн Сангийн яамны Төсвийн орлогын хэлтсийн мэргэжилтэн У.Мөнхзул нарын ажлын хэсэг ирсэн байна. 
 

Хууль санаачлагчийн илтгэл болон Байнгын хорооны дүгнэлтээс асуулттай гишүүд байвал нэрсээ өгье. Ж.Ганбаатар гишүүнээр тасаллаа. Б.Пүрэвдорж гишүүн асуултаа асууя. 
 

Б.Пүрэвдорж: - Ардын намын 65 гишүүн шаагилдаж байгаад манай урд талын удирдлага руу дайрч болно. Тэрийг чинь ард түмэн аль хэдийн 2016 онд дүнг нь тавиад. Өөрөөр хэлбэл урд талын Засгийн үед эв нэгдэлгүй ажилласан байна. Харин хийсэн бүтээсэн зүйл дээр нь манай намд сайн дүн тавьсан юм. Яагаад гэвэл маш их олон зүйл хийснийг бүгдээрээ мэдэж байгаа. Харин эв нэгдэлгүй, нэгнийгээ хүндэлдэггүй байна гэдэг дээр нь дүн тавиад цөөнхи болгосон. Бид хэдүүлэхнээ сууж байгаа. 
 

Одоо өнгөрсөн 4 жил ярих биш энэ 2016 оны 7 сарын 01-нээс хойшхи нэг жил 7 сарынхаа адал явдлыг ярья. Энэ хооронд та бүхэн энэ 6 сарын, 2016 оны 6 сарын 30-ны өдрөөр нийтдээ 4 тэрбум 785.0 сая долларын Засгийн газрын өртэйгөөр Ардчилсан нам танай засагт хүлээлгэж өгсөн байна. Гэтэл өнөөдөр 2018 оны 01 сарын 01-нээр 7 тэрбум 241.0 сая долларын өртэй болсон байна. Нийтдээ 2.3 тэрбум долларын өр тавьсан байна. Энэ 2.3 тэрбум доллараар нэг байшин барьсан уу? Нэг километр зам тавьсан уу? Нэг киловатт одоо цаг үйлдвэрлэдэг, одоо юу байдаг юм цахилгаан үйлдвэрлэдэг цахилгааны эх үүсвэр бий болгосон уу? Ер нь та нар юу хийсэн юм бэ? Өрийг өрөөр дарахгүй гэж ярьсан. Гэтэл 800.0 сая долларын “Гэрэгэ” өр авчихаад тэрийг өр дарсныгаа одоо гайхамшигтай зүйл гэж нэрлээд сууж болохгүй. 
 

Өнөөдөр та бүхнийг ард түмэн юу хүлээж байна вэ гэхээр 2016 оноос хойш хийсэн ажлаа ярь. Асуух цаг болоод эхэлсэн байна. Өнгөрсөн 4 жил рүү дайрч тэрүүгээрээ оноо авдаг юм чинь одоо өнгөрсөн Л.Оюун-Эрдэнэ ээ. 
 

Өнөөдөр та нарын хийсэн ажлыг чинь асуух цаг ирж байна. Та нар өнөөдөр жагсаж болохгүй гэж байна. Давхар дээл гээд жагсаад л явж байсан шүү дээ. Яагаад ард түмний энэ жагсах тэр эрхийг нь хязгаарлах гэж үзээд байгаа юм. Их Хурлын индэр дээрээс. Тийм юм байхгүй. Удахгүй энэ өр улам ихэснэ. Тэр үед чинь дахиад юм асууна. Тэр үед чинь барьсан барилгаа асууна. Тавьсан километр замаа асууна. Эрчим хүчээ асууна. Ур дахь ажлаа хий. 
 

М.Энхболд: - Тэр өрийн талаар хариулт өгөх юм уу? Ч.Хүрэлбаатар сайд. 
 

Ч.Хүрэлбаатар: - Би Б.Пүрэвдорж гишүүний асуултад хариулъя. Ер нь 2016 оны 8 сараас хойш Монгол Ардын Нам юу хийсэн юм бэ гэж асууж байна. Би хэдэн зүйл хэлье. 
 

Унаад байсан эдийн засгийг одоо өсгөсөн. 2017 оны гүйцэтгэлээр 4 гаруй хувьтай гарахаар байна. 
 

Монгол Улсын валютын нөөц 1 тэрбум доллар байсан бол энэ 3 тэрбум долларт хүрлээ. 
 

2013 оноос хойш эхлээд Монгол Улсын зээлжих зэрэглэл 5 шат дараалж буусан. Анх удаагаа 2017 оны 12 сар, 2018 оны 01 сард эргэж нэг шатлал нэмэгдлээ. 
 

Монгол Улсаас дайжиж байсан гадаадын хөрөнгө оруулагч нар жилдээ хасах 100 сая доллар хөрөнгө дайжиж, тулж байсан юм. Тэгвэл 2017 онд Монгол Улсад жилд 1 тэрбум 146.0 сая долларын гадаадын шууд хөрөнгө оруулалт орж ирсэн. 
 

4 төсвийг нэг болгосон. Төсвийн алдагдал жил дараалж бууж байгаа. 
 

Хоёрдугаарт нь, нэг багц зүйлийг би бас хэлмээр байна. Өрийн тухай асуудал. Энэ 2017 оны төгсгөлөөр анх удаагаа Монгол Улсын өр өнөөгийн үнэ цэнээрээ доошоо бууж эхэлсэн. Анх удаагаа. 76.0 хувь байсан бол энэ нь 74.0 хувь. Өнөөгийн үнэ цэнээр дотоодын нийт бүтээгдэхүүнд эзлэх хувь хэмжээгээрээ. 
 

Дээр нь улс нь ядуураад өрөнд ороод байдаг. Арилжааны банкууд нь баяжаад таргалаад байдаг зүйлийг зогсоосон. 
 

У.Хүрэлсүхийн Засгийн газар арилжааны банкуудаас нэг ч төгрөгийн зээл аваагүй. Харин жилийн 18.0, 17.0, 16.85 хувийн хүүтэй 370.0 тэрбум төгрөгийн үнэт цаасыг буцааж худалдаж авсан. Хүүг нь дарж улсын төсөвт ирэх хүүгийн зардлыг бууруулахын тулд. 
 

2018 онд мөн ялгаагүй арилжааны банкуудаас зээл авахгүйгээр хичээж чармайж байна. Арилжааны банкинд 3 их наядын өрийг бид нар энэ жилдээ төлнө. Чадна. Улсын эдийн засагт хүндрэл учруулахгүйгээр, зовлон болоод байхгүйгээр, хандив цуглуулаад байхгүйгээр энэ өрийг асуудалгүй шийднэ. 
 

Ингэснээрээ өрийн дотоодын нийт бүтээгдэхүүнд эзлэх хэмжээ дахиад л үргэлжлээд бууна. Монгол Улсын эдийн засаг сэргэнэ. Сэргэж байна. 
 

Хувийн хэвшлийнхэн эргэж үйл ажиллагаагаа өргөжүүлж байна. Эдийн засгийн өсөлтийг бий болгож байна. Одоо бидэнд улс төрийн тогтвортой байдал, шийдэмгий, хурдтай, зоримог үйл ажиллагаа л хэрэгтэй. Энэ чиглэл дээрээ уг нь Ардчилсан намтай хамтраад та бүгд маань бас дэмжиж байсан, дэмжээд явбал энэ хүндрэлээс, энэ хүнд байдлаас ард түмнийхээ амьдралыг нь богинохон хугацаанд сайжруулах ийм боломж бүрдэх юм. Та бүгд маань хичнээн их саад болно тэр хэмжээгээр улс орны хөгжил дэвшил хойшилно. 
 

Одоо энэ дээр дуу нэгтэйгээр урагшаагаа харж явах хэрэгтэй. Нэг нэгнийхээ өнхрүүлж байгаа дугуйнд хадаас тавиад дунд палк тавиад байх шаардлага байхгүй. Одоо урагшаагаа хараад энэ 2018 оныг тал талдаа үр дүнтэй ашиглаад явчихмаар байна гэдгийг л би одоо Б.Пүрэвдорж гишүүнд хэлмээр байна. Би өөрийг чинь хүндэлж байна. Гэхдээ яг энэ дээр зөв байр суурьтай байхыг би одоо хүсэж байна, хандаж байна. 
 

М.Энхболд: - Б.Пүрэвдорж гишүүнд 1 минут. Тодруулъя. 
 

Б.Пүрэвдорж: - Алтны татварыг роялтийг буулгаад ер нь бол алтаа зарж байж л 3 тэрбум доллартой болсон л доо. Өөр гайхамшигтай зүйл хийгээд Монголбанк 3 тэрбум доллартой болсон юм байхгүй гэдгийг нэгдүгээрт хэлье. 
 

Хоёрдугаарт нь, би танаас яг нарийн тоо асуусан шүү дээ. Яг 2018 оны 01 сарын 01-нээр 7 тэрбум 241.0 сая долларын өртэй болсон байна. Үүнийгээ баталгаажуулаад та хэлээд өгөөч. Үүнийгээ тойруулж хэлэхгүй 2.3 тэрбум доллараар Монгол Улсын Засгийн газрын өр нэмэгдсэн байж байхад тэрийгээ тойруулаад яриад байх юм. 

М.Энхболд: - Д.Лүндээжанцан гишүүн асуулт асууя. 
 

Д.Лүндээжанцан: - Би өглөө хэлэлцэх асуудлын үед бас үг авсан л даа. Тэгээд горимын санал гарсан. 
 

Ер нь энэ хүнд замаар л явж байна л даа. 2016 оны өвөл, 2017 оны хавар хоёр бол бид бүхэн тэр өр төлөхөд шаагдаад сонголтын өмнө ирсэн. Валютын сантай хөтөлбөрт хамрагдаж энэ одоо тулгамдсан, нуман тулгуурт орчихсон, хоолой дээр тавьчихсан энэ шахалтыг давах уу, эсвэл өөр арга бодох уу гэдэг л ийм л одоо сонголтын өмнө ирээд. 
 

Тэгээд би бол тэр Валютын сангийн хөтөлбөрт бол одоо буруу харж уйлаад, зөв харж инээнэ гэдэг шиг орохоос өөр аргагүй юм байна гэдэгт нь санал өгсөн. Бүх юм одоо ингээд цагаан дээр хараар бичигдээд л үлдэж байгаа гэж бодож байгаа. Гэхдээ үүнийг бол түр зуурын юм л гэж л ойлгоод байгаа шүү дээ. Уг нь бол одоо энэ хүндрэл бэрхшээлээсээ намгаас нэг хурдхан шиг гарчих юм бол тэгээд дараа нь өөрсдөө одоо асуудлаа аваад зөв бодлогоо бариад явбал одоо энэ эдийн засаг сэргэчихэж болох юм гэж ингэж ойлгож байгаа юм. 
 

Тэгээд яг энэ жилийнхээ ойн дээр л ингэж байх шиг байна. Энэ жилийн ойн ирж байгаа энэ үед бол энэ татваруудаа эргэж харах нөхцөл бол бүрдэж байгаад нь би бас ганц шөнө ч гэсэн хагас нойртой болж байна. Үнэндээ энэ одоо энэ татварууд, одоогийн энэ орж байгаа, ирж байгаа асуудлууд, энэ үнэ өртөг, барааны үнэ өртөг нэмэгдэж байгаа энэ бүхэн бол үнэндээ биднийг одоо нойртой хонуулах аргагүй байдалд оруулсан байхгүй юу. 
 

Тэгээд энд бол энэ асуудлаа бол одоо түргэн шуурхай шийдээд явъя гэдэг дээр бол санал нэг байгаа юм. Цаашдаа яах вэ гэж. Хамгийн сэтгэл зовоож байгаа юм бол энэ өрийн таазны асуудал байгаа юм. Яах вэ харахад бол дотоодын нийт бүтээгдэхүүний тодорхой хувьд бол байгаа нь үнэн. Багтаж байгаа нь үнэн. Гэлээ гэхдээ л одоо бид бүхэн бол энэ байн байн тавьж байгаа энэ зээлүүдэд санаа зовж байгаа. Жишээ нь, Азийн хөгжлийн банкны тэр багц төслүүдийг бөөндөө ингээд багцлаад оруулаад ирсэн. Тэр дотор татварын тогтолцоотой холбоотой асуудлыг боловсронгуй болгосноор 21.0 тэрбумын ашигтай ажилладаг болно гэж. Тийм ээ. Энийг бол одоо бас нэг дэлгэрүүлээд тайлбарлаад өгөөчээ. Товчхон ч гэсэн. Энийг бол би дэмжиж байгаа юм. 
 

20 сургууль, цэцэрлэгийн барилгыг нэн даруй барих зээлийг бол дэмжиж байгаа юм. Гэтэл бусад зээлүүд дээр нь, зарим зээл дээр нь санал зөрөхөөр баталбал бүгдээрээ батлагдана. Батлагдахгүй бол одоо бүгдээрээ байхгүй болно гээд ингээд тулгачихаж байгаа юм. 
 

Тэгэхээр энийг бол одоо манай гурван Байнгын хороо гурвуулаа л одоо өмнө нь зөвшилцөх шатандаа авч хэлэлцсэн баймаар юм. Одоо үүнийг бас одоо нэг тийш нь өгөхгүй бол үнэндээ бол одоо батлах хэцүү. Батлахгүй байвал одоо ямар үр дагавар гарах гээд байгаа юм. Тэгэхээр үүнийг одоо бид тулгаж одоо ингээд гишүүдийг нуман тулгуурт хийж одоо ингэж батлуулдгаа бол одоо сайн яриад ойлголцоод ингээд явмаар байна гэдгийг би хэлмээр байна. 
 

Ийм учраас би Ч.Хүрэлбаатар сайд, холбогдох тэр төсөл оруулж байгаа сайд нар манай Их Хурлын гишүүд, Байнгын хороод энэ асуудал дээр цаг алдалгүй ойлголцолд хүрээд зөв гарц олж шийдэх ёстой гэдэг дээр би бас санаа зовоод байгаа юм. 
 

Энэ чинь нээрээ байн байн өр тавиад байвал одоо бид бүхэн чинь улам л нэмээд байна шүү дээ. 
 

М.Энхболд: - Д.Лүндээжанцан гишүүнд 1 минут өгье. 
 

Д.Лүндээжанцан: - Энэ хэлэлцэж байгаа бол татварыг болиулж байгаа. Энийг чинь дэмжиж байна шүү дээ. Тийм. Яаралтай. 
 

Хоёр дахь асуудал бол бид түрүүн энэ манай Л.Болд гишүүн хамгийн их ярьдаг юм. Энэ Үндсэн хуульд халдаад л одоо төрийн эргэлт гаргах гээд байна. Ардчиллаас ухрах гээд байна. Бид парламент ёсны төлөө л явна шүү дээ. Монголын ард түмэн нэгэнт сонголтоо хийсэн. Бидний барьж байгаа гол зарчим бол алдахгүй байх. Долоо хэмжиж, нэг огтол гэдэг зүйлийг л байнга ярьж байгаа шүү дээ. Алдахгүй. Зарим нэг одоо нийгмийн хөгжлийг урагшлуулахад чиглэсэн зарим нэг өөрчлөлтийг хийхээс аргагүй байна гээд олон түмэн яриад байгаа учраас л үүнийг оруулж байгаа. 
 

Тэгээд эцсийн эцэст ард түмнийхээ санал асуулгаар шийднэ шүү дээ. Тэрнээс биш одоо ингээд чуулган завсарлаад явчихаад Ардын намынхан араар одоо Үндсэн хуулиа өөрчлөөд эргэлт хийчих юм гэнэ. Энэ шиг ийм худлаа зүйл байхгүй шүү дээ. Битгий тэгж мушгин гуйвуулаачээ гэдгийг хэлмээр байна. Яах вэ хэд хэдэн хувилбараар.../минут дуусав/
 

М.Энхболд: - Ч.Хүрэлбаатар сайдын микрофоныг өгье. 
 

Ч.Хүрэлбаатар: - Д.Лүндээжанцан гишүүний асуултад хариулъя. Татвартай холбоотойгоор бас дараа нь хэлэлцэгдэх зээлтэй холбоотойгоор асуудал байгаа. 
 

Ер нь Засгийн газар бол 3 төрлийн татварын хуулийг бол өөрчлөхөөр төлөвлөж байгаа. Нэгдүгээрт нь, Татварын ерөнхий хууль, Аж ахуйн нэгжийн орлогын албан татварын тухай хууль, Хүн амын орлогын албан татварын тухай хуульд өөрчлөлт оруулахаар одоо боловсруулаад явж байгаа. Удахгүй яамныхаа яамныхаа вэбсайт дээр тавиад хэлэлцүүлэгт орно. 
 

Тэгэхээр энэ хуулиудын гол цөмд нь бол бас бид нар энэ одоо аж ахуйн нэгжүүд татварынхаа тайлангаа цахимаар өгчихдөг. Ер нь цахимаар мэдээллээ өгөлцдөг, авалцдаг, тооцоогоо хийдэг ийм зарчим руу. Үүнээс гадна хилээр орж байгаа бараа, бүтээгдэхүүн ч гэсэн анхнаасаа орж ирэнгүүтээ бүртгэгдээд одоо дэлгүүрийн лангуун дээрээс зарагдах хүртлээ одоо бүртгэгдэж хянагддаг ийм тогтолцоо руу хийх гэж зүтгэж байгаа. Ингэснээрээ аж ахуйн нэгжүүдийн тайланд зарцуулах хугацаа багасна. Гаргах зардал нь багасна. Тайлагналт, бүрдүүлэлт бүгд ил тод тодорхой болох ийм учиртай. Энэ нь бол өөрөө татварынхаа бааз суурийг нэмэгдүүлэхэд асар их чухал ач холбогдолтой юм. 
 

Тэгэхээр таны түрүүн хэлсэн одоо Азийн хөгжлийн банкнаас тэр багц зээл дотор байгаа энэ татварын мэдээллийн системийг бий болгох энэ төсөл бол үнэхээр чухал. Яг энэ зориулалтаар ашиглагдаж хийгдэх учиртай. Зарим хүмүүст бол буруу мэдээлэл очсон байна лээ. Манай Монголын өөрөө программистууд, программ хангамжаар мэргэшиж байгаа хүмүүс, энэ албанд ажиллаж байгаа хүмүүс бол үнэхээр чадварлаг юм билээ. Энэ чиглэлийн мэдээллийн санг бий болгох ажлыг бол Монголчууд маань өөрсдөө голлож хийж ирсэн. Одоо цаашдаа ч гэсэн энэ дээр татвар дээр бол хийнэ. Тэгэхээр яах аргагүй энэ зээл бол энэ эргээд үр өгөөжөө маш богинохон хугацаанд өгчих ийм зүйл байгаа юм. Тэгэхээр гишүүд маань тэр дараагийн асуудлыг хэлэлцэх үед дэмжиж өгнө гэдэгт итгэж байна. 
 

М.Энхболд: - О.Баасанхүү гишүүн асуулт тавья. 
 

О.Баасанхүү: - За баярлалаа. Би ингээд энэ одоо Ардчилсан намын энэ тавьж байгаа энэ зүйлүүдийг бас ингээд харж байхад зарим нь бас зөв шаардлага байна. Зарим нь буруу шаардлага байна. Жишээлбэл, дарга нарын тансаглалыг ард түмний татварын мөнгөөр төлдгөө боль гэдэг. Энэ бол маш зөв шаардлага л даа. Дарга нар бол маш их тансаглаж байгаа. Жип машины хэрүүл бид нар нэлээн олон жил олон хоногийн өмнө ярьсан шүү дээ. Гэх мэтчилэн. 
 

Харин нэмэгдсэн татваруудыг бүгдийг цуцал гээд байх юм. Тэгээд хэдэн төрлийн татвар юм? Ч.Хүрэлбаатар сайд аа. Та тэрийг нэг сонсоорой. Хэдэн төрлийн татвар юм? 9 төрлийн татвар гээд байгаа. Би дуулахдаа тэр 9 дотор чинь нөгөө архи, тамхины татвар байгаад байгаа шүү дээ. Манай Ардчилсан намынхан 7 төрлийн татвар гэж яагаад хэлэхгүй байгаа юм бол. Архи, тамхины татвар нэмэх нь зөв шүү дээ. Шатахууны татвар ч гэсэн яг ний нуугүй хэлэхэд бас харж үзээд явах ёстой. Тэгэхээр миний хувьд юу гэж бодож байгаа вэ гэвэл шатахууны татварыг одоо энд оруулж ирсэн үү? Та нар чинь Засгийн газар тэглэлээ гэж ярьсан. Тэглэлээ гэж ярьж байгаа юм бол би хувьдаа үүнийг ойлгохдоо одоо энэ хуулиар орж ирсэн байх ёстой гэж ойлгож байна. 
 

Хүн амын орлогын албан татвар. Эд нарыг бол оруулж ирэхдээ хамт орж ирэх ёстой байсан уу? Үүнийг нэгдүгээрт асуумаар байна. Хамгийн гол нь нөгөө архи, тамхины татварыг яах вэ гэдгийг би мэдмээр байна. Яагаад гэхээр Ардчилсан намынхны бүгд гээд С.Эрдэнэ даргын ширээн дээр байгаа учраас бүгд дотор тэр архи, тамхины татвар хэдийг нэмчихээд ингэж их сандарч тэвдээд байна? Энийг нэг хэлж өгөөч. 
 

Халамж хавтгайрлаа гээд байгаа юм л даа. Үгүй тэгээд дарга нар идэж болоод ядарсан ард түмэндээ мөнгө төгрөг өгөхөд яадаг юм. Өөрсдөө болохоор хэдэн сая, хэдэн зуун тэрбумаар нь цусалж байгаа шүү дээ. Тийм учраас 228.0 тэрбумыг 700.0 тэрбум байтугай болгосон ч яадаг юм. Энэ чинь миний ойлгож байгаагаар бол зорилтот бүлгүүдэд очиж байгаа гэж бодож байгаа шүү дээ. Нөгөө ээжүүдэд. Нөгөө нэг хөгчүүдэд. Нөгөө нэг хүүхдүүдэд очиж байгаа шүү дээ. 
 

Тийм байхад өнөөдөр энийг болиул гэдэг нь одоо ямар учиртай юм бэ? Би бас гайхаад байна л даа. Нийгмийн дундаж давхарга устах аюул нүүрлэлээ гээд. Энэ бас үнэн л дээ. Дундаж давхарга аюул нүүрлээд байна. 
 

Тэгэхээр би танаас асуух бас нэг хоёр дахь асуулт нь энэ Эрдэнэтийг битүүмжилсэн юм уу? Сангийн сайд энэ тухай ямар мэдээлэл байна. Танайхаас асуулга тавиад одоо асуулга ирдэггүй, хэлэлцдэггүй. Өөрөөр хэлэх юм бол өдөр болгон 35 мянган долларын торгууль төлж байна гэсэн мэдээ тавьсан байна л даа. Тэгэхээр яг ямар түвшинд яваад байгаа юм бэ? Энэ яг үнэхээр ийм болсон юм уу? Үнэхээр одоо ингээд хөрөнгө битүүмжлээд ганц саалийн үнээ гэж яриад байдаг зүйл маань өнөөдөр устах аюултай болчихоод байна уу? Энэ дээр Сангийн сайдын хувьд бас тодорхой хариулт өгөөчээ гэж хүсэж байна. 
 

Дээрээс нь одоо яг ний нуугүй хэлэхэд одоо энэ ингээд л татварыг. Би нөгөө өмнө нь асууж байсан. Нийгмийн даатгалын. Одоо таны одоо тэр үзэл баримтлал дээр ч байгаа юм л даа. 55 насанд хүрээд, 60 насанд хүрээд өөрөө хүсвэл ажил, хүсэхгүй бол битгий ажил гэчихээд. Тэгсэн хэрнээ үндэслэл дээрээ болохоороо 65-тай хүн онгоц барихад хэцүү, 65 хүн одоо юу гэдэг сувилагч хийхэд хэцүү гээд та ярьж байсан. 
 

Тэгэхээр өнөөдөр гол асуулт нь юу гэдэг юм. Яг ямар үндэслэлээр ажиллаж болно. Ямар үндэслэлээр ажиллах болохгүй гэж тогтоогоод байгаа юм бэ? Танай Засгийн газрын Хэрэг эрхлэх газрын Ш.Солонго гэдгээс эхлээд маш олон төрийн албанд. Одоо юу гэдэг юм буудаггүй, больдоггүй тийм хүмүүс байгаа. Гэтэл манай Эрдэнэтийнхэн өнөөдөр яаралтай тэтгэвэртээ гаръя гэдэг ганцхан үндэслэл байдаг. Яагаад гэвэл араас нь хүүхдээ ажилд оруулах сонирхлоор тэгж явж байгаа шүү дээ. 
 

Тэгэхээр та энэ тэтгэвэрт гарах үндэслэл шалтгаан нь яг юу юм бэ? Өөрөөр хэлэх юм бол 3 саяас дээш цалин авч байгаа хүмүүс нь магадгүй тэтгэвэртээ гарахгүй байж болно. Үр хүүхдээ.../минут дуусав/
 

М.Энхболд: - Ч.Хүрэлбаатар сайд хариулъя. 
 

Ч.Хүрэлбаатар: - О.Баасанхүү гишүүний асуултад хариулъя. Энэ шатахуунтай холбоотой татварыг одоо Их Хурал дээр оруулж ирсэн үү гэдэг ийм асуулт байгаа. Тэгэхээр 5 төрлийн нийт бүтээгдэхүүн дээр онцгой албан татвар байдаг. Үүнээс 2 дээр нь буюу А80, А92 гэдэг ийм бензин дээрх оногддог онцгой албан татварыг бол тэглэсэн. Бусад 3 нь бол хэвээрээ үргэлжлээд явж байгаа. 
 

Үүнийг одоо Улсын Их Хурал дээр оруулж ирж шийдүүлэх ёстой юу гэдэг ийм асуулт байгаа. Тэгэхээр энэ Та бид бүгдээрээ санаж байгаа. 2007 оноос эхлээд энэ нефть бүтээгдэхүүний үнэ дэлхийн зах зээл дээр нэг баррель нь буюу нэг торх нь одоо 100 гаруй доллартай байсан. Тэгээд тэр өмнө нь бол байнгын хэлбэлзэж байсан. Ингээд тухайн үедээ хэлэлцэж байгаад Улсын Их Хурал дээр 2008 оны 5 сард энэ онцгой албан татварыг хөдөлгөх эрхийг Улсын Их Хурал, Засгийн газарт өгчихсөн. Ингээд үүнээс 2008 оны 5 сараас хойшоо энэ онцгой албан татварыг нийтдээ 40 удаа хөдөлгөсөн ийм зүйл байдаг юм билээ. Тэгээд сүүлийнхийг нь бас энэ Улсын Их Хурлаар олгосон яг хуулийн дагуу Засгийн газар энэ татварыг бол хувь хэмжээг бол тэглэсэн. Одоо Их Хурлаар үүнийг оруулж ирэх шаардлагагүй гэдгийг би хэлье. 
 

Дараагийн асуудал бол уг нь энэ дээр хэлэлцэгдэж байгаа асуудал биш. Тэтгэвэрт гарах настай холбоотой ийм асуудал дараагийн уг нь хэлэлцэх асуудал байгаа юм. 
 

Тэгээд энэ дээр би нэг зүйл хэлэх гэсэн юм. Яагаад ингэж хийсэн юм бэ гээд. Энэ хуулийг хэрэгжүүлээд эхлэх үед бол хэд хэдэн асуудлууд бас ард иргэдээс гарч ирсэн хүсэлт, бодитой одоо тохиолдлууд бол амьдрал дээр гарч эхэлсэн. Одоо тухайлбал одоо 58 хүрчихсэн сувилагч хүн хүний судас руу одоо тариа хийхэд бас ний нуугүй хэлэхэд түвэгтэй байдал үүсдэг. Тэгэхээр яг тэрүүгээрээ мэргэшээд, тэрүүгээрээ цалин хангамж нь дээшээгээ өсчихсөн байгаа үед тэр хүнийг өөр ажил хий гэдэг нь үндсэндээ тэр хүний эрх ашгийг бол хохироож байгаа. Мөн тэтгэвэрт гарах тэр эрх ашигт нь бас энэ тэтгэврийнх нь хэмжээнд нь нөлөөлөх ийм эрсдэл үүсэж байгаа юм билээ. 
 

Түрүүн би бас жишээн дээрээ хэлж байсан. Одоо 65-тай нисгэгч явах юм бол бас олон хүний амь хариуцаж байгаа асуудал үүсэж магадгүй шүү дээ. Тэр хүний нас нэмэгдэх хэмжээгээр одоо олон л эрсдэлүүд дагаж бий болж байдаг. Тэгэхээр иймэрхүү зүйлүүд бол амьдрал дээр гарч ирж байгаа. 
 

Тэгэхээр энэ дээр одоо Засгийн газар дээр ярьж байгаад ямар өөрчлөлт оруулж ирж байгаа юм бэ гэхээр ерөөсөө энэ сонголттой болгоё. Монгол хүмүүсийнхээ дундаж насыг нь ч авч үзье. Хуучин хэрэгжиж байсан хуулийнхаа тогтолцоог нь ч эргэж нэг үзье. Тэгээд бас шинэчлэлийг одоо цааш нь үргэлжлүүлж хийхээр оруулж ирж байгаа. Тэгээд хувь хүнийх нь хувьд одоо сонголттой байх энэ боломжийг нь олгож өгч оруулж ирсэн. 
 

Энэ хуулийг хийхдээ ямар нэгэн хувь хүний талаар ч юм уу, хувь хүний тухай асуудлыг бодоогүй. Харин одоо нийтлэг Монгол Улсдаа байгаа олон хүнээс гарч ирж байгаа хүсэлт дээр үндэслэж байгаад харж байгаад боломжтой сонголттой болгох ийм хувилбаруудыг оруулж ирж өгсөн гэдгийг би хэлье. 
 

М.Энхболд: - О.Баасанхүү гишүүнд 1 минут өгье. 
 

О.Баасанхүү: - Ард түмэнд тодорхой хэлмээр байна. 9 төрлийн татвар гэж яг ямар ямар татвар байгаагаас одоо ямар ямар татварууд нь цуцлагдаад яг ямар татварууд нь хэвээрээ үлдсэн юм бэ? Энийг нэг тодорхой хэлээч. 
 

Хоёрдугаарт, би энэ Эрдэнэттэй холбоотой юм асуусан. Тэрэнд бас хариулт өгөөч. Өөрөөр хэлэх юм бол битүүмжилсэн юм уу? Өдрийн 35 мянган доллар төлж байгаа юм уу? Бид одоо хэдий хэмжээний татвар, өр ширэнд орсон юм. Энэ дээр нэг хариулт өгөөч. 
 

М.Энхболд: - Ч.Хүрэлбаатар сайд. 
 

Ч.Хүрэлбаатар: - Эхлээд Эрдэнэтээс эхэлье. Эрдэнэт үйлдвэр бол өөрөө цаад Стандарт банктай гэсэн байх. Тэр арбитрийн шүүх дээр бол маргаан хийгээд явж байгаа юм билээ. 
 

Засгийн газрын хувьд бол яг энэ Эрдэнэттэй холбоотой асуудлаар арбитр дээр янз бүрийн одоо маргаан хэлцэлд ороогүй гэдгийг би нэгдүгээрт хэлмээр байна. 
 

За яг Эрдэнэттэй холбоотой асуудлаар надад одоо яг нарийн гүйцэд мэдээлэл бол алга байна гэж би хэлье. 
 

Хоёрдугаарт нь, ямар ямар татварууд нэмэгдсэн бэ гэж байна. Тэгээд энэ 2017 оны 4 сард нэмэгдсэн энэ татваруудыг би заримаас нь эхлээд одоо хэлж эхэлье. Архи, тамхины татварууд. Үүнтэй холбоотой гаалийн татваруудыг бол онцгой албан татваруудыг бол нэмэгдүүлсэн. Нефть бүтээгдэхүүн дээр тавигдаж байдаг энэ онцгой албан татварыг одоо буцааж эргүүлж сэргээ гэдэг ийм зүйлийг.../минут дуусав/
 

М.Энхболд: - Д.Оюунхорол гишүүн асуултаа тавья. 
 

Д.Оюунхорол: - Хүн амын орлогын албан татварын шатлалыг нэг болгож оруулж ирж байгаа Монгол Улсын Засгийн газрын саналыг бол дэмжиж байна. Үнэхээр одоо өнөөдрийн энэ асуудлыг хэлэлцэх гэж байгаа үед одоо манай сөрөг хүчин Ардчилсан намынхан маань арай хэтэрхий улс төржиж байна. Хараад бас харамсаж байна. 
 

Ер нь ингээд хэн нэг улс төрч, эсвэл аль нэг нам нь зөв бодлого яривал манай намаас илүү гарчих вий. Зөв шийдвэр болчих вий гэж эмзэглэж одоо ярьж байхын оронд тамын тогооны үлгэрээр бие биенийгээ татаж улс орныхоо хөгжил, иргэдийнхээ амьдралыг доош нь татах гэж ярьж суух үүргийг Монголын ард түмэн бидэнд өгөөгүй байх гэж бодож байгаа юм. 
 

Тийм учраас Монголын ард түмэн ухаантай. Бидний энэ ярьж хэлэлцэж, маргалдаж, мэтгэлцэж байгаа асуудлыг хараад ойлгож байгаа. Хэрэлдэж талцаад бид ер нь ингээд яриад суугаад байхын оронд хэлэлцэж нэгдээд үнэхээр бүх салбараа өөд нь татаад хөгжүүлэх тийм бүрэн боломж байна гэдэг сигнал эдийн засгийн өсөлт өнөөдөр Монголд бий болсон. 
 

2016 оны сонгуулийн дараа Монгол Улсын эдийн засгийн үндэсний аюулгүй байдлын баталгаа алдагдсан, улс орноороо дампуурлын хэмжээнд хүрсэн, хасах баланстай, валютын нөөцгүй болсон, хувийн хэвшлийн аж ахуйн нэгжүүд нь үйл ажиллагаагаа явуулж чадахгүй хэдэн мянгаараа үүд хаалгаа хаасан, гадаадын хөрөнгө оруулагчид нь үргээд зугтаасан, ноён доллар Монголоос зугтсан ийм л цаг үед Монгол Ардын Нам ялалт байгуулж. Энэ нь одоо хоёр жил хүрэхгүйн хугацаанд Монгол Улсын эдийн засгийг сэргээж бас чадаж байна. 
 

Энэ бүхний үр дүнд өнөөдөр энэ эдийн засагт бий болсон бодитой өсөлтүүдийг харин манай яам, Тамгын газрууд их зөв сурталчилмаар юм шиг байгаа юм. Хоёр жилийн хугацаанд Монгол Ардын Нам одоо үнэхээр эдийн засгаа бол бас нэг 4-өөс дээш хувиар өсгөж чадлаа. Төсвийн орлого 500.0 тэрбум төгрөгөөр анх удаа давлаа. Өмнө нь 4 жил төсвийн орлого дандаа алдагдалтай хасах байсан. Одоо бол нэмэх боллоо. Гадаадын хөрөнгө оруулалтын хэмжээ өмнө нь дандаа тасарч байсан. Өнөөдөр 1.2 тэрбум долларт хүрсэн. Гадаад валютын нөөц нь хасах болж долларын ханш өсөж. За үргэлж одоо долларын ханшийг буулгахын тулд интервенц хийж нөөцөө бараад бараг дууссан байсан. Өнөөдөр валютын нөөц 3.2 тэрбум долларт хүрсэн байна. 
 

Зарим манай Ардчилсан намын гишүүд бас ярьж байх шиг байна. Хэдэн тонн алт гаргаж зараад л валютын нөөцөө нэмээ биз. Та нар юу хийсэн юм бэ гэж. Тэр боломж нь нөгөө засаглаж байх үед Ардчилсан намд байсан. Өнөөдөр Монгол Улсын эдийн засгийн суурь бол хүрэн эдийн засагтай, уул уурхайгаас хамааралтай эдийн засаг байгаа гэдгийг бүх улс төрчид ойлгож байгаа. 
 

Тийм учраас энэ асуудал дээр бол ингэж хандмааргүй байна гэж ингэж бодож байгаа юм. Энэ парламентын танхим. Улс төр гэдэг бол одоо мэтгэлцээний, маргааны талбар болохоос хэрүүл уруул хийгээд өш хонзонгийн талбар биш байгаасай гэж бодож байгаа юм. 
 

Ер нь бол манай Ардчилсан намынхан ялагдлаа бас хүлээж сурах ёстой. Ялсан нь ялсан юм шиг ч ажлаа хийх ёстой. Ялагдсан нь ялагдсан юм шиг тэвчээртэй зөв бодлогыг дэмжээд хамтран ажиллах ёстой. 4 жилийн дараа Монголын ард түмэн бидэнд дүнгээ тавина. Улс орныхоо төлөө бид бие биенийгээ хэн нь юу ярьсан ч юу хийсэн ч зөв зүйлийг дэмжээд бие биенийгээ хурцлаад хөгжлийн төлөө эв нэгдэлтэйгээр урагшаа алхах ёстой. Ингэж байж Монгол Улс бүрэн бүтэн болж эдийн засгийн аюулгүй байдлын баталгаа нь тэгширч энэ улс орон хөгжих ийм боломж бололцоо бүрдэнэ гэж бодож байгаа юм. 
 

Тийм учраас өнөөдөр хүн амын орлогын албан татварын энэ хөнгөлөлт Олон Улсын Валютын Сангийн хэлэлцээрт Монгол Улс орсон нь зөв байлаа. Үр дүнгүүд нь сайн гарлаа. Нөгөө талаас төсвийн хариуцлагаа бид сайжруулж.../минут дуусав/
 

М.Энхболд: - Ч.Хүрэлбаатар сайд. 
 

Ч.Хүрэлбаатар: - Д.Оюунхорол гишүүний хэлж байгаа зүйлтэй санал нэг байна. Бас амаргүй үед эдийн засгийг аваад эдийн засгийн өсөлтийг бий болгоод. Алга болсон байсан валютын нөөцийг бий болгоод. Уначихсан байсан зээлжих зэрэглэлээ нэмэгдүүлсэн. 
 

Тэгэхээр энэ дээр түрүүн Ардчилсан намын дарга С.Эрдэнэ Олон Улсын Валютын Санг шүүмжилж байна лээ л дээ. Тэгээд би нэг зүйлийг энэ дээр бас хэлмээр байна. Олон Улсын Валютын Сангийн хөтөлбөрийг дагаад Америкийн Нэгдсэн Улс, Бүгд Найрамдах Хятад Ард Улс, Япон, Солонгосын ард иргэдийнх нь өөрсдийнх нь татвараар төлсөн 5.5 тэрбум долларыг Монголчууд бас авч байгаа. 
 

Тэгэхээр би энэ дээр нэг зүйлийг л бас сайн хэлмээр байгаа юм. Шүд нь өвдөж байгаа хүний шүдийг нь авах гэж байгаа тэр шүдний эмчийг бид нар муулаад яах вэ дээ одоо яг үнэнийг хэлэхэд. Тэр эмчлэх гэж байгаа эмчээ, за хамтраад хэрэгжүүлж байгаа тэр байгууллагаа бид нар муулах одоо ямар нэгэн шаардлага бол байхгүй. 
 

Тэгэхээр эдийн засгийн хүндрэл бий болчихсон энэ нөхцөл байдал дээр эрүүлээр бодитой онош тавиад үүнээс гарах арга хэмжээгээ зөв тодорхой аваад хэрэгжүүлээд эерэг үр дүн гаргаад явж байгаа. Энэ эерэг үр дүнг нийт манай хувийн хэвшлийнхэн ч дэмжиж байгаа, Олон Улсын Валютын Сан ч дэмжиж байгаа. Мөн хүнд үед тусалж ирсэн бусад олон олон орон, олон улсын банк, санхүүгийн байгууллагууд ч хүртэл дэмжиж байгаа. Монголын эдийн засаг сэргэх нь. 
 

Тэгэхээр энэ улс төрийн тогтвортой байдал нь яах аргагүй Монгол Улсад байх ёстой. Үүнийг бас эд нар ойлгож хандаж дэмжиж ажиллаж байгаа. Тэгэхээр бид нар энэ бий болж байгаа энэ эерэг хандлагыг цаашдаа үргэлжлүүлэхийн тулд бид нар улам л эрчтэй хүчтэй хоорондоо эвтэй ажиллах ёстой. Энэ чинь аль нэг намын Монгол Улс гэж байхгүй. Аль нэг намд харьяалагддаг Монголын ард иргэд гэж байхгүй. Энэ чинь Монголын ард иргэд. Харин тэр улс төрийн хүчнүүд нь өөрсдөө Монголын ард түмэнд харьяалагдаж явдаг. 
 

Тийм учраас одоо энэ Монгол Улсынхаа энэ хүнд байдлаас бүгдээрээ л хамтарч гарах учиртай. Гэтэл эдийн засгийн эерэг үзүүлэлт гараад юм нааштай болж эхэлж байгаа үед нь одоо нураах гэж байгаа юм шиг, сөнөөх гэж байгаа юм шиг ийм гацаа тавьдаг зүйлүүдийг бол би үндсэндээ дэмжмээргүй байна. Улс төрийн хүчнүүд ч үүн дээр эерэг зүйлийг, хийж бүтээж байгаа зүйлүүдийг тал талаасаа дуу хоолойгоороо дэмждэг. Харин нийгэмд байгаа буруу зүйлүүдийг бүгдээрээ нийлж шүүмжилж засаж явах учиртай. Ингэж байж Монгол Улс хөгжинө. Тэгэхгүй бол хэн нэг нь ажил хийх гэж оролддог. Түүнийг нь дандаа буруутгадаг. Элдэв бусаар харлуулах гэж оролддог ийм хандлага Монгол Улсад байгаад байх юм бол Монголчууд хэзээ ч Монгол Улс хөгжихгүй. Ард түмний амьдрал одоо сайжрахгүй шүү дээ. 
 

Тийм учраас одоо бүгдээрээ энэ дээр одоо нэгдсэн дуутайгаар урагшаа хараад энэ засаж залруулах зүйлээ хурдтай зоримог шуурхай авч хэрэгжүүлэх шаардлагатай байгаа юм гэдгийг би дахин дахин хэлмээр байна. 
 

М.Энхболд: - М.Билэгт гишүүн асуултаа тавья. 
 

М.Билэгт: - Би Д.Оюунхорол гишүүний хэлж байгаатай санал нэг байна. Өнөөдөр Монгол Улсын хэмжээнд бас эдийн засаг сэргэж. Эргээд иргэдийнхээ амьдралд нөлөөлөхүйц хэмжээний шийдвэрүүдийг гаргах гээд ингээд байж байгаа энэ үед Ардчилсан намынхан маань одоо сөрөг Пи Ар хийж ард түмнийг бухимдуулж байгаад үнэхээр одоо бас харамсалтай байна. 
 

Ард түмний нэрийг барьж худлаа ярьж байдгийг чинь одоо ард түмэн ойлгодог болсон. Үнэн худлын аль нь болохыг батлах ганц үнэн шалгуур бол цаг хугацаа. Тэгэхээр тэдний яриад байдаг тэр ардчилал, эрх чөлөө, илүү сайхан амьдрах нийгмийн Монголын ард түмэнд байгуулахын тулд гэж. Тулд бид тэмцэж байна гэж Ардчилсан намынхан 27 жилийн өмнө хэлж байсан бол өнөөдөр 27 жилийн хугацаа өнгөрөхөд өнөөдөр Монголчуудын хэлдэгээр худлаа хэлдэг хүнийг юу гэдэг билээ. Чихэн дээр нь цэцэг ургатал гэж. Сонгуулийн үед ард түмэнд чихэн дээр нь цэцэг ургатал сайхан амлалт ярьж ичих булчирхайгүйгээр худлаа ярьж байдгийг нь өнөөдөр цаг хугацаа харуулж ард түмэн ойлгодог болж байгаа. Ингээд ард түмнийг бухимдуулаад баймааргүй байна. 
 

Ардчилсан нам засаг барьсан үед л Монгол орны эдийн засаг, ард түмний амьдрал доройтдог. 1996-2000 онд ямар боллоо. Дахиад 2012 онд Ардчилсан нам засаг авахад Монголын эдийн засаг арван хэдэн хувийн өсөлттэй, ард иргэд ажилтай, орлоготой байсныг ард түмэн одоо эргээд бодож байгаа. Мэдэж байгаа. Гэтэл 2012-2016 онд Монгол Улсад байсан 126 мянган аж ахуйн нэгжийн 50 хувь нь дампуурч хаалгаа бариад иргэд ажилгүй, орлогогүй болж иргэдийн амьдрал хүндэрч, өрхийн орлого, зарлага хасах түвшинд очиж 2015 оны сүүлч, 2016 оны 4, 5 сар гэхэд ямар байлаа. Захын хорооллоор жижиг дэлгүүрүүдэд иргэд маань талхаа таллаж авч. Ургамлын тосоо граммлаж авч. Тэр жижиг дэлгүүрүүдэд дандаа зээлээр авч ийм л байдалд хүрч байсан. Тэгэхдээ ардчилсан намынхан яг ийм байдалд хүргээд за тэгээд сонгуулиар нэг авралын элч болж харагдаж та нарын өрийг төлчихнө гэж авралын элч болж харагдах гэсэн тийм дүрдээ ордог юм байна гэдгийг ард түмэн одоо ойлгож байгаа. 
 

Тийм ч учраас 2016 оны Улсын Их Хурлын сонгуулиар ард түмэн дүнгээ тавьсан. Хуурдаггүй ээ. Та бүхэн үүнийгээ бас ард түмнийг ингэж бухимдуулахаа болиочээ гэдгийг бас хэлмээр байна. 
 

Өнөөдөр жилийн дараа энэ Улсын Их Хурал, Засгийн газар Монгол Улсынхаа эдийн засгийг хямарч байсан уналтыг нь зогсоочихъё гэж байсан бол, жилийн өмнө. Өнөөдөр эдийн засгийн уналтыг нь зогсоогоод, эдийн засгийн өсөлттэй болгочихоод эргээд ард түмэнд хэрэгтэй, ард түмний амьдралд наалдах үр өгөөжөө өгөх шийдвэрүүдийг гаргах гээд байж байна. Энэ татварын зарим нэг нэмэгдлүүдийг буцаагаад хуучин хэвэнд нь оруулах гэж байгаа энэ хуулийн төслийг дэмжиж байна. 
 

Харин архины татварыг, тамхины татварыг, тэр өндөр хэрэглээтэй иргэд хэрэглэдэг өндөр үнэтэй тэр 570, юу гэдэг юм Лексус машинуудын татварыг нэмэх гэж яах гэсэн юм бэ. Ардчилсан намынхан эргээд архи, тамхины нэмээчээ. Ингэж хашхираад байх юм. Энэ бол ард түмэн энийг хүсээгүй шүү гэдгийг хэлмээр байна. 
 

Тэгээд сая би уг нь бол.../минут дуусав/
 

М.Энхболд: - За 1 минут М.Билэгт гишүүнд нэмж өгье. 
 

М.Билэгт: - Засгийн газар Төв банкнаас ямар зээл авахгүйгээр арилжааны банкуудаас Засгийн газрын үнэт цаасуудаа эргүүлж татсанаар өнөөдөр жилдээ төсөв дээр даралт болдог, дарамт болдог 1.3 их наяд төгрөгийн зээлийн хүүгийн дарамтаас салсан гэдгийг одоо хэлж байсан. Энэ талаараа. Мөн одоо валютыг зөвхөн Монголбанкинд худалддаг болсноороо эдийн засгийн эргэлтэд валют цаашдаа өсөхгүй болох энэ нөхдүүд одоо бүрэн бүрдэх боломжтой юу гэдгийг. Мөн дотоодын нийт бүтээгдэхүүний 80 гаруй хувийг үндэсний үйлдвэрлэгчид, бизнес эрхлэгчид бүрдүүлдэг. Иргэдийн 80 гаруй хувийг ажилтай, орлоготой болж амьжиргаагаа залгуулахыг жижиг бизнес эрхлэгчид бизнесийн салбарынхан бүрдүүлдэг. 
 

Одоо энэ мөчөөс эхлээд яг иргэдийн амьдралд нөлөөлөхүйц тэр бизнес эрхлэгчдийг дэмжих.../минут дуусав/
 

М.Энхболд: - Ч.Хүрэлбаатар сайд хариулъя. 
 

Ч.Хүрэлбаатар: - Энэ Засгийн газрын санхүү, мөнгөн хөрөнгийн удирдлагыг одоо сайжруулах чиглэлээр Сангийн яам одоо сүүлийн 2 сард нэлээн эрчимтэй ажилласан. Жилийн 18 хувийн хүүтэй, жилийн 17 хувийн хүүтэй, жилийн 16.85 хувийн хүүтэй нийт 370.0 тэрбум төгрөгийн үнэт цаасыг буцааж худалдаж авсан. Эдгээрийн зарим нь 3 сарын хугацаатай, жилийн хугацаатай, 3 жилийн хугацаатай ийм үнэт цааснууд байсан. Үүнийг буцааж худалдаж авснаараа бид нар энэ хүү дээр гэхэд чинь 120.0 тэрбум төгрөгийн хэмнэлтийг гаргасан. 120.0 тэрбум төгрөгийн хэмнэлтийг гаргасан. 
 

Одоо олон улсын зах зээл дээр гаргачихсан жилийн 10.85 хувийн хүүтэй тэр “Хуралдай” гэнэ. Жилийн одоо 8.75 байхаа. Одоо хүүтэй бас одоо өндөр хүүтэй тэр бонд байгаа. Энэ өндөр хүүтэй бондуудаа одоо Монгол Улс яаж үүнийг хүүг нь буулгах вэ. Яаж буцааж авах вэ. Яаж энийг одоо бага хүүтэй бондоор солих вэ гэдэг ийм ажил яг ид явагдаж байгаа. 
 

Мөн арилжааны банкуудтай гэрээ хэлцлүүдийг үргэлжлүүлээд хийж байгаа. Хүү бууж байна. Хүүгээ буулгая. Эсвэл өндөр хүүтэй үнэт цаасуудаа буцаагаад худалдаж авъя гэдэг ийм ажлуудыг бас Сангийн яаман дээр маш идэвхтэй хийж байгаа. Ингэснээрээ бид нар энэ 2017 ондоо дахиад нэг 70-аад тэрбум төгрөгийн хэмнэлтийг гаргачих ийм боломжийг бид нар энэ дээр хайж ажиллаж байгаа. 
 

Юуны өмнө энд өндөр хүүтэй авсан зээлүүдээ буцааж солих ажлыг эрчимтэй хийх ажлыг бол нэлээн сайн хийж байгаа гэдгийг би хэлмээр байна гэдгийг нэгдүгээрт онцолж хэлмээр байна. 
 

Хоёрдугаарт нь, энэ төрийн мөнгийг буцааж одоо төрийн нэгдсэн дансан дээр буцааж авчрах ажлыг нэлээд идэвхтэй явуулж байгаа. Монгол Улс өөрөө Засгийн газар нь авч өөрөө авсан зээл нь арилжааны банкууд дээрээ байж байдаг. Зээлээр хэрэгжиж байгаа төсөл, хөтөлбөрүүдийнх нь данс нь бүгд арилжааны банкууд дээрээ байдаг. Гэтэл Монгол Улсын төрийн санд төгрөгийн ч болно. Төгрөгийн ч данс нээх боломжтой. Долларын ч данс нээх боломжтой байдаг. 
 

Эргээд тэр төслийн мөнгүүдийг Засгийн газар үнэт цаас гаргаж буцааж татаж авдаг. Тэр буцааж татаж авахдаа гаргасан үнэт цаасныхаа хүүд өндөр хүү төлж явдаг. Үүнийг бас цэгцэлж байгаа. Ийм арга хэмжээ аваад эхлэхээр төсвийн байдал сайжирч байгаа. 
 

Дараагийн нэг зүйлийг бол энэ Төрийн сан дээрээс хийгдэж байгаа гүйлгээ хийх болгондоо шилэн дансанд орсон байна уу, үгүй юу гэдгийг заавал нягтлаад шилэн дансанд ороогүй бол тэр гүйлгээг нь битгий хий гэдэг ийм үүрэг өгч байгаа. Энэ нь юу гэсэн үг вэ гэхээр төсвийн сахилга батыг сайжруулъя. Төсвийг хариуцлагатай болгох ийм ажлыг хийж байгаа. Үүнийг дагаад л энэ төсвийн зардал буух бүрэн боломжууд нь дагаад бүрдэж байгаа. Төсвийг үр ашигтай зарцуулах ийм боломжийг бид нар бүрдүүлж өгч байгаа. Энэ ажил бол 2018 онд бол үргэлжлээд явагдаж байгаа. Явагдана. Журамдаа өөрчлөлт оруулах замаар хийгдээд явна. Иймэрхүү төрлийн ажлууд хийгдэхэд бол нэлээд хэмнэлтүүд гарч ирж байгаа. 
 

Дээр нь энэ 2019 оны төсвийг 8 сар дөхүүлээд хийдэг байсан бол бид нар энэ 2019 оны төсвийг яг бодитойгоор хийж хаана нь үргүй зардлууд байна вэ. Үргүй зардал гарч болдог тэр үүд хаалгыг нь хаах чиглэлээр энэ төсвийг бол одооноос эхлээд боловсруулаад эхэлчихсэн. Сангийн яаман дээр 6 ажлын хэсэг гараад тус бүртээ одоо 5-аас 8 хүнтэй ажлын хэсэг гаргаад яг энэ дээр ажиллаж байгаа. Ингээд бид нар нэг Монгол Улсынхаа төсвийг нэг цэгцлээд авчих юм бол одоо янз бүрийн арга хэмжээнүүд аваад байхгүй энэ эерэг үр дүн улам хурдан гарна гэж одоо бид нар үзэж байгаа гэдгийг би М.Билэгт гишүүнд хэлье. 
 

М.Энхболд: - Б.Энх-Амгалан гишүүн асуултаа тавья. 
 

Б.Энх-Амгалан: - Бид нар сая одоо Ардчилсан намын нөхдүүдийнхээ яриаг сонслоо. Энэ Валютын сангаас зээл авах буруу. Гадаадад өр тавих буруу. Бага хүүтэй зээл авах буруу л гэдэг юм яриад байх юм. Энэ чинь нөгөө өөх өгсөн хүнтэй өглөө босоод заргалдав гэдгийн л үлгэр гарах гээд байна шүү дээ. 
 

Монгол Улсын гадаад өр 2012 онд 3.7 их наяд байсан. 2016 онд 4-хөн жилийн дотор 22.3 их наядаар нэмэгдсэн. Энэ өрийг хэн тавьсан юм. Монгол Улсын гадаад өр 17, 18-ын хувийн хүүтэй валютын зээлүүд авсан. Үүнийг 0.2 хувийн хүүтэй, урт хугацаатай. Эхний 5-аас 10 жилдээ үндсэн төлбөрөөсөө чөлөөлөгддөг ийм зээлээр солихыг яагаад эсэргүүцээд байгаа юм. 
 

Бид нар 2016 онд 5.7 их наяд өр төлнө. 2017 онд бид нар 7.3 их наядыг төлнө. Монголбанкны гадаад өр 1.9 тэрбум болсон. Ийм их өрийг хэн тавьсан юм бэ. Тэр Чингис бондыг, Самурай бондыг, Димсам бондыг, тэр Хөгжлийн банкны зээлийг, тэр Монгол мөнгө хэвлэж тараасан асуудлыг, тэр своп хийсэн асуудал чинь хэний үед хийгдсэн юм бэ гэдэг юмаа эргэж хармаар байгаа юм. 
 

Нөгөө хүний толгой дээрх хялгасыг хараад өөрийнхөө толгойд байх бухлыг харахгүй байна гэдэг үлгэр энд харагдаад байна л даа. 
 

Тэгээд энэ татварууд нэмэхгүй, энэ архи, тамхи ч гэсэн ард түмэн хэрэглэдэг юм. Энийг бас буулга гэнэ үү. Тэгээд энэ улс чинь татваргүй юун дээр тогтох юм. Архи, тамхины татварыг нэмэх ёстой. Алтны татварыг нэмэх ёстой. 
 

Сая тэгээд бас юу гэчихэв. Энэ халамж хавтгайрлаа гэнэ үү. Хүүхдийн мөнгийг ямар үедээ өг гэчихээд, ямар үедээ өгч болохгүй гэдэг юм бэ. Тэтгэврийг ямар үедээ нэм гэчихээд, ямар үедээ халамж тараагаад байна гэдэг юм бэ. Ингэж болохгүй шүү дээ. Энэ татварууд харин буугаад 4 шатлалтай татвар нэг шатлалтай болж байгаа. 10 хувь болж байгаад харин ард түмэн энд талархалтай хандаж байгаа гэж ингэж бодож байна. 
 

Энэ ардчиллын буянаар энэ язартлаа таргалж, хагартлаа баяжсан хүмүүс одоо жагсаал хийнэ гэж юу байдаг юм бэ. Монгол орон даяар ард түмнийг энэ хүйтэн цаг үе, хөр цасны хайрууд босгож жагсаал хийнэ гэнэ. Жагсаалын дараа яах вэ. Эд нар хаустаа л очно шүү дээ. Ардчиллын ордондоо очно. Төрийнхөө ордныхоо өрөө рүү явна. Ард түмэн бахь байдаг дээрээ л очно. 
 

Одоо Монгол Улсад улс төрийн тогтвортой байдал маш чухал хэрэгтэй ийм цаг үе. Бид нар одоо дотроо хагарч мууцалцаж ард түмнээ өнгөт хувьсгал руу турхирч, нийгмийг эмх замбараагүй байдал руу түлхэж, хүмүүсийг харлуулж ингэх цаг биш. Одоо харин өндийж байгаа эдийн засгаа босгох асуудлыг ярих ёстой юм. Үйлдвэрлэлийг дэмжих асуудал ярих ёстой юм. Үндэсний үйлдвэрлэгчдийг багтаамжтай зах зээл дээр гаргах тухай асуудал ярих ёстой юм. 
 
Ийм юм ярих цагт өнөөдөр зөрүүлээд одоо нийгмийг давхаргыг, ард түмнийг, ард түмний нэр барьж төр засгийн эсрэг турхирч байгаа зүйл бол буруу зүйл. Ингэж болохгүй. Цаашдаа ийм байдлаар Монгол Улс явж болохгүй. Энэ оруулж ирж байгаа өнөөдрийн хууль бол хувь хүний орлогын албан татварыг бууруулах тухай орж ирж байна. Энэ зөв шүү дээ. Ядарсан ард түмнийхээ нуруун дээр татвар тавихгүй гэж байгаа энэ бодлого бол зөв бодлого. Бид нар бага хүүтэй, урт хугацаатай хөгжлийн зээл авах гэж байна. Энэ зөв шүү дээ. 0.2 хувийн хүүтэй, 700.0 сая доллар 30 жилийн хугацаатай. Эхний 10 жилдээ үндсэн төлбөрөөс чөлөөлөгдөнө гэдэг бол бид нар хөгжлийн зээл байхгүй юу. Үүнийгээ харин зөв зүйлд зарах ёстой. Зөв зүйлд хэрэглэх ёстой. Ийм зүйлийг бас хэлмээр байгаа юм. Баярлалаа. 
 
М.Энхболд: - Б.Энх-Амгалан гишүүн үг хэлчихлээ дээ. М.Оюунчимэг гишүүн асуултаа тавья. 
 
М.Оюунчимэг: - Гишүүдийн ярьж байгаатай бол үнэхээр санал нэг байна. Яагаад гэвэл ер нь манай төр засгийн бодлогын хамгийн чухал зүйл бол одоо бид нар дундаж давхаргаа анхааралдаа авч тэднийгээ улам бэхжүүлэхдээ онцгойлон анхаарах хэрэгтэй. Яагаад гэвэл тэр хүмүүс маань нийгмийн баялаг бүтээж байгаа, амь амьдралаа аваад явж байгаа. Бас болоогүй бусад хүмүүсийг ажлын байртай болгож байгаа учраас нийгмийн дундаж давхарга дээр бол анхаарлаа хандуулж энд бас бид нар төрийн бодлогоо чиглүүлэх ёстой. Энэ ч утгаараа энэ Хувь хүний орлогын албан татвар болоод нийгмийн даатгалын шимтгэл гээд энэ нэмэгдсэн нэмэлт, өөрчлөлтүүдийг эргүүлж орж ирээд бас ингээд боломжоор нь асуудлыг шийдэж байгаад би бол үнэхээр талархалтай хандаж байна л даа. 
 
Ер нь энд ч гэсэн энэ Ардчилсан намынхан уг нь ойлгох хэрэгтэй. Нэгд дундаж давхаргаа бэхжүүлэх. Нөгөө талаасаа зорилтот тэр нийгмийн халамж шаардсан хүмүүстээ өнөөдөр бид халамжаа өгөх хэрэгтэй. Яагаад гэвэл эдийн засаг тэлээгүй, ажилгүйдэл өндөр хэвээр байна. Хэдийгээр бид нар энэ жил хагасын хугацаанд үнэхээр бас олон улсын манайтай 90-ээд оноос хойш хамтарч ажиллаж ирсэн банк, санхүүгийн байгууллагуудын бүр хүлээж байснаас илүүтэй бас хурдтай нэг арчилгаа энэ эдийн засаг нь авчихлаа гэсэн дүгнэлтийг тэд маань өгч байгаа энэ үед. Бид эдийн засгийн өсөлтийг иргэд рүүгээ наалгах арга хэмжээнүүд рүү одоо бол бас бага багаар орох хэрэгтэй. 
 
Хэдийгээр бид нар эдийн засгийн өсөлтөд илүү анхаарал тавьж байгаа ч гэсэн энэ өсөлт өөрөө иргэд рүү чиглэж очихгүй байгаа шүүмжлэлүүд бол их байдаг. Бас энэ алдаа ч их гардаг учраас одоо бид нар хамгийн гол нь энэ ажлын байр бий болгох, ажлын байрыг одоо хадгалж байгаа. Энийг улам цааш нь бэхжүүлж хадгалах зэрэг алхмуудыг хийх хэрэгтэй. Энэ утгаараа энэ хувь хүний орлогын албан татварт орсон нэмэлт, өөрчлөлтийг эргэж хараад оруулж ирээд ямар ч байсан Их Хурал, Засгийн газар хоёр нэг бодлогоор асуудалд хандаж асуудлыг бас цаг алдалгүй ингэж шийдэж байгаад би энд зөв гэж харж байгаа. 
 
Тэгээд үүнтэй холбоотой нэг асуудал бас байна. Үүнийг Сангийн сайд болоод татварынхан хариулах байх л даа. Энэ бидний нөгөө 2017 оны 4 сард баталсан нэмэлт, өөрчлөлтөөр энэ хуулийн 26, 27 дугаар зүйлд заасан татвар суутгагчийн үүрэг, татвар төлж тайлагнах үүргийн тухай заалтууд нь нөгөө нэмэлт, өөрчлөлттэйгөө цуг тухайн үед өөрчлөгдөөгүйгээс болоод цалин хөлс, түүнтэй адилтгах орлогод шатлалаар татвар авахаас гадна маш олон төрлийн орлогоос шатлалаар татвар авах тийм жаахан гажуудал татварын газрууд дээр үүссэн байна. Үүнээс болоод иргэд, татварын байгууллагуудын хооронд нэлээд маргаан гарах ийм үндэслэл бас үүссэн юм. 
 
Тэгэхээр одоо энэ Их Хурлаараа бид хувь хүний орлогын албан татварт оруулсан энэ шатлалыг болиод 10 хувь руугаа очлоо. Тэгэхээр энэ бусад орлогуудад үүсээд байсан энэ шатлалтай холбоотой асуудал яг үүгээр бас цэг тавих уу? Энэ дээр тодорхой хариулт өгөөч. Бид нарт бол бас зарим бүр хуулийн заалтаараа байна. Иргэдээс бид нартай ирээд хөдөө орон нутаг руу нэг портер ахынх руугаа явуулах гэсэн чинь хөрөнгөө бусдад ашиглуулсны орлого гээд сая 200-г төл гэж байх юм. Энэ одоо юу болж байна вэ гээд иргэн ингээд уйлаад ирээд бас ярьж байна лээ. 
 
Тэгэхээр энэ төрийн бодлогын нөгөө дунд, доод шатандаа бас тийм буруугаар ашиглах, гажуудуулах, эсвэл хуулиа оруулж ирэхдээ тэр мэргэжлийн алдаанаасаа болоод нэмэлт, өөрчлөлтөөр өөрчлөгдөх ёстой зүйлийг өөрчлөөгүйгээсээ болоод ийм нэг жаахан гажуудал үүсэх магадлал сая нэг түр хугацаанд гарлаа шүү дээ. Тэгэхээр одоо энэ нэмэлт, өөрчлөлтөөр ийм зүйл дахиж үүсэхгүй юу? 
 
Одоо хуучин энэ цалин хөлснөөс бусад орлогоос бас шатлалаар татвар авна гэж гаргасан энэ маргаан одоо дахиж гарахгүй юу? Одоо шатлал байхгүй болсон уу? Энэ дээр яг тодорхой хариулт өгөөч гэж эхний ээлжинд асуумаар байна. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Засгийн газраас энэ 4 шатлалыг одоо алга болгоод 10, 15, 20, 25 хувийг нэг 10 хувь буюу хуучин буцаагаад 2007 онд бий болсон тэр татварын тогтолцоо руу буцааж оръё гэдэг ийм саналыг одоо хэлэлцээд оруулж ирсэн. Ээлжит бус хуралдаанаараа. 
 
Ингээд Улсын Их Хурал бол нэн яаралтай горимоор үүнийг хэлэлцүүлж явж байгаа. Ингээд энэ батлагдвал одоо өнөөдөр юм уу, маргааш батлагдах юм бол энэ нэг шатлалд орно гэж ойлгож болно. 
 
Тэр шатлалтай татвар бол энэ хөдөлмөр эрхлэлтийн орлого дээр шатлалтайгаар тавигдсан гэдгийг би бол хэлмээр байна. Тэгэхээр өөр бусад орлого дээр бол ямар нэгэн шатлал бол байхгүй гэдгийг би энд албан ёсоор хэлж байна. 
 
Ер нь татварын хуулиудыг бол багцаар нь одоо шинэчлэх асуудлыг Сангийн яам, Монгол Улсын татварын газартай хамтарч боловсруулж байгаа. Урд өмнө нь татварын маргаан дээр гарч ирж байсан асуудлууд, эргэлзээтэй асуудлууд. За одоо үүсээд байгаа нөхцөл байдалд аж ахуйн нэгжүүдэд татварын одоо энгийн хялбаршуулсан тийм тогтолцоог нэвтрүүлэх. Орчин үеийн цахим дэвшил, орчин үеийн харилцаа холбооны технологийг ашиглаад энэ цахимаар тайлагнадаг, мэдээлдэг энэ тогтолцоог бас бүрэн нэвтрүүлэх чиглэлээр энэ хуулиудад нэмэлт, өөрчлөлтүүдийг одоо оруулахаар бэлдэж байна. Саяхан Европын Холбооны татварын зорилгоор хамтарч ажилладаггүй орны жагсаалтад Монгол Улс орсон байсан. Тэр бас гарсан. Энэ жагсаалтад орсон гол шалтгаан нь юу вэ гэхээрээ татварын хууль эрх зүйн орчноо олон улсын одоо стандартад нийцүүлж ил тод болгох, харилцан мэдээлэл солилцох энэ боломжийг бий болгохоор одоо шаардлага тавьж байсан. 
 
Тэгэхээр энэ бүх шаардлагыг нь тусгаад Татварын ерөнхий хууль, Аж ахуйн нэгжийн орлогын албан татварын тухай хууль, Хувь хүний орлогын албан татварын тухай хуульд өөрчлөлт оруулах ажлыг үндсэндээ боловсруулаад бэлдэж дуусаад байгаа. Удахгүй одоо яамныхаа вэбсайт дээр тавиад хэлэлцүүлгийг бол хийж эхэлнэ. Тэгээд энэ хэлэлцүүлэг хийх манай хуультай. Тэгэхээр энэ хуулийнхаа хүрээнд шаардлагад нийцүүлээд хэлэлцүүлэг дууссаны дараагаар Их Хуралд оруулж ирж одоо хэлэлцүүлнэ. 
 
М.Энхболд: - М.Оюунчимэг гишүүнд 1 минут өгье. 
 
М.Оюунчимэг: - Ямар ч байсан бас энэ Их Хурал, Засгийн газрын хувьд асуудалд ингэж шуурхай хандаад улс орныхоо эдийн засаг, нийгмийн өмнө тулгарч байгаа асуудлыг ингэж тууштай шийдэж, энэний төлөө бас ингэж зоримог алхмууд хийж байгаад баярлаж байна. Одоо харин том асуудлууд руугаа бас орох дээр бид нар сайн анхаарах хэрэгтэй юм байна гэж хэлмээр байна. 
 
Тэгээд нэгэнт бид хүний тухай ярьж байгаатай холбоотойгоор би Их Хурлын даргыг, Ерөнхий сайдыг, энэ Ерөнхийлөгчийг нэг зүйлд анхаараачээ гэж хэлмээр байна л даа.
 
Гадаа энэ идэр есийн хүйтэнд жагсаалд хүүхдүүдийг бас ингэж оролцуулаад хүүхдүүдийг зохион байгуулалттайгаар авчирч уриалж байгаа ийм асуудлууд гарч байгаад иргэд бухимдаж бас бид нар луу, эмэгтэй гишүүд рүү их хандаж байна. Тэгэхээр энэ Хууль зүй, дотоод хэргийн сайд Ц.Нямдорж сайд байвал бас энд анхаарлаа хандуулж үнэхээр бас энэ хууль зөрчиж байгаа бол бид анхаарах ёстой. Дараа нь энэ хүүхдүүд хөлдвөл яах вэ. Асуудалд орвол яах вэ. Амь насанд нь юм тулгарвал яах вэ. Осгож бэртвэл яах вэ. Тэгэхээр ийм зүйлүүдийг анхааралдаа аваачээ гэдгийг бас энэ далимд хэлмээр байна. Баярлалаа. 
 
М.Энхболд: - Ж.Ганбаатар гишүүн асуулт тавья. 
 
Ж.Ганбаатар: - За баярлалаа. Энэ шийдвэрийг бол дэмжиж байгаа. Маш зөв шийдвэрээ. Зөв гэдгийг нь тодотгоод би нэг таван зүйл хэлье. Монгол Улсын эдийн засаг сайжирч байгаагийн үр дүн. 
 
Хоёрдугаарт, бизнес эрхлэгчдийн итгэл нэмэгдсэний үр дүн. Жижиг, дунд бизнес эрхлэгч нар татвараа үнэн зөв төлж байгаагийн үр дүн гэж үзэж байна. Мөн татварын орлого нэмэгдсэний үр дүн гэж би харж байгаа. 
 
Тавдугаарт нь, би Монгол Улс хөгжлийнхөө зөв голдиролд орсны үр дүн. Гаднын хөрөнгө оруулагчдын итгэл дээшилсний үр дүн гэж үзэж байна. 
 
Би цаашид анхаарах ёстой талаар бас нэг таван зүйл хэлье. Энэ татваруудыг анх ярьж байхад ноднин 4 сард билүү дээ олон гишүүд энэ татварын талаар шүүмжлэл тавьж байсан. Сонсоогүй. Энд тэндээс янз янзаар хэлсэн. Тийм байдаггүй юм. Ийм байдаггүй юм. Засгийн газар цаашдаа гишүүдийнхээ үгийг сонсдог байгаасай гэж хүсэж байна. Анхааруулж байна. Зарим сайд нар бол гишүүдийнхээ үгийг сонсохгүй хэмжээнд хүрсэн байгаа шүү. Хэтэрхий өөртөө итгэлтэй. Би хамгийн мундаг хүн гэж бодож байгаа сайд нар байгаа гэдгийг би анхааруулъя. 
 
Хоёрдугаарт, нийгмийн даатгалын шимтгэл хүн амын орлогын татварыг журамлахдаа хуулиасаа давсан журам гаргасан. Сангийн сайд үүнийг сайн анхаараарай. Ер нь хуулиасаа давсан журам гаргадаг. Ялангуяа Хүн амын орлогын албан татвар дээр газар зарсан, машин зарсан, мах зарсан ч байдаг юм уу бусад орлогууд дээр бол хэт олон шатлал тавьсан. Журам дээр нь суусан. Энэ бол хэтэрхий тийм бас ард иргэдийнх рүүгээ орлого луу, хармаа руу орсон ийм журам байсан шүү гэдгийг анхааруулъя. Тэгээд хуулиас давсан цаашдаа журам гаргахгүй байхыг би анхааруулж байна. 
 
Бусад татваруудын хувьд бол би 100 хувь байх ёстой татвар гэж үзэж байгаа. Архины татвар, тамхи, лиценз борлуулсан, газар зарсан. Энэ татваруудын хувьд бол 100 хувь байх ёстой татвар гэж үзэж байгаа. Цаашдаа одоо дундаж орлоготой иргэдийн тоо нэмэгдээгүй байхад одоо нийгэм рүүгээ хандсан тийм татваруудыг гаргахгүй байна гэдэгт би итгэлтэй байгаа. Энэ тал дээр Засгийн газар анхаарч ажиллаасай гэж хүсэж байна. Баярлалаа. 
 
Асуулт байхгүй. Үг хэллээ. 
 
М.Энхболд: - Ж.Ганбаатар гишүүн үг хэллээ. Ц.Нямдорж гишүүн алга байна. 
 
Гишүүд асуулт асууж, хариулт авч дууслаа. Үг хэлэх гишүүн байна уу? 6 гишүүн үг хэлнэ. Д.Оюунхорол гишүүнээр тасаллаа. Б.Жавхлан гишүүн үг хэлье. 
 
Б.Жавхлан: - Би дэмжиж үг хэлнэ. Энэ Хүн амын орлогын албан татвартай холбоотой асуудал бол маш тодорхой асуудал байгаа. Өмнөх Засгийн газар бол маш эдийн засгийн хүнд нөхцөл байдалд Олон Улсын Валютын Сантай тэр гэрээ хэлцлээ хийсэн. Тэнд байсан маш олон муу нөхцөлүүд дундаас арай дориун гэсэн ийм нөхцөлүүд дээр гэрээгээ хийж чадсан гэж боддог. 
 
Өнөөдрийн эдийн засгийн нөхцөл байдал сайжирсан байгаа ийм фон дээр одоогийн Засгийн газар нь энэ гэрээ хэлэлцээрийн нөхцөлүүдийг сайжруулах нь бол үүрэг юмаа гэж бодож байгаа. Тийм ч учраас одоо цаг хугацаа алдалгүйгээр энэ цаг мөчид энэ хүн амын орлогын албан татварыг одоо хуучин системээр нь явуулах саналаа ингэж оруулж ирж байгаа нь бол одоо зүйн хэргээ. 
 
Эдийн засгийн нөхцөл байдал сайжирсан гээд одоо ерөөсөө тайвшрах зүйл байхгүй. Манай эдийн засаг маань хэт гадаад шокноос хамааралтай болсон. Гадаад нөхцөл байдал манай одоо түүхий эдүүдийн үнэ өртөг боломжийн байгаа ийм үед эдийн засгийн түр хугацааны ийм сэргэлт болж байгаа. Тэгэхээр үүнийг цаашид одоо эдийн засгийн тогтвортой өсөлтийн суурь болгож ашиглах өгөөжтэй байдлаар бид зохицуулалт хийх бодлогоо үргэлжлүүлэх ийм нэн хариуцлагатай ийм цаг хугацаанд байгаа. Тийм учраас энэ удаагийн татварын хуулийн буцаалтыг дэмжиж байна. Энийг бид Улсын Их Хурал бол яаралтай дэмжээд гаргах нь зүйтэй. Ийм санал хэлэх гэсэн юм. 
 
М.Энхболд: - Д.Хаянхярваа гишүүн үг хэлнэ. 
 
Д.Хаянхярваа: - Би энэ татварыг дэмжиж байгаа. Тэгээд өнөөдөр зүгээр өглөө энэ чуулган хэлэлцэх эсэх асуудал хэлэлцэж байхад нэг сонин зүйлүүдийг ажиглаж байна л даа. Одоо Л.Болд гишүүн гэхэд жишээлэх юм бол үндсэндээ ард түмэн босох болно гэж. Тэгээд одоо ард түмний нэр барьж ингэж одоо ярьдаг нь бол үнэхээр их зохимжгүй байна л даа. Чуулганы танхим дээр. Ард түмэн босох болно. 
 
Та нар чуулганаа хаагаад зугтаах гэж байна гэж. Энэ чинь одоо чуулган хаагаад зугтаах гээд байгаа юм ерөөсөө бидэнд байхгүй шүү дээ. Энэ чинь одоо хуулиар, яг хуулийн хугацаа нь бол 2 сарын 9-нөөр байгаа. Хуулийн хугацаандаа хаагдана. Тэгээд Их Хурлын гишүүдийн гуравны хоёроос дээшхи нь энэ чуулганаа үргэлжлүүлээд явна. Ээлжит бус чуулган хуралдуулна гэвэл хуулиар нээлттэй байгаа. Ингээд одоо ерөөсөө гэв гэнэтхэн одоо нойрноосоо сэрээд зүүдэлж байгаа хүн шиг юм яриад байдаг энэ юмаа одоо болимоор байгаа юм л даа. 
 
Зүгээр Ардчилсан намынхандаа хандаж хэлэхэд. Би одоо олон удаа хэлсэн. Хэдүүлээ урагшаагаа харж ажиллая. Урагшаагаа юм ярихаа болъё гэж. Бид нар бол яг ний нуугүй хэлэхэд бол ерөөсөө одоо хойшоогоо харж ярихгүй гээд байгаа шүү дээ. Тэгээд одоо нөгөө мартагдсан зүйлийг дахин сэдрээгээд байх юм. Тэгэхээр энэ чинь яасан үг вэ гэхээр нөгөө өнгөрсөн одоо тэр 2012-2016 оны хооронд хийсэн өөрсдийнх нь энэ булай булхай бүх юмыг нэг засаад залруулаад ирэхээр сэтгэл нь зовоод байгаа юм уу гэлтэй маягийн одоо тийм дүр төрх гаргаад байх юм. 
 
Яг үнэн хэрэг дээрээ бол энэ хүн амын орлогын албан татвар, энэ нэг 7 төрлийн юм чинь сая манай Б.Жавхлан гишүүн бас хэллээ. Үндсэндээ 30 гаруй төрлийн бидэнд маш авч боломгүй хүнд нөхцөлийн шаардлагуудыг л тавьсан шүү дээ. Тэрнээс өнгөрсөн Засгийн газрын үеийн одоо тэр Засгийн газрынхан, Их Хурал, бүлэг ярилцсаар байж байгаад л нэг 7 юм нь дээр л тохиролцсон. Тэгээд л энэ 7-г аваад явсан. 
 
Өнөөдөр гарч байгаа эерэг үр дүнг нь бодлогогүй эргэж буцсан шийдвэр гэж. Харин одоо эдийн засгийн бодит боломж үүсээд эргэж ярих нөхцөл боломж үүссэн нь бол сайн хэрэг гэж эд нар одоо сайшаах ёстой байхгүй юу. Үнэхээр одоо эдийн засгийн ийм бодитой өөрчлөлт гараа энэ өмнө нь гаргасан одоо бас ард түмэнд жаахан дарамт болсон энэ шийдвэрүүдээ эргэж хараад засах нөхцөл бүрдэж байна гэдэг маань муу ч гэсэн, бага ч гэсэн эдийн засагт эерэг өөрчлөлт гарч байгаагийн шинж шүү дээ. Тэгэхээр үүнийг одоо бас бодож нэг ярьж баймаар байна гэж Ардчилсан намынханд бас зөвлөмөөр байна. 
 
Үнэнээ хэлэхэд энэ одоо нийгэмд үүсчихээд байгаа нөхцөл байдал ямар юмнаас эх үүсвэртэй вэ гэдгийг чинь хаанаас гаралтай ийм болчихсон бэ гэдгийг ард түмэн мэдэж байгаа шүү дээ. Өнөөдөр бид нар ард түмнээ ерөөсөө нэг харанхуй бүдүүлэг одоо гэгээгүй, ерөөсөө л нэг бүдүүлэг хүмүүс мэтээр ойлгодог энэ явдлаасаа болимоор байна л даа. 
 
Ард түмэн шаардлагаа тавьж чадна гэдэгт би итгэлтэй байгаа. Тэгэхдээ өнөөдөр ард түмэн босно. Одоо эсэргүүцнэ. Жагсана. Одоо юу гэдэг юм. Өөрөөр хэлэх юм бол бараг л одоо бослого тэмцэл гаргана гэж одоо тийм зүйл хийхгүй. Тийм бодолгүй байгаа гэдгийг бол би маш сайн мэдэж байгаа. Яагаад гэвэл ард түмэн тэр хүнд хэцүү юм үүссэн нөхцөл байдлыг бол мэднэ. Гэхдээ мэдээж Улсын Их Хурлаас, төр засгаас шаардах ёстой зүйлээ шаардана. Бид ард түмнийхээ шаардлагыг хэрэгжүүлэхийн төлөө хичээж ажиллах нь бол зүйн хэрэг. Алдаа оноогоо засах нь зүйн хэрэг. Тэгэхдээ Их Хурлын танхим дотор суучихаад нэг ийм бослого тэмцэл рүү уриалан дуудсан маягтай юм яриад байдгийгаа төрийн тэргүүнээс эхлээд болих хэрэгтэй шүү дээ. 
 
Түрүүн Л.Оюун-Эрдэнэ гишүүн өглөө маш тодорхой хэлсэн. Ийм юм ярих ёс зүй бидэнд байх ёстой билүү. Тийм эрх бидэнд олгогдож байгаа билүү гээд хүртэл хэллээ шүү дээ. Гэтэл одоо сүүлийн үед яригдаад байгаа юмнууд чинь бол дандаа л нэг ард түмнийг одоо босно. Ард түмэн босох гэж байна. Болохоо байлаа. Ингэж болохгүй байх. Бид цөөхүүлээ. Бид одоо босож тэмцэж хоорондоо зодолдож нүдэлдэх юм бол энэ улсад чинь юм үлдэхгүй шүү дээ. Тэр шаардлага тавьдаг, жагсдаг, цугладаг юм бол хуулийн хүрээн дотроо болоод явж байх ёстой гэж бодож байгаа. 
 
Тэгээд би өнөөдрийн энэ хүн амын орлогын албан татвараар оруулж ирж байгаа энэ саналыг бол бүрэн дүүрэн дэмжиж байгаа. Харин эдийн засгийн өсөлт гарсны хүчинд одоо бид нар ийм юм хийлээ шүү гэдгийгээ бас ард түмэндээ бид нар хэлэх ёстой гэж бодож байгаа. 
 
М.Энхболд: - Д.Тогтохсүрэн гишүүн. 
 
Д.Тогтохсүрэн: - За баярлалаа. Хувь хүний орлогын албан татварын тухай хуулийн төслийг нэмэлт, өөрчлөлт оруулах тухай хуулийн төслийг дэмжиж байгаа юм. Тэгэхээр өнгөрсөн 2012-2016 оны хооронд эрх барьж байсан нөхдүүдийн уршгаар Монгол Улсын эдийн засаг хямарсан. Элгээрээ хэвтсэн. 
 
2017 он гарахад Монгол Улсад хоёрхон сонголт бий болсон. Нэг нь дефольтоо зарлах. Нэг нь Олон Улсын Валютын Сангийн хөтөлбөрт хамрагдаж эдийн засгаа жаахан ч гэсэн дээшлүүлэх ийм л сонголт үлдсэн. Нөхцөл байдал тийм байсан. Тийм учраас Олон Улсын Валютын Сангийн хөтөлбөрт хамрагдахын тулд энэ 7 төрлийн татварыг нэмэхээс өөр арга тухайн үеийнх нь нөхцөл байдал байгаагүй юм. Тэр байтугай цалинг бууруулах, өшөө олон татваруудыг нэмэгдүүлэх ийм нөхцөлүүд бол байсан. Тийм учраас би тэр үеийн нөхцөл байдалтай нь холбогдуулж энэ Олон Улсын Валютын Сангийн хөтөлбөр хэрэгжүүлсэн юм. 
 
Олон Улсын Валютын Сангийн хөтөлбөр хэрэгжсэнээрээ Монголд өнөөдөр 3 сайн зүйл бий болж байгаа. Энийг дурдах ёстой гэж бодож байгаа. 
 
Нэгдүгээрт нь, өнгөрсөн 4 жилд авсан өндөр хүүтэй, богино хугацаатай зээлийг бага хүүтэй, урт хугацаатай зээлээр сольж байгаа. Сольж байгаа. Энэ бол том амжилт гэж бодож байна. 
 
Монгол Улсын зээлжих зэрэглэл эрс дээшилж байна. 
 
Гуравт нь, төсвийн сахилга бат сайжирч, төсвийн орлого нэмэгдэж байгаа. Энэ бүхэн бол энэ Олон Улсын Валютын Сангийн хөтөлбөрт орсны үр дүн гэдгийг бид нар ойлгож авах ёстой юм гэж ингэж бодож байна. 
 
Хоёрдугаарт нь, энэ архи, тамхи, өндөр үнэтэй автомашин, лицензийн, газрын гэсэн орлогуудын татварыг нэмээчээ гэж манай сөрөг хүчин шаардаж байна л даа. Энэ бол тансаг зэрэглэлийн татвар учраас үүнийг бол нэмэх шаардлагагүй гэж ингэж үзэж байгаа юм. 
 
Нөгөө талаас нь. Манай нөхөд ер нь чуулганы хуралдаан дээр их улс төржих, хийрхэх, ард түмний нэрийг барих ийм байдал сүүлийн үед бас газар аваад байгаа юм. Тийм учраас бас одоо энэ сөрөг хүчнийхэндээ хандаж хэлэхэд энэ хий улс төрждөг энэ зүйлээ бол болох хэрэгтэй байгаа юм. 
 
Бүтээн байгуулалт хийсэнгүй гээд баахан загнаад байгаа юм. Биднийг. Бүтээн байгуулалт хийсэнгүй гэж. Би бол бүтээн байгуулалтыг зарим талаараа сайн зүйл. Гэхдээ бондын мөнгийг аваад, векселийн мөнгийг аваад, өр тавиад, бизнес болгож бүтээн байгуулалт хийж болохгүй л дээ. Тэр нь бол өнгөрсөн 4 жилд хийгдсэн. Тэр авто замын бүтээн байгуулалт, эрчим хүчний бүтээн байгуулалт бол үндсэндээ бондын мөнгөөр, векселийн мөнгөөр өр тавьж өндөр үнэтэй бизнес хийсэн. 
 
Иргэд бол юу гэж үзэж байна вэ гэхээр өндөр үнэтэй ийм шахааны бизнес хийхээс илүүтэйгээр төр өөрийнхөө орлого дотроо зарлагаа багтааж авах тухай асуудлыг л байнга ярьдаг зүйл. Тийм учраас энэ төсвийн сахилга батыг сайжруулах асуудал чухал байгаа юм. 
 
Гуравдугаарт нь, ер нь татварын асуудал ярьж байгаа учраас цаашид татварыг нэмэх бодлого гэхээсээ илүүтэйгээр татварынхаа баазыг өргөтгөх. Татварт хамрагдагсдын тоог өргөтгөх, татварынхаа мэдээлэл, бүртгэл мэдээллийг сайжруулах, татварын урамшууллын тогтолцоог бий болгох, татварын хөнгөлөлтийг жигд болгох энэ чиглэлд нь бол би Засгийн газар анхаарах ажиллах шаардлагатай байна гэсэн ийм саналтай байна. Ингээд хуулийн төслийг дэмжиж байна. 
 
М.Энхболд: - Гурван гишүүн дэмжиж үг хэллээ. Одоо дэмжихгүй байр сууринаас үг хэлэх гишүүд байвал. Х.Нямбаатар гишүүн дэмжихгүй байгаа юм уу? Дэмжихгүй л байр сууринаас хэлнэ шүү дээ. О.Баасанхүү гишүүн дэмжихгүй байгаа юм уу? За О.Баасанхүү гишүүний микрофоныг өгье. 
 
О.Баасанхүү: - Нэмэгдсэн татваруудыг бүгдийг цуцал гээд бичиг ороод ирсэн байна. Ард түмэн юу гэж ойлгож байгаа вэ гэвэл нэг аймаар их өндөр татварууд тавьчихсан. Тэгээд тэр татваруудаасаа нэг хоёрыг нь зохицуулаад цаана нь үлдсэн нь маш аймшигтай татварууд бас үлдэж байна гэсэн хардлага байгаад байгаа юм л даа. 
 
Тэгэхээр би зүгээр хувьдаа юу вэ гэх юм бол энийг нэг буцаагаад ярилцаад яг ийм ийм татварууд нь үлдсэн, ийм ийм татварууд нь шийдэж байгаа гэхгүй бол гадаа жагсаалтай зэрэгцээд Олон Улсын Валютын Сан зөвшөөрсөнтэй тохиролцоод та нарыг бодлоо гээд ингэх нь сонин, одоо юу гэдэг логик яваад байгаа байхгүй юу. 
 
Тэгэхээр энэ манай архины монополь Ардчилсан намын гол санхүүжүүлэгч маань оруулчихав уу. Эсвэл одоо юу гэдэг юм алтны нөхөд энийг оруулчихав уу. Ардчилсан намынхан маань арай ч ийм юм тавихгүй байх. Нэмэгдсэн татваруудыг бүгдийг цуцал гэж. Энийг бол гол гол татваруудынх нь нэрийг бичээд цуцал гэж явах байсан байх. 
 
Энд одоо надад ганц таалагдаад байгаа юм нь энэ 60 тэрбумын хуйвалдаанаа хэзээ шийдэх вэ гэдэг таалагдаад байна л даа. Даан ч одоо манайх энэ төрийн наймааг бол МАН, АН, МАХН бүгдээрээ шахуу л одоо хийчихсэн болохоор үүнийгээ шийдэж чаддаггүй юм. 
 
Тэгэхээр зүгээр энэ би энэ гадаа байгаа жагсаалыг нэг их шүүмжлээд хэрэггүй. Яагаад би энийг шүүмжлээд хэрэггүй гээд байгаа вэ гэхээр албан тушаалтны цонхоор амьдрал сайхан харагдаж болно. Гэхдээ ард түмний нүдээр бол амьдрал маш хүнд байна шүү дээ. Утаатай байна. Гутранги байна, гунигтай байна, зовлонтой байна. Өдөр болгон өнөөдөр юу гэдэг юм хэцүү байна. 
 
Ямар сайндаа аргаад бараад энэ ард түмэн чинь төөрөгдөөд байна шүү дээ. Ардчилсан нам гээд байгаа нөхөд маань нэг таван олигарх байдаг юм. Би бас энэ намд 1994 оноос 2011 он хүртэл байсан учраас. Тэр таван олигархид таван том зэвсэг байгаа. Нэгдүгээрт нь, гоё намын нэр байна. Хүчтэй хэвлэл мэдээлэл байна. Хүчтэй мөнгө байна. Дээрээс нь юу гэдэг юм энэ дээр өөрсдөө бас тодорхой хэмжээний хууль хүчний байгууллагыг атгасан байна. Шүүх, цагдаа, прокуророо атгасан байна. Хамгийн гол нь эд нарт өнөөдөр юу байгаа вэ гэх юм бол өнөөдөр эд нар өөрсдөө эрх мэдлээс буухыг хүсэхгүй өөрсдөө мэдэлтэй байна. 
 
Тэгэхээр энэ таван зэвсгээрээ өнөөдөр энийг ард түмнийг хуураад байна. Манай МАН-ынхан ч бас адилхан. Яг ийм таван зэвсэгтэй. Тэгэхээр ард түмнийг өнөөдөр талцуулаад ингээд бөмбөг шиг өшиглөөд өнөөдөр за амьдрал хүнд байна гэхээр та нарыг нэг харж үзэж байгаа гээд нохойд хаяж байгаа нэг жижигхэн юу гэдэг юм яс шиг өнөөдөр ингэж харьцах биш бодит өөрчлөлт, бодит бодлого ярих ёстой. Түүнээс биш өнөөдөр зүгээр нэг ингээд нэг юу гэдэг юм хэлэлцэж байгаа байдал, хэлж байгаа үг, ярьж байгаа хандлага. Үгүй одоо та нар бодол л доо. 90 оноос өмнө Юмжаагийн Цэдэнбал гэдэг ганц хүн энэ улс орон чинь ямар их бүтээн байгуулалт хийж, ямар их юм хийв. Би бол энэ У.Хүрэлсүхийн гурван үйлдвэр барья гэдэгт нь би ач холбогдол өгөөд барьчихаасай, эхлүүлчихээсэй гэж уг нь горьдоод байгаа юм.  
 
Яг үүн шиг өнөөдөр бүтээн байгуулалт юм уу, тодорхой зүйлүүдийн тухай биш бид дахиад л нөгөө нэг тулга тойрсон юм ярьсаар байтал энэ хоёр жил чинь дууслаа. Тийм учраас тайван ажлаа хиймээр байна. Тайван одоо юу гэдэг юм шийдвэр гаргамаар байна. Хамгийн гол нь өнөөдөр энэ болсон процесс яагаад өнөөдөр гаргаад маргааш нь буцаад ингээд доороо эргэлдээд байдаг юм бэ. Үүнийгээ өнөөдөр одоо бодитоор гаргаж тавихгүй бол ард түмэн өнөөдөр үнэхээр одоо юу гэдэг юм цөхөрч байна шүү. Энэ ард түмэн ууртай байгаа үнэн. Ард түмэн бухимдалтай байгаа нь үнэн. Ард түмэн жагсах сонирхолтой байгаа нь үнэн. Гэхдээ Ардчилсан намын төлөө, Ардчилсан намыг хүмүүсийг дарга болгохын төлөө жагсаагүй. Харин тийм учраас өнөөдөр юу гэдэг юм эд нар бол зүгээр л эд нарын хүний зовлонгоор ноёд улс төрчид л өнөөдөр жаргах юм даа л гэж хэлмээр. 
 
М.Энхболд: - Ц.Гарамжав гишүүн. Дэмжихгүй хэлэх юм уу? С.Жавхлан гишүүн дэмжихгүй байгаа юм уу? 
 
С.Жавхлан: - Та бүхний өдрийн амар амгаланг айлтгая. За тэгэхээр нохой тавихаар баас алдана гэж. Аль жилийн өмнө хэлж байсан шүү дээ. Ноднин 4 сард. Тэгээд л байн байн хэлээд байсан даа. Тэгээд одоо ингээд яг хоолойн дээр нь юм тулаад ирэхээр зэрэг ингээд шийдвэрээсээ буцаж байна. Дүлий царайлаад ингээд амьдраад л яваад байдаг. Тэгээд энэ бол их л онигоотой л юм болж байна даа. 
 
Тэгээд энэ хооронд чинь бол хүмүүсийн сэтгэхүйгээс болоод та бүхний энэ нам гээч энэ үзэл суртал, энэ хэрэлдээд хоёр нохой шиг хэмхэлдээд байгаа энэ зүйл чинь та нар хичнээн хоорондоо ингээд байх тусмаа л хүмүүсийн сэтгэл зүйгээс арчигдаж баллуурлагдаж, арилж, зайлж байгаагаа мэдэх хэрэгтэй. Энэ сэтгэхүй чинь ингээд энүүгээр дуусгавар болж байгааг л мэдэх хэрэгтэй. 
 
Тэгээд энэ ингээд л нэг баахан дүрэм, хууль, зохицуулалт ингээд л нэг ийм бодит хөрс дээр буудаггүй асуудлуудыг ингээд буусан асуудлуудыг шийдээгүй байж цаасан дээрхи энэ их асуудлуудыг ингээд шийдээд өгчихсөн явдал бол манай Монголын маш том эмгэнэл болж байна. Энэ цаасан дээрх зүйлийг амьдралд тулгах ёстой юм уу, амьдрал дээрх зүйлийг цаасан дээр буулгах ёстой юм уу. Энэ хоёрын зөрүүн дээрээс чинь маш олон хүн өвдөж байна шүү дээ. Үхэж байна шүү дээ. Монголчууд өлсөж байна шүү дээ. Ядарч байна шүү дээ. Туйлдаж байна шүү дээ. Тийм. Тэгээд л энд хэрэлдээд суугаад байдаг. Одоо нэртэйгээр нь энэ Ардын нам нь улаан балаар бичих хэрэгтэй. Энэ одоо сандлуудаа цэнхэр улаанаар будах хэрэгтэй. Нэртэйгээр нь. Будчих. Цэцэрлэгийн хүүхдүүд ч ингэж өнөөдөр суухгүй байгаа шүү. Цэцэрлэгийн хүүхдүүд харин нийлж байгаад төрийнхөө дууллыг дуулаад нэгдээд сууж байгаа. Гэтэл өнөөдөр байгаад энэ нохой шиг хэмхэлдэж байгаагаа харцгаа. Шившиг. 
 
За ингээд би гурав дөрөв тав сонгогдсон гээд ингээд таахайгаад байгаа гишүүд байж байна. Тэгээд энэ саяны энэ шийдвэр энэ өнгөрсөн хугацаанд энэ хүмүүс яг юу хийсэн бэ. Яг юу хийсэн бэ. Яг Монголын амьдралд бодит яг юу хийсэн бэ. Та нар ингэсэн. 4 жилийн өмнө ингэсэн. Бид нар 4 жилийн дараа ингэлээ. Одоо ингэх гэж байна. За одоо ёстой л яг л одоо ингэх гэж байна гээд ингээд явсаар байтал ингээд энэ амьдрал, цаг хугацаа, Монгол түмэн чинь үрэгдэж бэртэж дууслаа шүү дээ. 
 
Тэгээд яах вэ миний хувьд бол ингээд анх удаа сонгогдсон. Тэгээд асар их юмыг анзаарлаа. Харууслаа. Харамслаа. Гуниглаж байна. Тэгээд үнэхээр энэ Монголын төлөө яг хэн зүтгээд байгаа юм бэ дээ. Монголчууд маан яасан их тэвчээртэй юм бэ. Монгол түмэн маань яасан их гэгээн юм бэ. Ёстой л нэг бор гэртээ богд, хар гэртээ хаан гэдэг шиг ингээд тэвчээд л тэсээд. Гадаадад очиж боол хийгээд л. Үнэхээр энэ Монгол түмнээр бахархаж байна. Энэ их тэсвэр тэвчээрт. 
 
Үнэхээр Монголын төлөө зүтгэж байгаа хүн байгаа юм уу энд. Хэний. Өөрийнхөө төлөө зүтгээд байгаа юм уу. Ганцаараа идсэн гахай таргалдаггүй гэж үг байдаг шүү. Одоо олуулаа идье. 3 сая хүн байгаа шүү. Одоо би цөөхөн хэдэн хулгайч иддэг ийм тогтолцоо одоо дууссан. Дуусах цаг болсон. Тэгээд яах вэ одоо миний хувьд бол нарийн яривал С.Жавхлан ч энийг шийдэж чадахгүй байна л даа. Яагаад гэвэл би ганцаараа байна. Тэгэхдээ маш олуулаа болох…/минут дуусав/
 
М.Энхболд: - Д.Оюунхорол гишүүн эсрэг байр сууринаас хэлэх юм уу? За Д.Оюунхорол гишүүн. 
 
Д.Оюунхорол: - Би ер нь бол ингээд л тэвчээр алдагдтал худлыг үнэн болгож, үнэнг худал болгох гэж ярьж байгаа яриаг сонсоод заримдаа бас ичих юм. Биднийг чинь бас ичих булчирхай ажиллаж байгаа. Мэдрэмжтэй юм байна гэж боддог юм. 
 
Өнөөдөр ер нь бол энэ хэт улс төржилтөөс болоод эдийн засаг яаж унаж доройтсон, яаж сэргэж байгааг сонсоод өнөөдөр бол би Улсын Их Хуралд сонгогдсон 76 гишүүн маань 76-уулаа баярлах байх гэж бодож байсан. Энэ хуулийн өөрчлөлтийг орж ирэхэд. Харамсалтай нь бас тэгж чадахгүй байна. Тийм учраас энэ эдийн засагт гарсан эерэг өөрчлөлтүүдийг бид Их Хуралд сууж байгаа 76 гишүүн, 65-ын бүлэг одоо үнэхээр Засгийн газруудтайгаа хамтарч сайн хийж чадсан. Түүний үр дүн гарсан. 
 
Би бол өнөөдөр Б.Чойжилсүрэн сайд энд алга байна. Энэ хүнд бол талархах ёстой. Энэ унаж доройтсон, дампуурсан улс орныг эдийн засгийг өөд нь татаж энэ Олон Улсын Валютын Сантай гэрээ хэлэлцээр хийх гэж ер нь чөмгөө дундартал бас ажиллаж чадсан энэ залуу. Тэгээд өнөөдөр энэ одоо бас үр дүнг гаргах энэ боломжийг хийлээ. Дараагийн Засгийн газар төрийн ажлын залгамж шинж чанараа сайн авч яваад. Ер нь бол энэ Ардын нам 1.5 жилийн хугацаанд бас үр дүнтэй ажиллаж чадсаны хүчинд эдийн засаг сэргэж иргэдийн амьжиргаанд бас нааштай эерэг өөрчлөлтүүд гарч байна. 
 
Олон түмэн бол ингэж хүлээж авч байна. Тийм учраас бүх юмыг харлуулж, бүх юмыг муухай болгож, бүх юмыг энд байгаа нэг 76 хүн муухай гэж одоо нэг модны мөчирт 76 мөчир байгаа гэж бодвол нэг хоёр нь ийм сайхан мөчир ургаад байдаг. Нэг хэсэг нь нэг ийм муу мөчир ургаад тасарч унах гэж байгаа юм шиг юм ярьдаг. Энэ нэг арчаагүй, явцуу, энэ нэг поп улс төрөө зогсоогоосой гэж бодож байгаа юм. 
 
Ер нь бол би энэ Улсын Их Хурлын. Тийм учраас энэ Монгол Улсын Үндсэн хуулийг нэг яаралтай өөрчлөөсэй гэж бодож байгаа юм. Парламентын засаглалтай улс орон парламентынхаа засаглалын үүргийг гүйцэтгээсэй. Гүйцэтгэх засаглалд нь гүйцэтгэх засаглалын ажлыг бүрэн хэмжээнд хийх эрх мэдлийг өгөөсэй гэж бодож байгаа юм. 
 

Хольж хутгаад парламентад орж ирсэн одоо суусныгаа хаданд гараад, модонд авирсан юм шиг аль нэгэн одоо Ерөнхий сайд болоод суусан юм шиг авирладаг дүр төрхтэй гишүүд л олон болсон. Тэр тусмаа шинээр сонгогдсон гишүүд. Одоо сүүлдээ парламентад би бол өнөөдөр Д.Лүндээжанцан гишүүнийг, за Ө.Энхтүвшин, Ц.Нямдоржийг энэ парламентад одоо сууж байгаа энэ тэвчээртэй аугаа их хүлээцтэй, парламентын өвийг тээж байгаа. Одоо Ч.Улаан байна, Д.Тэрбишдагва байна, Энхболд байна. Хоёр Энхболд байна. Энэ олон хүмүүс чинь энэ олон жил парламентад суухдаа энэ Монгол Улсын төрийг, энэ парламентын өвийг залгамжлах түүх нь болоод авч явж байгаад баярлаж байгаа. 
 

Монголын ард түмэн ухаантай учраас ийм сонголтыг хийсэн. Харамсалтай нь бидний өнөөгийн одоогийн байгаа Үндсэн хуулийн зарим нэг алдаа оноог засах тийм шаардлага байгаа. Тэгээд үүнийгээ засаж чадахгүй учраас улс төрчид маань хэт попроод юу хийж, юу ярих, ямар чиг үүрэгтэйгээ ойлгохгүй сууж байгааг хараад харамсаж байгаа юм. 
 
Энгийн ард түмэнтэй бид нар уулзалт хийж байна. Би өчигдөр 500 гаруй Улаанбаатар хотын иргэд, сонгогчидтой уулзалт хийсэн. Ард түмэн өнөөдөр энэ татварыг тэглэж байгаа энэ асуудлуудыг чинь бас сонсоод баярлаж байна. Овоодоо. Тав арван төгрөгөөр ч гэсэн бидний энэ тэтгэврийг нэмэхээр болчихлоо. Цагаан сар болох гэж байна. Насны хишгээ өгөх гэж байна. Нолиос 3 настай хүүхдээ гэртээ хараад сууж байгаа эмэгтэйд 50 мянган төгрөг өгдөг болчихож. Энэ чинь бас яамайдаа гээд. Эн болгонд ард түмэн баярлаж байна. Өгье гэвэл ганцаасаа, уйлъя гэвэл сохроосоо гэдэг шиг төрд залбираад үүнийгээ авч байна гээд баярлаад сууж байна. 
 
Энэ болгоныг юу ч биш юм шиг энэ баллуурдаад нэг том том улс төр яриад бид нар энд хэмхлэлдэж зодолдохоо л харин зогсоочихмоор юм шиг байгаа юм. 
 
М.Энхболд: - Гишүүд үг хэллээ. 6 гишүүн үг хэлчихлээ. Одоо санал хураана. Гурав гурван байр сууринаас. Хоёр байр сууринаас гурав гурван л хүн үг хэлнэ шүү дээ. 
 
Хувь хүний орлогын албан татварын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томъёоллоор санал хураалт явуулъя. Санал хураалт. 
 
49 гишүүн оролцож, 87.8 хувийн саналаар санал дэмжигдлээ. 
 
Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Хувь хүний орлогын албан татварын тухай хуульд өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 
 
Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.01.30-ны өдөр нэн яаралтай журмаар өргөн мэдүүлсэн, хэлэлцэх эсэх/
 
Дараагийн асуудалд оръё. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудлыг ярья. 
 
Хуулийн санаачлагчийн илтгэлийг Сангийн сайд Ч.Хүрэлбаатар танилцуулна. 
 
Ч.Хүрэлбаатар: - Улсын Их Хурлын дарга, Улсын Их Хурлын эрхэм гишүүд ээ, 
 
Олон Улсын Валютын Сангийн ажлын хэсэг Өргөтгөсөн санхүүжилтийн хөтөлбөрийн гурав дахь шатны үнэлгээ хийхээр Монгол Улсад 2018 оны 01 дүгээр сарын 25-наас эхлэн ажиллаж байна. 
 
Хөтөлбөрийг анх тохирох үеэс эдийн засаг өсөж, төсвийн орлого нэмэгдэж, төсвийн алдагдал буурч, Засгийн газрын санхүү, мөнгөн хөрөнгийн удирдлага сайжирч, төсвийн сахилга бат сайжирсантай холбогдуулан Олон Улсын Валютын Сангийн ажлын хэсэгтэй үндсэн 5 асуудлаар хэлэлцээр хийгдэж байна. 
 
Урьдчилан тохиролцсон зарим асуудлыг шийдвэрлэх зорилгоор Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг боловсруулан танилцуулж байна. 
 
Үндэсний статистикийн хорооноос гаргасан хүн амын 2015-2045 оны шинэчилсэн хэтийн тооцооноос үзэхэд монгол эрэгтэй хүний 60 наснаас хойш амьдрах хугацаа 17.6, эмэгтэй хүний 55 наснаас хойш амьдрах хугацаа 25.38 жил байгаа бол энэ үзүүлэлт 2040 онд эрэгтэй 20.94, эмэгтэй 55 наснаас хойш 28.71 жил болж жилд дунджаар 1.8-аас 2 сараар нэмэгдэхээр байна. 
 
Нийгмийн даатгалын болон халамжийн тухай хуулиудад 2017 оны 4 дүгээр сарын 14-ний өдөр оруулсан өөрчлөлтөөр өндөр насны тэтгэвэр тогтоолгох насыг жилд 6 сараар буюу 5 насаар, 65 насанд хүргэхээр шийдвэрлэсэн нь дээрх тооцоололтой харьцуулахад 3 дахин өндөр байхын зэрэгцээ монгол хүний дундаж наслалтын өсөлттэй нийцэхгүй байна. Энэ нь тэтгэвэр тогтоолгох нас ойртож хүлээлт үүссэн даатгуулагч иргэдийг бухимдуулж байна. Иймд тэтгэврийн насыг жилд 3 сараар нэмэх. Ердийн нөхцөлөөр эмэгтэйчүүд 55, эрэгтэйчүүд 60 насандаа. Мөн хөдөлмөрийн хэвийн бус нөхцөлөөр 45-аас 55 насанд хүрсэн даатгуулагч өөрөө хүсвэл тэтгэвэр тогтоолгох эрхийг хуульчлахаар тусгалаа. 
 
Түүнчлэн тэтгэвэр тогтоолгох хөдөлмөрийн хөлсийг даатгуулагч тэтгэврийн даатгалын шимтгэл төлсөн сүүлийн 20 жилийн доторх аль дуртай дараалсан 5 жил төлсөн шимтгэлээс тооцож гаргасан хөдөлмөрийн хөлс, түүнтэй адилтгах орлогоос тооцож байна. 
 
Нийгмийн даатгалын тогтолцоотой ихэнхи улс орон энэ хугацааг доод тал нь 10 жил, улмаар шимтгэл төлсөн бүх жилүүдийн цалингаас тооцож байгаа. Одоогийн хуулийн заалт нь иргэд, даатгуулагчийг тэтгэвэрт гарах насанд ойртох үедээ 5 жил дараалан шимтгэлээ өндрөөр төлж бусад жилүүдийн цалин, хөдөлмөрийн хөлсний доод хэмжээгээр тооцон төлж байгаа нь тэтгэврийн сангийн орлого багасаж тэтгэврийн зардал, улмаар сангийн алдагдал нэмэгдэхэд нөлөөлж байна. 
 
Иймд энэхүү дараалсан 5 жилийн хугацааг аажмаар буюу 2019 онд 1 жилээр, 2020 онд 1 жилээр нэмж 7 жил болгохоор тусгалаа. 
 
Улсын Их Хурлын дарга, эрхэм гишүүд ээ, 
 
Монгол Улсын Засгийн газрын өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон уг хуулийн хамт өргөн мэдүүлсэн бусад хуулийн төслүүдийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
М.Энхболд: - Ч.Хүрэлбаатар сайдад баярлалаа. Төслийн талаар Нийгмийн бодлого, боловсрол, соёл, шинжлэх ухааны байнгын хороо дүгнэлт гаргасан. Дүгнэлтийг Улсын Их Хурлын гишүүн М.Билэгт танилцуулна. М.Билэгт гишүүнийг индэрт урьж байна. 
 
М.Билэгт: - Улсын Их Хурлын дарга, эрхэм гишүүд ээ, 
 
Монгол Улсын Засгийн газраас Улсын Их Хуралд 2018 оны 01 дүгээр сарын 30-ны өдөр өргөн мэдүүлсэн Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон өргөн мэдүүлсэн бусад хуулийн төслийн үзэл баримтлалыг хэлэлцэх эсэх асуудлыг Байнгын хороо 2018 оны 01 дүгээр сарын 31-ний өдрийн хуралдаанаараа хэлэлцлээ. 
 
Засгийн газраас Нийгмийн даатгалын болон Нийгмийн халамжийн тухай хуулиудад 2017 оны 4 дүгээр сарын 14-ний өдөр оруулсан өөрчлөлтөөр өндөр насны тэтгэвэр тогтоолгох насыг жилд 6 сараар буюу таван насаар 65 насанд хүргэхээр шийдвэрлэсэн нь монгол хүний дундаж наслалтын өсөлттэй нийцэхгүй байна. 
 
Одоогийн хуулийн заалт нь иргэд даатгуулагчдыг тэтгэвэрт гарах насанд ойртох үедээ 5 жил дараалан шимтгэлээ өндрөөр төлж, бусад жилүүдийн цалинг хөдөлмөрийн хөлсний доод хэмжээгээр тооцон төлж байгаа нь тэтгэврийн сангийн орлого багасаж, тэтгэврийн зардал, улмаар сангийн алдагдал нэмэгдэхэд нөлөөлж байна гэж үзэж байна. 
 
Мөн тэтгэврийн насыг жилд 3 сараар нэмэх, ердийн нөхцөлөөр эмэгтэйчүүд 55, эрэгтэйчүүд 60 насандаа, мөн хөдөлмөрийн хэвийн бус нөхцөлөөр 45-55 насанд хүрсэн даатгуулагч өөрөө хүсвэл тэтгэвэр тогтоолгох тухай өөрчлөлтийг төсөлд тусгажээ. 
 
Байнгын хорооны хуралдаанаар дээрх хуулийн төслүүдийн үзэл баримтлалыг хэлэлцэх үед Улсын Их Хурлын гишүүн Ё.Баатарбилэг, М.Билэгт, Д.Ганболд нар тэтгэвэр тогтоолгох хөдөлмөрийн хөлсийг даатгуулагч тэтгэврийн даатгалын шимтгэл төлсөн сүүлийн 20 жилийн доторх аль дуртай дараалсан 5 жилд төлсөн шимтгэлээс тооцож гаргасан хөдөлмөрийн хөлс, түүнтэй адилтгах орлогоос тооцож байгааг 7 жил болгож байгаа үндэслэл, тэтгэврийн сангийн орлого багасаж байгаа талаар судалгаа тооцоо хийсэн эсэх, Улсын Их Хурлын гишүүн О.Баасанхүү Төсвийн тухай хуулийн 6 дугаар зүйлийн 5 дахь хэсэгт заасан төсвийн ил тод байдлыг хэрхэн хангаж байгаа, даатгуулагч өөрөө хүсвэл эмэгтэй 55 нас, эрэгтэй 60 насандаа гарч болно гэх заалтын үндэслэлийн талаар асуулт асууж, хариулт авлаа. 
 
Улсын Их Хурлын гишүүн Ё.Баатарбилэг тэтгэвэрт гарах насыг бууруулж байгаа нь зүйтэй. Харин ажилласан жилийн дунджийг тооцохдоо 5 жилийг 7 болгон өөрчилж байгааг дэмжих боломжгүй. Улсын Их Хурлын гишүүн Д.Ганболд өмнө нь шийдсэн асуудлаа Засгийн газар дахин оруулж ирж байгааг дэмжихгүй байна. Улсын Их Хурлын гишүүн М.Билэгт оруулж ирсэн хуулийн төсөл нь ард иргэдийн амьдрал, санаа бодолд нийцсэн, мөн Нийгмийн даатгалын сангийн алдагдлыг багасгаж байгаа учраас дэмжиж байгаа талаар үг хэллээ. 
 
Байнгын хорооны хуралдаанд оролцсон гишүүдийн олонхи хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 
Улсын Их Хурлын эрхэм гишүүд ээ, 
 
Нийгмийн халамжийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн халамжийн сангаас олгох тэтгэвэр, тэтгэмжийн тухай хуульд өөрчлөлт оруулах тухай, Хуулийн зүйл, заалт хүчингүй болсонд тооцох тухай хуулиудыг хэрэглэх журмын тухай хуульд өөрчлөлт оруулах тухай, Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай, Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцэх эсэх талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
М.Энхболд: - М.Билэгт гишүүнд баярлалаа. Ажлын хэсэг өмнөх асуудлыг хэлэлцэхэд байсан ажлын хэсэг хэвээрээ байгаа. 
 
Хууль санаачлагчийн илтгэл болон Байнгын хорооны дүгнэлтээс асуулт байна уу? Асуулттай гишүүд байвал нэрээ өгье. Г.Тэмүүлэн гишүүнээр, О.Содбилэг гишүүнээр тасаллаа. Д.Дамба-Очир гишүүн асуулт тавья. 
 
Д.Дамба-Очир: - Жилийн өмнө энэ Олон Улсын Валютын Санд хөтөлбөрт орохгүй бол болохгүй. Тэгэхгүй бол улс орон дампуурлын ирмэгт ирсэн байна. Дефольт зарлахад хүрсэн байна гэдэг асуудлуудыг ярьж байсан. 
 
Тэр үед энэ татварыг тавихгүй бол бид нар ерөөсөө өөр ямар ч гарц алга гээд л ярьсан. Тэрийг бол бид нар татвар нэмж байгааг хэн ч дуртай байхгүй. Бүгдээрээ л дургүй байсан. Аргагүй эрхэнд л энэ шийдвэрүүдийг гаргаад явсан гэж би бодож байгаа. 
 
Өнгөрсөн нэг жилийн хугацаанд хэд хэдэн томоохон арга хэмжээнүүдийг аваад цэгцэлсний үр дүн эдийн засаг өсөж байна. Валютын нөөцтэй болж ирж байна. Төсвийн орлого давж биелж байна гээд нааштай дүнгүүд гарч байна. Тийм ч учраас сая Олон Улсын Валютын Сантай Сангийн яам, Ч.Хүрэлбаатар сайд сууж энэ асуудлуудыг цэгцэлж байгаад би бол талархаж байна. 
 
Татварын асуудлыг буцаагаад татварыг нь байхгүй болгож байна. Хүүхдийн мөнгийг 80 хувьд нь олгохоор орж ирж байна. Тэтгэврийн насыг буцааж 55, 60 насанд нь буцааж байна. Энэ бүхнийг бол ердөөсөө бас амаргүй хэлэлцээр хийж байж энэ шийдвэрүүдийг гаргаж байна гэж би харж байгаа юм. 
 
Нэг зүйлийг бас хэлмээр байгаа юм. Асуумаар байгаа юм? Татварын баазуудыг өргөтгөх асуудлаар Сангийн яам бэлдэж байгаа байх. Хууль бэлдэж байгаа гэж би ойлгож байгаа. Энэ талаар бас нэлээн сайн ажиллах хэрэгтэй байгаа. Ялангуяа энэ төрийн бус байгууллага нэрийн доор бүхэл бүтэн том сургуулиуд барьчихаад нэг төгрөгийн ч татвар төлдөггүй. Ихээхэн хэмжээний бэлэн мөнгийг ердөөсөө эргэлдүүлдэг ийм зүйлүүдийг бол ерөөсөө бүгдээрээ татвар төлдөг болох ёстой. Татварын баазуудыг нэмж өгснөөрөө татварын хэмжээг доош нь буулгах асуудал бол цаашдаа ярих нь зүйтэй байх. Тэгснээрээ дунд давхаргын хүмүүс дээр бас энэ ажил бол татвар бууж ирснээрээ бол бас тэдэнд дэмжлэг болох юм байх гэж би бодож байгаа. 
 
Нэг юмыг яримаар санагдаад байгаа юм. Нэг нь хуримтлуулдаг. Нөгөөдөх нь үрэн таран хийдэг нэг айлын хоёр хүүхэд шиг байгаа юм. Өнгөрсөн 4 жил бол байхгүй болгож өгсөн. Туйлж өгсөн. Дээрээс нь өнөөдөр бид нар тэр баасыг нь цэвэрлэх гээд жил тойруу тамаа идээд сууж байгаа. Тэгээд одоо ард түмэн гэж яриад л. Ард түмний өмнөөс гэж яриад л. Энэ ард түмэн чинь бас ухаантай хүмүүс. Бас бодолтой. Өөрийн гэсэн бодолтой хүмүүс. 
 
Би нэг юмыг зүгээр хэлмээр байгаа юм. Манайхан 65 суудал авсан. Манай намд итгэл хүлээлгэсэн. Бидэнд эрх мэдлийг өгсөн. 2020 онд бид нар амаа асуулгана. Эргээд сонгууль болно. Тийм болохоор хийх ёстой зүйлүүдийг нь дэс дараатай хийгээд явах ёстой гэж би бодож байгаа. Тэр ч утгаар нь Үндсэн хуульд нь өөрчлөлт оруулах, намуудын хууль энэ тэр гээд томоохон төслүүдийг хөдөлгөөд явах энэ асуудлууд одоо шийдэх нь зүйтэй гэж би бодож байна. Яагаад вэ гэвэл ердөөсөө энэ ажил хийх гэхээр ажил хийлгэдэггүй. Садаа болдог. Ердөөсөө ажил, томоохон төслүүдийг нь явуулах гэхээр явуулдаггүй дарамталдаг ийм зүйлүүдийг бол одоо бас хуульд нь өөрчлөлт оруулаад энийг цэгцлээд явах цаг нь болсон юм болов уу гэж би бодож байгаа юм. 
 
Олон Улсын Валютын Сангийн хөтөлбөрөөс өнөөдөр ч гэсэн бид нар татгалзаж байгаа. Бүрэн татгалзах боломжтой. Хэрвээ эдийн засаг нь сайжраад, хэрвээ үнэхээр өнөөдөр бол Олон Улсын Валютын Сангүйгээр Монгол Улсын Засгийн газар одоо төр нь бол явж чадна гэх юм бол татгалзах бүрэн боломж нь байгаа гэж би бодож байгаа. Тийм учраас өнөөдөр бол дөнгөж эдийн засаг нь өндийж байгаа. Цаашдаа бол бас нэлээн хэд хэдэн арга хэмжээнүүд зохион байгуулж хийж байж эдийн засаг сайжрах ийм…/минут дуусав/
 
М.Энхболд: - Д.Оюунхорол гишүүн. Ч.Хүрэлбаатар сайд. Д.Дамба-Очир гишүүн бараг үг хэлчихлээ дээ. За Ч.Хүрэлбаатар сайд. 
 
Ч.Хүрэлбаатар: - Д.Дамба-Очир гишүүний асуултад одоо хариулъя. Ер нь татварын баазыг өргөтгөх, одоо хамрагдах хүрээг нь нэмэгдүүлэх, гэхдээ хувь хэмжээ нь одоо харьцангуй бага байхаар. Дээр нь энэ татварын албыг бас хариуцлагатай байлгах, хувийн хэвшлийнхнийгээ дэмжих ийм агуулгаар энэ татварын хуулиудыг оруулж ирж байгаа. Үүнээс гадна бас татвараас зайлсхийж байгаа бодитой амьдралын жишээнүүдийг нь бол нэлээн сайн судалж байгаад холбогдох хуулийн өөрчлөлтүүдийг бол оруулж байгаа гэдгийг би хэлмээр байна. Таны хэлж байгаа олон саналууд бол одоо энд тусгагдаад явж байгаа. 
 
Өнөөдрийн хувьд бол яг эдийн засгийн энэ би болоод байгаа эерэг үзүүлэлтүүд, энэ хандлага бол эмзэг байгаа. Тэгэхээр үүнийгээ цаашдаа улам баталгаажуулж явахад бид нарын хувьд бол ний нуугүй хэлэхэд энэ Олон Улсын Валютын Сан, Азийн хөгжлийн банк, Дэлхийн банк, ЖАЙКА, Америкийн Нэгдсэн Улс, Бүгд Найрамдах Хятад Ард Улс, Солонгос, Япон зэрэг орнуудын хамтын ажиллагаанууд үнэхээр хэрэгтэй байгаа. Мөнгө төгрөгтөө ч биш. Бодлогын асуудлаар хамтарч ажиллах. Хөл нийлүүлж дуу хоолойгоо нэгтгэх. Өнөөгийн ийм зөрчилдөөнтэй энэ улс төрийн нөхцөл байдал, дэлхий даяарх үүссэн нөхцөл байдал дээр бол бид нар энэ дэлхийн улс орнуудтай зөв харилцаж, зөв ойлголцож явах учиртай. 
 
Тэгээд бид нарын энэ харилцааны гол цөм нь бол эдийн засгийн зөв бодлого, улс төрийн зөв бодлого болов уу л гэж би бодож байгаа. Тэгээд бид нар олон түвшинд ямар ч хэлбэрээр одоо сайн харилцдаг, ойлголцдог байх ёстой. Хөгжлийг Монгол Улс хүнд байдалд орохоороо ирж тусалдаг, хамтардаг энэ орнууд руугаа одоо тийм хатуу хүтүү үг хэлээд чулуудаад байх шаардлагагүй гэж хэлж байгаа би Д.Дамба-Очир гишүүний саналтай бол яг ний нуугүй хэлэхэд 100 хувь санал нэг байгаа. Жаахан мөнгөтэй болоод ирдэг. Жаахан юм нь гайгүй болоод эхлэхээрээ тусалж байсан хүмүүсээ мартаад явчихдаг. Үгийг нь тоодоггүй. Үгүйсгэдэг. Нэг иймэрхүү зан бол бидэнд хэрэггүй л дээ яг үнэнийг хэлэхэд. Цаашдаа хамтарч байгаад, хамтраад зөв арга хэмжээнүүдийг аваад явах юм бол бид нар одоо байгаагаасаа илүү хурдан хөгжинө. Одоо байгаагаасаа илүү үр дүнд хурдан л хүрнэ. 
 
Дангаараа 10 жил хийх ядах зүйлийг бусадтайгаа хамгийн тэргүүний туршлагыг нь ноу-хауг нь аваад явбал жилийн дотор ч хийх боломжтой. Энэ Монгол Улсыг бид нар богинохон хугацаанд хурдан хөгжүүлмээр байна. Гарч байсан алдаануудаа богинохон хугацаандаа засмаар байна. Тэгэхээр бид нар одоо нэг зүг рүү харж олон нийтдээ олон хүмүүсийн дэмжлэгтэйгээр бүх Монголчуудын хамтын хүчин чармайлтаар энэ ажлыг хийх ёстой гэж бид нар би бол дотроо бодож явдаг. Одоо нэг зүг рүүгээ хараад, одоо нэг хүчин чармайлтаар зүтгэж энэ улс орноо хөгжүүлэх нь одоо бидний өмнө тулгамдаж байгаа улс төрийн бүх намуудын, улс төрч хүний хувьд Монголоо гэсэн сэтгэлтэй бүх хүний хувьд байгаа гэж бодож байгаа. 
 
Нураах, тараах сэтгэл бол энэ Монголд одоо хэрэггүй ээ. Ийм зүйлийг ярьж байгаа хүмүүс одоо энэ үйлдлээ одоо болих хэрэгтэй. Бид нар Монголчууд чинь нэг л улс шүү дээ. Хурдан хөгжмөөр байна. Улсаа хөгжүүлмээр байна. Ард иргэдийнхээ амьдралыг богинохон хугацаанд бий болгомоор байна. Тэгэхээр нэгдэх, эвлэх, бүтээх тухай ярих ёстой болохоос биш тараах, нураах тухай асуудал бол энд яригдах учиргүй гэж би бодож байгаа. 
 
М.Энхболд: - Д.Оюунхорол гишүүн асуулт асууя. 
 
Д.Оюунхорол: - Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулж байгаа хуулийн төслийг бол дэмжиж байна. Энэ бол эдийн засагт нааштай гарсан эерэг өөрчлөлтийн үр дүнд өнөөдөр орж ирж байгаа хуулиа гэж бодож байна. 
 
Ер нь мөн бас одоо иргэддээ тэтгэврийн насаа сонголттойгоор өөрөө сонгох ийм том боломжийг олгож өгч байгаа сонголтоо гэж ойлгож байгаа юм. Тийм учраас эрэгтэйчүүд нь 60, эмэгтэйчүүд нь 55 насандаа. За магадгүй өөрийнхөө оюуны потенциаль, хүч, төрд ажилласан туршлага, дадлага нь байдаг бол тэр хүмүүс бас насаа уртасгаад магадгүй 65 нас хүртлээ эрэгтэй нь, эмэгтэй нь 60 нас хүртлээ ажиллах тийм сонирхолтой иргэдийн тоо ч гэсэн бас олон байдаг гэж боддог. 
 
Тэгэхээр энд бол сонголт нь иргэнд очиж байгаа учраас энэ одоо хамгийн зөв хуулийн өөрчлөлт болж байна гэж харж байгаа юм. Би хоёр зүйлийг тодруулж асууя. Нийгмийн хамгаалал, хөдөлмөрийн сайдаасаа асууна. 
 
Ер нь бол энэ Монгол Улс бол Нийгмийн даатгалын сангаасаа иргэддээ тэтгэвэр, тэтгэмж олгож байгаа, энэ эв санааны нэгдэл дээр суурилсан нийгмийн даатгалын тогтолцоо бол манайд маш зөв хэлбэрээр явдаг. Хүн бол одоо тэтгэврийн одоо ирээдүйд авах тэтгэвэрээ бодож ажил хөдөлмөр хийгээд хөдөлмөрийн дэвтрээ таслахгүйгээр ажиллаад ирээдүйдээ бас өөртөө үүсэх санхүүгийн эрсдэлээсээ хамгаалж энэ тэтгэвэрт гараад төрөөсөө энэ тэтгэвэр, тэтгэмжээ авдаг. Гэхдээ энд одоо бас нэг зүйлийн өөрчлөлтийг хийж өгөөсэй гэж хүсэж байна. 
 
Нэгдүгээрт, 1990-ээд оны үед 4 хүүхэд гаргасан ээж нарыг бүгдийг нь хөдөлмөрлөх эрхийг нь хязгаарласан юм. Тэгээд энэ бол Монгол төрийн хамгийн том алдаа байсан. Эхчүүдийг 4 хүүхэд гаргасных нь төлөө хөдөлмөрлөх эрхийг нь хязгаарлаж 44 мянган эмэгтэйг, зарим нь 38 насандаа үр хүүхдээ тэжээх одоо мөнгө байхгүй, цалин орлогогүйгээр үр хүүхдээ тэжээх ийм сонголтыг бий болгож өгсөн юм. Тэгээд энэ бол алдаа байсан. 
 
Цаашдаа би Монголын төр энэ алдаагаа засаж Монголын эхчүүдэд энэ алдаатай гаргасан шийдвэрийнх нь золиос болсон эмэгтэйчүүдэд энэ тэтгэврийг нь нэмэгдүүлэх чиглэлээр нэг удаагийн арга хэмжээ аваасай гэж боддог. Ийм хуулийн төслийг санаачилж бичиж байгаа. 
 
За тэгэхээр үүнтэй холбоотойгоор би өнөөдөр бол тэр үеийн 44 мянган эмэгтэй энэ хөдөлмөрлөх эрхээ хасуулж хувь тэнцүүлсэн тэтгэврийн хэмжээгээр тэтгэврээ тогтоолгож амьдарсандаа бас гутдаг. За олон мянган удаагийн уулзалтууд дээр энэ асуудлыг ярьдаг. Төрд саналаа тавьдаг. Энийг нь бол нэлээн ийм дүлий юм шиг бид нар сонсоод өнгөрөөгөөд байгаа ийм алдаа байдаг юм. 
 
Тийм учраас энэ алдаагаа бол одоо засах ёстой. Өнөөдрийн байдлаар бол би нэг ойролцоогоор 8 орчим мянган ээж л бараг одоо үлдсэн болов уу даа. За нэг улсын хэмжээнд 10 мянга хүрэхгүй эхчүүд бараг одоо үлдсэн байх. Тэгэхээр энэ эхчүүдийн асуудлыг нэг удаа тэтгэврийг нь нэмэгдүүлэх арга замаар шийдвэр аваад энэ асуудлыг шийдвэрлэх дээр Нийгмийн хамгаалал, хөдөлмөрийн сайдыг хамтарч ажиллаачээ. Энэ тал дээр та ямар байр суурьтай байгаа вэ гэсэн ийм саналыг асууж байна. 
 
М.Энхболд: - С.Чинзориг сайд хариулъя. 
 
С.Чинзориг: - Д.Оюунхорол гишүүний асуултад хариулъя. 1991 онд 44 мянган ээжүүдийг ажлын байр чөлөөлөх гэсэн энэ бодлогын хүрээнд тэтгэвэрт гарах нас нь болоогүй байхад эрт тэтгэвэрт гаргасан байдаг. 1996 онд М.Энхсайханы Засгийн газрын үед эдгээр ээжүүдийг тэтгэвэрт гарах нас нь болоогүй байна гээд тэтгэврийг нь зогсоогоод нөхөн олговор олгосон байдаг. 2000 онд Монгол Улсын Хувьсгалт Нам тухайн үеийн нэрээрээ засаг аваад энэ ээжүүдийн нөхөн олговрын хэмжээг бага байна гээд бүрэн тэтгэврийн доод хэмжээтэй тэнцүү хэмжээгээр нөхөн олговрын хэмжээг нь нэмэгдүүлж ирсэн ийм л түүхтэй. 
 
Одоо энэ 44 мянган ээжүүдээс үндсэндээ дийлэнхи хэсэг нь бол тэтгэвэр лүү ороод шилжсэн. Гэхдээ нас нь болоогүй байхад эрт тэтгэвэрт гаргаад дараагаар тэтгэврийг нь зогсоосон учраас ажилласан жил нь цөөн байгаа учраас бүгд бага тэтгэвэртэй байгаа. Тийм учраас нэгэнт тухайн үедээ төрийн бодлогоор тэтгэвэрт гарах нас нь болоогүй байхад ажлын байр чөлөөлнө гэдэг нэрийдлээр эрт тэтгэвэрт гаргаад эдгээр ээжүүдийг бас хохироосон гэдэг нь бол бас бодитой үнэн. Тийм учраас эдгээр ээжүүдийн нийгмийн хамгааллыг сайжруулахтай холбоотойгоор нэг удаагийн юм уу тийм шинжтэй арга хэмжээ авах нь би бас зүйтэй гэсэн ийм бодолтой байдаг. Ингээд гишүүдтэй хамтраад энэ санал санаачилга гаргавал дэмжээд одоо ажиллах бүрэн боломжтой гэж бодож байна. 
 
М.Энхболд: - Д.Тогтохсүрэн гишүүн асуултаа асууя. 
 
Д.Тогтохсүрэн: - За баярлалаа. Өнөөдөр бас их чухал хууль хэлэлцэж байна. Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хуулийн төслийг ерөнхийд нь бол дэмжиж байгаа юм. 
 
Тэгээд өнгөрсөн онд бид нар бас энэ Олон Улсын Валютын Сангийн хөтөлбөрт хамрагдах, Монгол Улсаа дампуурлаас аврах үүднээс л хийсэн ийм л ажил байсан л даа. Тэгээд өнөөдөр бол харин хохиролгүйгээр эдийн засаг сэргэсэн өнөөгийн нөхцөлд хохиролгүйгээр бас эргээд энэ хуульдаа өөрчлөлт оруулж байгаа нь бол би бас их зүйтэй арга хэмжээ гэж ингэж бодож байгаа юм. 
 
Хуулийн төсөлтэй холбогдуулаад би нэг хоёр зүйлийг тодруулъя гэж бодоод байгаа юм. Бодвол Хөдөлмөр, нийгмийн хамгааллын сайд хариулах юм болов уу. 
 
Нэгдүгээрт нь, яах вэ 55, 60 нас гээд хуучин насанд нь оруулж сонголттой болгож байгаа энэ чухал. Энэ зөв зүйтэй зүйл байгаа юм. 55-тай ч гарч болно, 60-тай ч гарч болно эмэгтэй хүн. Эрэгтэй хүн бол 60 гарна, 65-даа ч гарч болохоор ингэж сонголтыг бий болгож байгаа нь бол сайн зүйл. Гэхдээ 2 дугаар зүйл дээр хоёр заалт байгаа юм. 20 жил шимтгэл төлсөн хүн аль дуртай дараалсан 5 жилээрээ одоо тэтгэврийнхээ хэмжээг тогтоолгодог. Нийгмийн даатгалын хуулийн 22 дугаар зүйлийн. Гэтэл энэ 5 жилийг 7 жил болгоно гээд бичсэн байгаа юм. Энэний үндэслэл нь ер нь юу байна? Ингэж тогтоосноороо энэ тэтгэврийн хэмжээ буурах уу, үгүй юу? 
 
Хоёрдугаарт нь, нөгөө нийгмийн даатгалын шимтгэл төлөх, төлөөгүй хүмүүст 5 жилийн туршид авсан хөдөлмөрийн хөлстэй нь холбогдуулж 60-д хувааж тооцдог. Тэрийг 84-т хуваана гээд бас хоёр өөр өөрчлөлт орсон байгаа юм. 2 дугаар зүйлээр нь. Энэний үндэслэл нь юу юм. Энийг тогтоосноороо тэтгэврийн хэмжээ нэмэгдэх үү, хасагдах уу. Яг бодит амьдрал дээрээ. Тооцоолоорой гэж би энийг асуух гээд байгаа юм. Баярлалаа. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Тэр 5 жилийг 2019 оноос 6, 2020 онд 7 болгож өөрчлөх ийм саналыг оруулж байгаа. Энэ дээр би энэ төрийн тогтолцооны нэг шударга ёсны талаар юм ярих гэсэн юм. Одоо манай хөдөлмөр эрхэлж байгаа хүмүүс, ажил хөдөлмөр дээрээ тогтвортой олон жил ажилладаг. Багш, эмч нарынхаа тухайд ч гэсэн аваад үзье. Хувийн хэвшлийнхнээ ч тэр аваад үзье. Яг хүн өөрийнхөө эзэмшсэн мэргэжлээрээ тэр ажил дээрээ 20, 30 жил ажлаад тэтгэвэртээ гардаг. Тэр хүмүүсийн авч байгаа цалин бол тогтвортой. Тэгээд тухайн үедээ одоо бага сагаар нэмэгдээд явдаг. 
 
Тэгээд тэр хүмүүс нийгмийн тэтгэврийн даатгалын санд одоо 30, 40 сая төгрөг төлсөн байж байдаг. Гэтэл одоо юу болж байна вэ гэхээр хоёр янзын ийм зүйл ажиглагдаад байгаа. Манай энэ тэтгэврийн даатгалын сангийн шударга бус явдал нь юун дээр гарч ирээд байна вэ гэвэл хөдөлмөр байхгүй байж байгаад сая одоо юу гэдэг юм. Зарим нэг хүмүүс энэ хуулийн цоорхойг ашиглаж байгаа хүмүүс. 5-хан жил орж ирж өндөр цалинтай ажлаад тэтгэврийн сандаа 10 сая төгрөг төлчихөөд тэгээд нөгөө 30 жилийн турш 30 сая төгрөг төлчихсөн хүмүүсээс өндөр тэтгэвэр тогтоолгоод гараад явчихаж байгаа юм. Энэ нь бол ний нуугүй хэлэхэд тэр олон жилийн турш тогтвортой цалингаа тэтгэврийн нийгмийн даатгалынхаа шимтгэлийг төлөөд ирчихсэн энгийн хар бор ажилчид маань. Дээр нь багш, эмч нар яг энэ дээр хамгийн их хохироод үлдэж байгаа байхгүй юу. Хуулийн цоорхойг хэн сайн ашиглаж чаддаг вэ. Давуу байдлыг нь хэн гаргаж чаддаг вэ. Ийм хүмүүст давуу байдлыг бий болгож өгч байгаа. 
 
Дээр нь нэмээд нэг жишээ хэлэхэд энэ одоо өнгөрсөн 2015 онд билүү батлагдсан тэр нэг Ил тод байдлын тухай хууль гэж нэг зүйл байгаа юм. Энэ дээрээс энэ нийгмийн даатгалын сан чинь бас дахиад аягүй их том алдагдал хохирол учирч байгаа шүү дээ. 17 мянган хүн. 17 мянган хүн урьд нь татвар төлөхгүй, нийгмийн даатгалын шимтгэл төлөхгүй явж байгаад тэгээд өөрийнхөө орлогыг ил болгож байна гэж хэлээд мөнгө тушаагаад өгчихсөн. Мэдүүлсэн. Тэгчихээд одоо энэ хүмүүс нийгмийн даатгалын шимтгэлээс, сангаас жил болгон 16.0 тэрбум төгрөг нэмээд авахаар яваад ингээд явж байгаа. 
 
Ингэхээр олон жилийн турш тогтвортой ажил хөдөлмөр эрхэлж байгаа тэр багш, эмч нар, тэр одоо энгийн хөдөлмөр эрхэлж байгаа манай нийт ажил эрхлэгчид нь хохироод үлддэг. Цөөн тооны хуулийн гаргаад ашиглаад явчихаж байгаа хүмүүс нь хохироод үлддэг ийм зүйл бол энэ дээр амьдрал дээр аягүй их ажиглагдаж байгаа. Бусад улс орнуудын туршлагыг аваад үзэхээр дунджаар тооцож байгаа жилийнх нь хугацаа бол 10 жил. Хамгийн доод тал нь 10 жил байдаг юм билээ. Тэгээд ер нь нийт төлсөн хугацааных нь шимтгэлийг нь аваад үздэг. Ийм л зүйл байгаа юм билээ. 
 
Тэгэхээр бид нар энэ тэтгэврийнх дээр тогтмол олон жил хөдөлмөр хийж, олон жилийн турш хөдөлмөр хийгээд, шударгаар ном журмынх нь дагуу шимтгэлээ төлөөд явж байгаа хүмүүс нь ирээдүйд хохирох ийм нөхцөл байдлыг л бид нар бий болгож байгаа. Энийг аажим аажмаар засах нь зүйтэй гэж үзэж байгаа гэдгийг хэлье. 
 
М.Энхболд: - О.Баасанхүү гишүүн алга байна. Д.Лүндээжанцан гишүүн алга байна. Л.Энх-Амгалан гишүүн алга байна. Н.Амарзаяа гишүүн асуултаа тавья. 
 
Н.Амарзаяа: - Нэлээд асуудал давхацлаа. Тэр дундаа тэр сүүлийн 5 жилийн дараалсан энэ тоог 7 болгож байгаад бас яагаад ингэх шаардлага нөхцөл үүссэн юм бэ гэж ингэж бодож байна. Энэ ямар хүмүүс дээр илүү хүндрэлтэй тусах вэ гэхээр ажил хөдөлмөр эрхэлдэггүй тэтгэврийн нас нь дөхсөн. Тэгээд сүүлийн 5 жил өөрийнхөө чадах ядахаараа нийгмийн даатгалын шимтгэлээ төлж байгаа ажилгүй ийм тэтгэврийн нас дөхсөн хүмүүст нэлээн хүндрэлтэй тусах нөхцөл байдал үүсээд байгаа юм л даа. 
 
Тэгэхээр энэ дээр манай даа ялангуяа Нийгмийн хамгаалал, хөдөлмөрийн яам, манай энэ Байнгын хороо эд нар аль хэр судалгаа, шинжилгээ хийсэн юм бэ? Ард нь бас дахиад л эргээд л нөгөө 7-гоо болъё 5-аа хэвээр нь байлгая гээд ахиад нэг өөрчлөх хуулийн асуудал ороод ирэх вий. Энийг бас би болгоомжилж байна. Тийм болохоор энэ дээр бас ултай суурьтай, бодитой шийдвэр гаргах нь чухал гэж бодож байна. Нэгдүгээр асуудал. 
 
Хоёрдугаар асуудал. Олон Улсын Валютын Сангийн гэрээ хэлэлцээрийн дагуу бид бас Хувь хүний орлогын албан татварын шатлалаа дөрөв байснаа нэг болгож байна л даа. Бас яг энэ тохиролцоогоор нийгмийн даатгалын шимтгэлийг ажил олгогч нэг, ажилтан өөрөө нэг хувиар нэмэгдүүлэх энэ шийдвэр 2018 оны 01 сарын 01-нээс эхлээд хэрэгжиж байгаа юм. 
 
Энэ бас за төрийн байгууллага бол хууль, тогтоолынхоо дагуу цалин, нийгмийн даатгалын шимтгэл дээр нь 1 хувийг нь нэмэгдүүлээд төсвийн тооцооллоороо батлаад ингээд явчихаж байгаа юм. Хамгийн гол нь бизнес эрхэлж байгаа аж ахуйн нэгж, байгууллагад хамгийн хүндрэлтэй тусаад байгаа юм л даа. 
 
Тэгэхээр дараагийн хоёр дахь асуудал нь ямар асуудал байгаа вэ гэхээр ер нь 2016 оны 7 сарын 01-нээс эхлээд бид нар бас Монгол Улсын төрийн хэмжээнд хууль тогтоох байгууллагын түвшинд ажиллаж байгаа энэ нөхцөлд нийгмийн даатгалын энэ бие даасан энэ байгууллагын асуудлыг яалт ч үгүй одоо төрөөс их хэмжээний дотаци авч байна. Дампуурах хэмжээнд очсон байна. Өөрөө бие даах чадамжгүй болж байна гэдэг энэ нөхцөлөөр бид нар бас нэг нэг хувиар нэмэгдүүлсэн. Тэгвэл энэ одоо шийдвэрүүдийг гаргаснаар бид нар хэдэн он гэхэд бие даагаад, эсвэл одоо хэдэн оны ойрын төлөвлөлтөөр эргэж энэ одоо нийгмийн даатгалын шимтгэлийг нэмэгдүүлэхгүй бууруулах ийм бодлого барих боломж байгааг бас хоёр дахь асуултаар асууя гэж ингэж бодож байна. 
 
За гурав дахь нь бол ер нь энэ Нийгмийн даатгалын сан, нийгмийн даатгалаас олгогдож байгаа тэтгэвэр, тэтгэмжийн тухай хуулийн энэ цогц бодлогыг, цогц асуудлыг бодлогоор нь авч үзэх шаардлагатай байгаа юм. Монгол Улсын хэмжээнд зөвхөн тэтгэвэр, тэтгэмж л аваад байна л даа. Гэтэл одоо бидний үеийн залуучууд нийгмийн даатгалын шимтгэлээ төлөхдөө ирээдүйдээ итгэлтэй, миний одоо ирээдүйн амьдралд бодит хөрөнгө оруулалт болох энэ нийгмийн даатгалын шимтгэлийн одоо хуучин нөхөн данс. Энэ бүх зүйлүүд нь миний одоо магадгүй олон улсын валют, одоо арилжаан дээр хувьцаа авах энэ боломж нөхцөлүүдийг бүрдүүлэх яг өөрийн баталгаатай данс байх ёстой. Тэгэхээр энэ түвшинд манай Монгол Улсын нийгмийн даатгалын сан хэн он гэхэд. Ер тухайн хүний баталгаат амьдралын эх үүсвэр болох боломжийг бүрдүүлэхийг зорьж байгаа вэ? Гурав дахь асуудал энэ байна. 
 
Энэ нийгмийн даатгалын шимтгэлийг төлснөөр тухайн айл, иргэн хүн өөрөө ирээдүйдээ итгэлтэй миний орлогоос өгч байгаа бодит боломж. Ажил олгогч нь ч гэсэн миний ажилтанд ирээдүйд одоо нөхөх энэ тэтгэвэр, тэтгэмжийнх нь бололцоо гэдэг утгаараа энэ санг ер нь бол бас нэлээн цогц бодлогын хэмжээнд өөрчлөх шаардлага байна гэж ингэж үзэж байгаа. Тэгэхээр энэ бодлогын яам маань ямар бодлого ирээдүйд барьж байгаа вэ гэсэн ийм гурван асуултыг асууя. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Н.Амарзаяа гишүүний хэлж байгаа олон саналтай санал нэг байна. Бас дэмжиж байна. 
 
Энэ Нийгмийн даатгалын санд олгож байгаа, улсын төсвөөс олгож байгаа дотацийн хэмжээ одоо 2015 оноос хойш ингээд тасралтгүй нэмэгдэж байна. Би дүнг нь та бүгдэд хэлээд өгье. 2015 онд улсын төсвөөс нийгмийн даатгалын санд 292.6 тэрбум төгрөгийн дотаци өгч байсан. 2015 онд. Энэ нь 2016 онд 494.9 тэрбум төгрөг болж үндсэндээ 200.0 тэрбум төгрөгөөр өссөн. Нэгхэн жилийн дотор. 
 
Дахиад 2017 онд 570.0 тэрбум төгрөгийг нийгмийн даатгалын санд олгож байгаа. 2018 онд 610.0 тэрбум төгрөгийг нийгмийн даатгалын санд өгч байгаа. Ингээд 4 жил дараалаад нийгмийн даатгалын санд олгож байгаа мөнгө 292-оос 610 тэрбум болоод нэмэгдчихлээ. 
 
Энэ өгөгдөж байгаа мөнгө ямар мөнгө вэ гэхээр татвар төлөгчдийн мөнгө. Тэгэхээр бид нар энэ нийгмийн даатгалын сангийн одоо зөв зүйтэй болгох тал дээр нь бид нар анхаарал тавьж ажиллахгүй бол энэ алдагдлын хэмжээ улсаас дотацийн хэмжээ ойрын 2 жилийн дотор 1 их наяд төгрөг хүрэх аюул байгаад байгаа юм. 
 
Тэгэхээр таны хэлж байгаа энэ нийгмийн даатгалын тэтгэвэртэй холбоотой энэ асуудлыг багцаар нь, цогцоор нь оруулж ирээд шийдэх нь одоо зөв гэж байгаатай санал нэг байгаа. Энэ талаар С.Чинзориг сайдын яам бол нэлээд ажил хийж байгаа. Олон улсын экспертүүдтэй хамтраад суугаад ажил хийж байгаа зүйл байгаа. С.Чинзориг сайд тодорхой хариулт өгөх байх гэдгийг би хэлье. 
 
2019 онд 6 жил, 2020 онд 20 жил болгож байгаа дээр би дахиад тайлбар хэлмээр байна. Манай нийгмийн даатгалынхаа санд шимтгэлээ төлж байгаа гол хүмүүс нь олон жилийн турш тогтвортой үйл ажиллагаа явуулж байгаа, хөдөлмөр эрхэлж байгаа хүмүүс байдаг. Багш, ажилчид, энгийн хар бор ажилчдыг тэр хөдөлмөрийг эзэмшсэн мэргэжлээрээ олон жилийн турш сандаа мөнгө хуримтлуулж ирдэг. 30, 40 сая төгрөг төлдөг. Гэтэл цөөн тооны жил ажиллангуутаа маш өндөр цалинг тавьж ажлаад зарим нь ажиллахгүйгээрээ ч одоо юм сангийн юм бичүүлээд гаргадаг тохиолдлууд олон байдаг тухай ярьж байгаа. 
 
Тэгээд нийгмийн даатгалын сандаа 10 сая төгрөг төлчихөөд нөгөө 30 жилийн турш 30, 40 сая төгрөг төлсөн хүмүүсээс илүү их хэмжээний тэтгэвэр тогтоолгоод аваад гараад явчихаж байгаа юм. Энэ тэгээд яг шударга уу. Шударга биш. Тэгэхээр үүнийг бид нар засах ёстой юу гэвэл засах ёстой. Ийм учраас энэ асуудлуудыг бид нар энэ зөв болгох тал руугаа оруулж ирж байгаа гэдгийг би бас хэлье. 
 
Иймэрхүү зүйлүүдийгээ бид нар хийж энд нийгмийн даатгалын сан дээрээ бас нэг энэ нийгмийн даатгалын тогтолцооны, тэтгэврийн тогтолцооны шударга ёсыг бид нар энд бий болгож засаж явах ажлыг бол нэлээд тийм шуурхай хиймээр юм байна гэж үзэж байгаа. Таны бусад олон саналуудтай санал нэг байгаа. 
 
М.Энхболд: - С.Чинзориг сайд тодруулж хариулах уу? 
 
С.Чинзориг: - Н.Амарзаяа гишүүний асуултад хоёр гурван тодруулга хэлье. Нэг дэх асуудал нь нийгмийн даатгалын шимтгэлийг энэ оноос эхлээд нэмэгдүүлсэн. Энэ шимтгэл нэмэгдүүлсэн хувь хэмжээгээ Валютын сантай хийсэн хэлэлцээрийн үеэр хэвээр одоо. Засгийн газраас бол бид эргэж өөрчилье гэсэн санал тавиад Олон Улсын Валютын Сантай ярьж байгаад тэгээд ер нь нийгмийн даатгалын сангийн алдагдал буурахгүй байгаа учраас шимтгэлийн хувь хэмжээг нэмэгдүүлсэн энэ асуудлыг хэвээр үргэлжлээд явъя гэдэг ийм шийдэлд хүрсэн. 
 
Ер нь бол нийгмийн даатгалын шимтгэлийн хувь хэмжээг нэмэх ёстой гэсэн би тийм байр суурьтай байдаг. Өмнө нь энэ чинь 2007 онд билүү шийдвэр гаргаад долоо долоон хувь болгоод бууруулчихсан. Энэ бол тийм зөв бас шийдвэр байгаагүй гэж би боддог. Яагаад ингэж хэлж байна вэ гэхээр одоогийн мөрдөж байгаа хуулиар нэрийн данснаас тэтгэвэр авах иргэд маань төлсөн шимтгэлийнхээ хэмжээгээр л тэтгэвэр буцааж авах ийм хууль үйлчилж байгаа юм. Гэтэл одоо ингээд шимтгэлийг нь бууруулчихаар нэрийн данснаас тэтгэвэр авах иргэдийн маань тэтгэвэр одоогийн мөрдөгдөж байгаа нийгмийн даатгалын сангаас тэтгэвэр авч байгаа иргэдийн тэтгэврээс доогуур орчихоод байгаа юм. Тийм учраас цаашдаа энэ үе шаттайгаар нийгмийн даатгалын сангийн шимтгэлийн хувь хэмжээг нэмэгдүүлэх ийм чиглэлээр бас ажиллахаас өөр аргагүй болчихоод байгаа юм. 
 
Ингээд өмнөх С.Эрдэнэ сайд Нийгмийн хамгааллын сайд байхдаа ийм байдал үүссэн учраас аргагүйдээд бас иргэдийн сонголтыг нь үлдээж байна гээд хуульд өөрчлөлт оруулсан байгаа. Нэрийн данснаасаа та тэтгэвэр авах уу, эсвэл нийгмийн даатгалынхаа хууль тогтоомжийн дагуу тэтгэвэр авах уу. Иргэддээ сонголт үлдээж байна гээд. Энэ бол тийм их зөв шийдвэр биш байгаа юм. Зөв шийдвэр гэж би үзэхгүй байгаа юм. Аргагүй байдал доор ийм байдал руу орчихоод байгаа юм. 
 
Нийгмийн даатгалын сангаас хуулийн дагуу авч байгаа тэтгэвэр нь нэрийн дансны хуулийн дагуу авах тэтгэврээсээ тэтгэвэр нь нийгмийн даатгалын сангаас авч байгаа тэтгэврээс доогуур орчихоод байгаа учраас ийм шийдвэр тухайн үедээ өмнөх Засгийн газрууд гаргасан юм билээ. Тийм учраас цаашдаа бид нар нийгмийн даатгалын шимтгэлийг бас нэмэгдүүлэх чиглэлээр ажиллахаас өөр одоо бас арга байхгүй байгаа юм гэж. 
 
Хоёрдугаарт нь, бид нар ер нь нийгмийн даатгалын сангийн бие даасан байдлыг яаж одоо дээшлүүлэх юм бэ. Цогц арга хэмжээ авах уу, хуулийн шинэчлэл хийх үү гээд. Бид хаврын чуулганаар амжвал нийгмийн даатгалынхаа хууль тогтоомжийн шинэчлэлийг оруулж ирэхээр ажиллаж байгаа. 
 
Өмнөх Засгийн газар нийгмийн даатгалын ерөнхий хуульд өөрчлөлт оруулах санал оруулсан байсныг шинэ Засгийн газар буцааж татсан. Зөвхөн ерөнхий хуулийг дангаар нь оруулаад асуудлыг шийдэх боломжгүй байна. Нийгмийн даатгалынхаа 5 сангийн тухай хуулиудтайгаа цогцоор нь асуудлыг оруулж шийдье гээд ингээд татчихсан. Ингээд хаврын чуулганаар амжвал бид нар нийгмийн даатгалынхаа шинэчлэлийн хуулийн асуудлыг ярихаар төлөвлөж байгаа. 
 
Нөгөө талаасаа нийгмийн даатгалын санг бид 2030 он гэхэд алдагдлыг нэлээд зохистой хэмжээнд барина гэсэн ийм тооцооллыг олон улсын байгууллагуудтай хамтарч хийж байгаа. Нийгмийн даатгалын сангийн алдагдлыг 2030 он гэхэд дотоодын нийт бүтээгдэхүүний 2 хувьд хүргэнэ. Энэ бол одоо ингэж чадах юм бол нийгмийн даатгалын сангийн бие даасан байдал хэвийн хэмжээнд очно гэж ингэж Дэлхийн банк, Азийн хөгжлийн банкуудтай бид одоо хамтарсан тооцоо судалгаа хийж нийгмийн даатгалын хууль тогтоомжийн шинэчлэлийн ажил дээр асуудлаар ажиллаж байгаа. 
 
М.Энхболд: - Г.Тэмүүлэн гишүүн асуултаа асууна. 
 
Г.Тэмүүлэн: - За баярлалаа. Тэгэхээр бас энэ тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл маань бас орж ирж байна. Энэ дээр бол зарчмын хувьд эхний энэ тавигдсан асуудал. Тэтгэвэрт гарах насыг сонголттой болгож байгаа асуудал маань бол зарчмын зөв асуудал. Тэгэхээр бид нар энэ асуудлыг бас ярьж байсан өмнө нь. 
 
За энэ хоёр дахь асуудал болох энэ тэтгэврийн даатгалын дараалсан 5 жилийн хугацааг 7 жил болгох асуудал одоо бас энэ хуулийн хүрээнд орж ирж яригдаж байна. Төр засгийн түвшинд мэдээж энэ нийгмийн даатгалын сангийн хэмжээ бол бас нэмэгдэх нь ойлгомжтой асуудал болж байгаа байх. Энэ өөрчлөлтийн хүрээнд. 
 
Тэгэхээр нийгмийн даатгалын санд одоо яг энэ 5 жил байсан асуудлыг 7 жил болгосноор ер нь зүгээр ямар хэмжээгээр бас тэр хуримтлал нэмэгдэх гэдэг юм уу. Тийм ээ. Ирэх хэдэн жилийн хугацаанд хэдэн тэрбум төгрөг одоогийн энэ хуулийн зохицуулалтын хүрээнд байснаас илүү төвлөрөх ч гэдэг юм уу ийм тооцоолол хийсэн зүйл байгаа юу. Би зүгээр энэ зохицуулалт хэр зөв эсэх дээр бол бас төдийлөн сайн мэдээлэл байхгүй. Эргэлзээ бол байна. 
 
За мэдээж нэг жил нэмэхэд бол хүмүүсийн тэтгэвэр доогуур тогтоогдох нь бол ойлгомжтой асуудал. Тэтгэврийн хэмжээ буурах. Иргэдэд үзүүлэх тэр нөлөөлөх тэр нөлөөлөл бол мэдээж нэмэгдэх асуудал үүсэж л таарна. Мэдээж манай бодлогын сайд нарын ярьж байгаа энэ зарчим, бодлого нь бол зөв байж магадгүй. Тэгэхдээ би зүгээр өнөөдөр бол бас ард иргэдийн амьжиргаа бас төдийлөн сайн бус, нийгэм, эдийн засгийн нөхцөл байдал бас нэг тийм сайнгүй. Ер нь зүгээр бүх нийтээрээ л бүсээ чангалж байгаа ийм хугацаа байгаад байгаа. Бид нар 2020 он хүртэл, 2021 он хүртэл бас нэг эдийн засгийн чадавхийг сайжруулах хүртэлх хугацаанд бол бас нэг нийтээрээ бүсээ чангалъя гэдэг энэ бодлогыг бол баримталж байгаа. 
 
Яг энэ түүхэн цаг үе дээр гэдэг юм уу, энэ хүндхэн байгаа цаг үе дээр яг энэ амьжиргааны түвшин доогуур байгаа, дөнгөж тэтгэвэрт гарч байгаа ч гэдэг юм уу, тэтгэврийнхээ насны хүмүүст баримталж байгаа бодлогууд дээр бас нэг бодлогын өөрчлөлт хийж байгаа асуудал маань ер нь зарчмын хувьд зөв юм уу. 
 
Улсын Их Хурлын зүгээс ч тэр, төр засгийн зүгээс ч тэр бид нар зорилтот бүлгүүддээ чиглэсэн энэ бодлогыг бол дэмжинэ. Эдийн засаг хүнд байгаа ч гэсэн 2018, 2019, 2020 онуудад бол бид нар зорилтот бүлгүүддээ чиглэсэн, эднийгээ дэмжсэн энэ бодлогуудыг бол хэрэгжүүлж явна. Хажуугаар нь бол эдийн засгийнхаа чадавхийг сайжруулах асуудлыг бол тавина гэдэг асуудлыг бол ярьж байгаа. 
 
Тэгэхээр би энэ зорилтот бүлгүүддээ чиглэсэн бодлого дээр бас тодорхой өөрчлөлт орж байгаа асуудал маань зөв юм. Ер нь цаашдаа бид нар бас энэ төрийн бодлогын залгамж чанар гэдэг асуудал бас зөвхөн ер нь зүгээр татварын бодлого ч биш нийгмийн халамжийн бодлогын асуудал дээр ч тэр том бодлогын төр засгийн түвшинд бас бид нар нэг анхаарах асуудал бол байгаа. Төрийн бодлого бол тогтвортой байх ёстой. Аль ч нам гарсан, аль ч Засгийн газар гарсан, аль ч сайд солигдсон бол Монгол төрийн бодлого бол бас тогтвортой байх, хөгжлийнхөө том бодлогын асуудлууд дээр Монголчууд нэгддэг нийлдэг энэ бол бас хууль эрх зүйн орчны тогтолцоо бол бид нарт бас хэрэгтэй байгаа. 
 
Тэгээд Улсын Их Хурал дахь залуу гишүүдийн зүгээс бид нар бас энэ нийгэмд бас хүлээлттэй байгаад байгаа, үүсээд байгаа, нийгмийн хамгийн их бухимдуулж байгаа намчирхал, талцал, улс төржилт гэдэг энэ асуудал дээр цэг тавих үүднээс бас тодорхой хуулийн төслийг боловсруулаад ингээд явж байгаа. Үндэсний эв нэгдлийг хангах хуулийн төслийг боловсруулсан. Энэ хүрээнд бид нар улс төрийн намууд, иргэний нийгмийн байгууллагууд тодорхой улс төржих, улс төржихгүй байх сэдвүүдийг гаргаж ирж тухайн тэр төр засгууд тогтвортой бодлогыг хэрэгжүүлдэг байх, тууштай хэлбэрэлтгүй мөрддөг байх энэ тогтолцоог бол бас бүрдүүлье гэж байгаа. 
 
Тэгээд өнөөдөр яах вэ бас нэг талаасаа бас өнөөдрийн чуулган дээр бас яригдаж байгаа нэг асуудал. Улс төрийн намын зүгээс, Ардчилсан намын зүгээс бас хийж байгаа улс төрийн энэ асуудал дээр бас нэг талаасаа шүүмжлэлтэй хандаж байна. Ардчилсан нам байна уу, Монгол Ардын Хувьсгалт Нам байна уу бид нар бол бас энэ улс эх орныг хөгжүүлэх урт хугацааны бодлогын шийдэл дээр нэгдэж нийлэх энэ тогтолцоо бид бүхэнд бас хэрэгтэй байгаа. 
 
Увайгүй одоо юу гэдэг юм энэ улс төрийг хийхээсээ илүүтэй улс төрчид бид бүхэн бас хамтдаа нэгдэж нийлж энэ гарц шийдлийг бол зөв тодорхойлох ёстой. Ажил хэрэгч байдлаар асуудалд хандах ёстой. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - За би Г.Тэмүүлэн гишүүний асуултуудад, бас хэлж байгаа байр суурьтай байр сууриа илэрхийлье. 
 
Асуудлууд дээр ерөнхийд нь санал нэг байна. Тараах, нураах, үгүйсгэх биш эвлэлдэх, босгох, дэмжих гэсэн ийм уур амьсгалыг энэ Монголын нийгэмд бий болгож явах ёстой. Юм л бол тараана, нураана, эсвэл хийж байгаа зүйлийг нь үгүйсгэдэг, гутаадаг ийм сэтгэлгээг Монголчууд бид нар одоо салах ёстой. Тэгээд тараах биш эвлүүлдэг. Нураадаг биш босгодог. Үүсгэдэг биш дэмждэг ийм сэтгэхүй рүү Монгол Улс маань шилжих ёстой гэдэгт би бол санал нэг байгаа. Ийм бодлогоор ч хандаж байгаа. 
 
Гэхдээ үүний хажуугаар буруу, шударга бус зүйлүүдийг бид нар засаж явах учиртай. Залруулж ч явах учиртай. Энэ Нийгмийн даатгалын сангийн алдагдал бас үнэхээр ний нуугүй хэлэхэд ноцтой хэмжээнд нэмэгдэж байна. Би түрүүн хэлсэн. 2015 онд Нийгмийн даатгалын санд 292.6 тэрбум төгрөг өгдөг байсан бол 4 жил дараалаад нэмэгдээд энэ нь 2018 онд 610.0 тэрбум төгрөгт хүрсэн байна. Улсын дотаци. Удахгүй 1 их наяд төгрөгт хүрнэ. 
 
Тэгээд насаараа хөдөлмөр эрхэлчихсэн, хөдөлмөр эрхлээд ажиллаж байгаа багш, эмч нар, за хар бор ажил хийж байгаа хүмүүс, яг мэргэжлээрээ ажил хийж байгаа хүмүүс энэ нийгмийн даатгалын шимтгэлийг одоо 20, 30 жилийн турш төлөөд 30, 40 сая төгрөг төлсөн байхад 5-хан жил хуулийн цоорхойг ашиглаад 5-хан жил өндөр цалинтай ажил хийгээд зарим нь бүр ажил хийдэг ч үгүй гэж байгаа. Нөгөө шимтгэлийг нь өндрөөр төлж явуулж байгаад дараа нь өндөр тэтгэвэрт гаргаад авчихдаг. Энэ нь яг шударга уу. Энэ зөв үү. Ийм зүйлийн хажуугаар бид нар нүдээ аниад өнгөрөх ёстой юу. Би бол үүнийг буруу гэж үзэж байгаа. Энэ Монголын ард түмэн мөнгө төгрөг нэхээд байгаа юм биш шүү дээ. Энэ нэг шударга бус зүйлийг засаад өгөөчээ л гэж байгаа шүү дээ. Нийгэмд байгаа. 
 
Энэ шударга бус зүйл чинь бас энэ нийгмийн даатгалд яваад байна. Засах ёстой юмнуудаа бид нар засаад явах учиртай. Нүдэн дээр энэ олон жил тогтвортой хөдөлмөр хийгээд олон жилийн турш өч төчнөөн төгрөг саяар нь Нийгмийн даатгалынхаа санд мөнгөө хуримтлуулчихаад эцэст нь маш бага хэмжээний мөнгө аваад сууж байгаа энэ байдлыг бол энэ зөв үү. Биш шүү дээ. 
 
Дээр нь тэр ил тодын хуулиар. Би түрүүн хэлсэн. 17 мянган хүн өөрийнхөө орлогыг ил болгож байна гэж хэлээд одоо жил болгон улсын төсвөөс 16.0 тэрбум төгрөг Нийгмийн даатгалын сангаас авахаар явж байгаа. Иймэрхүү шударга бус зүйлүүдийг бид засах ёстой. Монголын ард түмэн энэ шударга бус зүйлүүдийг засаж өгөөчээ гэж хүсээд байгаа. Тийм учраас үүнийг засах арга хэмжээнүүдийг бид нар хийж байгаа. Нүдэн дээр бүхэл бүтэн олон жил тэтгэврээ авах гэж сандаа мөнгөө хуримтлуулж байгаа тэр хүмүүсийн энэ санг нүдэн дээр нураагаад унах эрх бидэнд байхгүй. Засах арга хэмжээнүүдийг бид нар аажим аажмаар аваад явах учиртай. Энийг л би хэлэх гэсэн юм. 
 
М.Энхболд: - О.Содбилэг гишүүн асуултаа тавья. 
 
О.Содбилэг: - Түрүүн миний асууж тодруулъя гэсэн зүйлүүдийг Н.Амарзаяа гишүүн асуучихсан болохоор бас давхцуулаад яах вэ. Би зүгээр хоёр зүйл асуух гэсэн юм. 
 
Нэг нь энэ Засгийн газар сая хэд хэдэн шийдвэр гаргаад одоо энэ Улсын Их Хурлаар хэлэлцэж байна. Яах вэ цагаан сарын өмнө бол их сайхан мэдээнүүд болж хүмүүст очиж байгаа юм шиг байгаа юм. Тэгэхдээ яг сая бас манай Г.Тэмүүлэн гишүүн ярьж байлаа. Энэ төрийн бодлогын тогтвортой байдал чанараа цаашид яаж хангаж явах юм бэ? Жишээлбэл, одоо тэтгэврийг өсгөх ийм онцгой шаардлага гарч байсан. Эдийн засгийн одоо хүндрэлтэй нөхцөл байдал байсан гэж Валютын сангийн гэрээ хэлэлцээрт ийм асуудлууд орсон гэдгээр ноднин жил манай Их Хурлын шийдвэрүүдийг гаргасан. Одоо ингээд жилийн дараа үүнийг өөрчилж байна л даа. Тэгэхдээ яах вэ сайн тал руугаа бол хэрэгтэй л юм гэж бодъё. 
 
Цаашид одоо энэ эдийн засгийн юу гэдэг юм өсөлт гэх юм уу. Энэ хүмүүсийн яг амьдралд, бизнес эрхэлж байгаа хүмүүсийн өдөр тутмын үйл ажиллагаанд төдийлөн сайн мэдрэгдэхгүй байна гэсэн шүүмжлэл их ирж байна л даа. 
 
Тэгэхээр Засгийн газраас юун хүмүүс хүлээгээд байна вэ гэхээр бас нэг тодорхой одоо хуваарь, график гэдэг ч юм уу. Тийм ээ. Тэдэн оны тэдэн сар гэхэд иймэрхүү ажлууд хийгдсэн байна. Эдийн засгийн нөлөө нь ийм байх юм. За хувийн хэвшилдээ ингэж нөлөөлж хүмүүст одоо ингэж эерэг нөлөөтэй байх юм гэсэн тийм тодорхой юмнууд л бас хүлээж байгаа юм болов уу гэж харагдаж байна л даа. Саяны 100 хоногийн тайлангийн үеэр төдийлөн сайн тийм юм бас яригдсангүй. Нэлээн жаахан лоозонгийн чанартай юмнууд байлаа гэж бас хүмүүс, одоо иргэд сонгогчид холбогдож эхэлж байна. Энэ дээр бас яг ямар цаашид шийдэлтэй явах юм бэ гэдэг нэгдүгээр асуулт байна. 
 
Хоёрдугаарт, энэ Нийгмийн даатгалын сангийн асуудлыг бид нар одоо төсвийн ямар нэгэн асуудал ярих болгонд их ярьж хэлэлцдэг. Монгол Улс зах зээлийн эдийн засагтай орон гэж яриад байдаг. Тэгсэн мөртлөө жишээлбэл Өмнөд Солонгосын тэтгэврийн сан бол дэлхийн хамгийн том хөрөнгө оруулалтын сангийн нэг болчихсон явж байгаа өнөөдөр. Миний сайн санаж байгаагаар 600.0 тэрбум долларын хөрөнгөтэй билүү дээ. Би буруу байж магадгүй. 
 
Тэгэхээр манай бас одоо энэ нийгмийн даатгалаа төлж байгаа иргэдээс бас сүүлийн үед их яригдах боллоо. Зүгээр ингээд улсад нийгмийн даатгалаа тушаачихаад тэр нь маш муу менежментээр ингээд жил болгон янз бүрийн байдлаар одоо буруу менежментэд ордог. Энэ Нийгмийн даатгалын сангаа эргэлтэд оруулаад улсын хэмжээний үр өгөөж сайтай төсөл хөтөлбөрүүд, одоо энэ бизнесээ дэмжих ч байдаг юм уу. Тийм ээ. Эсвэл хамтран хөрөнгө оруулалтад баталгаа болгож энэ хөрөнгө оруулалтын эргэлтэд оруулж яагаад болдоггүй юм бэ гэсэн асуулт их тавиад байгаа юм. Энийг та нэг хариулж өгөөч. 
 
М.Энхболд: - Ч.Хүрэлбаатар сайд асуултад хариулъя. 
 
Ч.Хүрэлбаатар: - Гурван асуулт байгаа. Энэ тогтвортой байх ёстой. Тэтгэвэрт гарах насыг гээд буцаагаад буулгаж байна. Тэтгэвэрт насыг жил бүр 6 сараар өсгөж байсан нь энэ 3 сар болгож буулгаж байгаа. 
 
Энэ дээр бас ингэсэн юм, О.Содбилэг гишүүн ээ. Яг ний нуугүй хэлэхэд иргэдээс аягүй их тийм гомдол ирж байгаа. Бас энэ дээр нийгэмд бас бухимдал үүсгээд байгаа. Ямар гомдол үүсгээд байна вэ гэхээр та бүгдэд би түрүүн хэлсэн. Одоо монгол хүмүүсийн дундаж наслал жил болгон нэг дунджаар 2 сар орчмоор нэмэгдэж байгаа юм билээ. Цаашдаа энэ мэдээж өснө. Гэтэл жилд дундаж наслалт 2 сараар нэмэгдэж байхад сая шууд тэтгэврийн хууль дээр 6 нас гээд 3 дахин өндрөөр нэмэгдүүлсэн ийм хуулийг оруулаад ирсэн. Тэгээд баталчихсан. Тэгэнгүүт нь юу болж байна вэ гэвэл тэтгэвэрт гарах нас нь дөхсөн байсан хүмүүс нийгэмд ингээд бухимдаад эхэлж байгаа. 
 
Дээр нь дундаж наслалтаасаа өндрөөр тэтгэвэрт гарах насыг ингээд үргэлжлээд эхлэхээр энэ нь өөрөө дэндүү харгис болчихоод байгаа юм л даа. Ийм учраас яах аргагүй энэ өөрчлөлтийг буцааж оруулж ирсэн. 
 
Дараагийнх нь, тэр тэтгэвэрт гарах насыг яагаад буцааж байгаа юм бэ. Бууруулж байгаа юм бэ гэдэг. Одоо ний нуугүй хэлэхэд тэтгэвэрт гарах 58 настай эмэгтэй бид нар. Энэ бол жишээ биш. Бүр амьдралын бодит жишээ би та бүгдэд хэлж байгаа шүү. Хүний судас руу судас тариа хийх гэж байгаад нэвт хатгасан байж байгаа. Тэгээд тэр хүн за одоо миний хувьд бол одоо асуудал үүсгэх юм байна гээд. Тэгээд тэр хүнийг одоо заавал та одоо 60-тайдаа гар гээд шахаад байх чинь асуудал үүсгэж байгаа байхгүй юу. Тэр хүн өөрөө яг мэргэшсэн хэмжээгээрээ тэр жилийнхээ нэмэгдэл, төрөл бүрийн нэмэгдлүүдийг авсаар байгаад цалин нэмэгдчихсэн байдаг. Яг тэрийгээ солиод өөр одоо сувилагч биш одоо асрагч хийгээд эхлэхээр тэр хүний чинь цалин нэлээд буучих байгаа юм. Тийм. Тэтгэвэр нь хохирох гээд байгаа байхгүй юу. 20, 30 жилийн турш ажлаад төлчихсөн байдаг. Нөгөө нэг 5 гэдэг жилээрээ 5 жилийн дарааллаар гэхээр тэр хүн хохирох гээд байдаг. Ийм асуудлууд байгаад байгаа учраас энэ сонголт хийх эрхийг нь нээж оруулж ирж байгаа юм. Энэ дээр буцаж байгаа биш харин би илүү боломжийг нь нээж өгч байгаа зүйл болов уу гэж бодож байгаа. 
 
Дараагийн асуудал энэ эдийн засгийн өсөлт мэдрэгдэхгүй байгаа гэж. Энэ эдийн засгийн өсөлт дөнгөж жил болж байгаа. Энэ бас эмзэг хэврэг байгаа. Эрсдэлүүд бас тодорхой хэмжээндээ байгаа. Тийм учраас бид нар энэ цаашдаа эдийн засгийнхаа бодлогын арга хэмжээнүүд тууштай аваад явна гэдгийг хэлье. 
 
Хоёрдугаарт нь, гурав дахь зүйл бол энэ У.Хүрэлсүхийн Засгийн газар лоозонгийн хэлбэртэй гэж хэлж байгаа таны саналтай бол би санал нэг биш байна О.Содбилэг гишүүн ээ. Бас чармайж байна. Хичээж байна. Хийж бүтээж байгаа зүйлүүд байгаа. Та бас анхааралтай сайн үзээрэй гэдгийг би хүсмээр байна. 
 
Нийгмийн даатгалын сангийн хөрөнгийг эдийн засгийн эргэлтэд оруулах ёстой гэдэг таны хэлж байгаа саналтай үнэхээр 100 байгаа. Одоо бол алдагдалтай байгаа. Хуримтлал бий болгодог. Энэ нь эдийн засгийг дэмждэг ийм зүйлүүдийг оруулмаар байгаа юм. Тухайлбал, энэ Сингапурын тэтгэврийн сан чинь бас яг манайхтай адилхан нэрийн данстай шүү дээ. Тэгээд нэрийн данс дээрээ хуримтлагдаж байгаа мөнгөө орон сууцныхаа урьдчилгаатай, ипотекийнхээ зээлтэй уячихсан явж байгаа. Сингапурт. Өөрөөр хэлбэл хүмүүсийн төлсөн мөнгө нь эргээд орон сууцтай болоход уялдаад явчихсан. Ингээд эдийн засгийнхаа хөгжлийг тэтгээд дэмжээд явж байгаа ийм зүйлүүд байгаа. 
 
Бусад олон оронд энэ амжилттай явж байгаа тэтгэврийн сангууд бий. Тэгэхээр энэ чиглэлээр нь бид нар нэлээн сайн ажиллаж энийг зөв болгох чиглэл дээр нь анхаарч ажиллах ёстой. Энэ дээр бас анхаарал тавьж судалгаа хийж ажиллаж байгаа гэдгийг би танд хэлмээр байна. 
 
М.Энхболд: - Тодруулах юм уу? О.Содбилэг гишүүн. О.Содбилэг гишүүнд 1 минут өгье. Тэгээд С.Чинзориг сайд хариулъя. Энэ бас жаахан техникийн саатал гараад байгаа юм байна. Цахилгааны асуудал гараад байгаа юм байна. 
 
О.Содбилэг: - Баярлалаа. Миний нэг асуусан асуултаа би тодруулаад асуучихъя. Одоо нөгөө Засгийн газрын хийж байгаа үйл ажиллагааны ажил нь одоо жишээлбэл юу гэдэг юм эрчим хүчний салбар ч гэдэг юм уу. Яг тэдэн оны тэдэн сард ийм ажил хийгдсэн байна. Тэгснээр манай эдийн засагт ийм нөлөөтэй. Эсвэл тэдэн ажлын байр бий болох юм гэдэг яг ийм тодорхой юм би сая 100 хоногт сонсоогүй болохоор жаахан лоозонгийн чанартай болсон юм болов уу гэж хэлээд байгаа нь тэр л дээ. Нөгөө нэг 30 машин давааны өөдөө явж байгаад араа нь мултраад ухраад юу билээ. Нэг тэгээд явчихсан болохоор. Яг тийм нөгөө тодорхой тоотой, тоймтой юмыг бас хүмүүс хүсээд байна гэдгийг би бас дамжуулж хэлж байгаа юм. Манай сонгогчдоос хэлж ярьсан. Тийм болохоор тэрний талаар одоо ямар ажил хийгдэх юм бэ гэдгийг би асууж байна. Нэгдүгээрт. 
 
Хоёрдугаарт, тэр Нийгмийн даатгалын сан одоо бусад оронд ингээд амжилттай явж байна гэж би жишээ болгож ярилаа. Та гэсэн бас тэгж жишээ болгож ярилаа. Манайд ингэж хийгдэх боломжтой юу? 
 
М.Энхболд: - С.Чинзориг сайд хариулъя. Дараа нь Ч.Хүрэлбаатар сайд нэмж хариулъя. 
 
С.Чинзориг: - О.Содбилэг гишүүний асуултад би бас тодотгол хэлье. Өнгөрсөн жил тэтгэврийн насыг нэмэх шийдвэр гаргахдаа Их Хурлаас бас нэг тогтоол гаргасан. Тэтгэврийн нас нэмсэн нь иргэдийн амьжиргааны түвшин, хөдөлмөр эрхлэлтийн байдалд хэрхэн нөлөөлж буйд дүгнэлт санал танилцуулж байх. Шаардлагатай бол хууль тогтоомжид өөрчлөлт оруулах саналаа оруулж ирж байх гэсэн ийм чиглэлээр Их Хурлын тогтоол гарсан. Энэ одоо бас Их Хурлын шийдвэрийг бас хэрэгжүүлэх хүрээнд энэ асуудал орж ирж байгаа гэж бас ойлгож болно. 
 
Хоёр асуудал шийдэж байгаа. Нэг дэх асуудал нь тэтгэврийн насыг 3 сараар нэмж байгаа. Хоёрдугаарт нь, нэг онд төрсөн иргэд нэг ондоо л ижил хугацаанд нэг ондоо л тэтгэвэрт гарах ийм нөхцөл боломжийг нь хангаж өгч байгаа. Өмнөх шийдвэр 6 сараар нэмчихлээр нэг онд төрсөн иргэн эхний хагас жилд төрсөн. Сүүлийн хагас жилээсээ төрснөөсөө хамаараад нэг жилийн хугацаатай тэтгэвэрт гарах асуудлууд үүсээд байсан юм. Энийг одоо бас засаж оруулж ирж байгаа гэдгийг бас. 
 
М.Энхболд: - Ч.Хүрэлбаатар сайдын микрофоныг өгье. 
 
Ч.Хүрэлбаатар: - Лоозонгийн ажил гэдэг дээр. Сайд нар маань өөрсдөө бүгдээрээ зөндөө юм ярих байх. Би бас өөрийнхөө хийсэн ажлыг ярьчихъя. Энэ төрийн мөнгөнд хоноцийн сэтгэлээр хандаж байсан. Эзнээ бус. Төр нь ядуураад өрөнд ороод байхад арилжааны банкууд нь баяжаад байсан. 
 
Тэгэхээр жилийн 18, 17, 16.85 хувийн хүүтэй 370.0 тэрбум төгрөгийн үнэт цаасыг буцааж авсан. Төрийн сангаас төрийн мөнгийг гаргаад арилжааны банкуудад байршуулчихсан. Төсөл хөтөлбөрийн мөнгүүдийг бүгдийг нь гаргаад арилжааны банкууд дээр байсан зүйлийг буцаагаад бүгдийг нь төрийн сан дээрээ авч ирээд энэ улсын төсвөөс яг өнөөдрийн байдлаар 120.0 тэрбум төгрөг. Дахиад 70.0 тэрбум төгрөг хэмнэхээр ажиллаж байгаа. Энийг би лоозон гэж бодохгүй байгаа. Тэтгэврийн мөнгөнд хоноцийн сэтгэлээр ажилладаг энэ сэтгэлгээг халж төрийн мөнгөнд сахилга бат, хяналтыг оруулж ирж байгаа. 
 
Сайд нар болгон өөр өөрсдийн үгээ хэлээд явах байх. Бид нар бас бодолтой үгээ хэлцгээх шаардлагатай байна. 
 
М.Энхболд: - Гишүүд асууж, хариулт авч дууслаа. 13.00 цаг болсон байна. Завсарлачих уу. Аан. Санал хураахгүй шүү дээ. Одоо энэ чинь үг хэлнэ. Тэгээд үг хэлээд. Тэгж байж саналаа хураана. За үг хэлэх гишүүд нэрээ өгчихье. 15.00 цагт Ё.Баатарбилэг гишүүн үг хэлж чуулган үргэлжилнэ. 
 
Хуралдаан 13 цаг 05 минутад завсарлаж, 15 цаг 24 минутаас үргэлжлэв.
 
Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.01.30-ны өдөр нэн яаралтай журмаар өргөн мэдүүлсэн, хэлэлцэх эсэх/ /үргэлжлэл/
 

Л.Энх-Амгалан: - Гишүүд ээ, үдээс хойшхи чуулганаа эхлүүлье. Үг хэлэх гишүүдийн нэрсийг авсан байгаа. Тийм ээ. Гишүүд ээ, чуулганыхаа танхимд орж ирье. Тэгэхдээ ерөнхийдөө үг хэлэх гишүүд ороод ирсэн байх шиг байна. Ажлын хэсэг чуулганы танхимд орж ирэх үү. Ажлын хэсгийг дуудах уу. 
 

Эхний үг хэлэх гишүүн Ё.Баатарбилэг гишүүн байгаа юм байна. Одоо энэ чинь нөгөө 6 гишүүн үг хэлнэ шүү дээ. Тийм ээ. Дэмжсэн 3, дэмжээгүй 3. 6 гишүүн үг хэлнэ. 
 

М.Энхболд: - Ё.Баатарбилэг гишүүний микрофоныг өгье. 
 

Ё.Баатарбилэг: - Тэгэхээр өчигдөр манай Байнгын хорооны хурлаар хэлэлцэгдсэн. Хуулийн төсөл. Ер нь бол энэ жил нэмэгдэж байгаа асуудал гэдэг юм уу, энэ хуулийн төсөл бүлгээр хэлэлцэгдээгүй. 
 

Алдаа бүү гаргаасай гэдэг агуулгаар нь бас өчигдөр Байнгын хорооны хурал дээр Сангийн сайдад анхааруулаад. За нэгдсэн чуулганд орж ирэхдээ бас тодорхой мэдээллүүд өгөөрэй гэсэн. Сангийн сайд бол бас хуулиа хоёр заалт дээр яриад байна шүү дээ Сангийн сайд аа. 22.1. 22.1 чинь болохоор 20 жил. 20 жил даатгуулагч сүүлийн дуртай 5 жил төлсөн шимтгэлээс тооцож түүнтэй адилтгах орлогоос доор дурдсан асуудлаар. Сангийн сайд аа. За тэгвэл би таныг суугаад сонсохоор чинь хэлье. Та утсаараа ярьчих. 
 

Байнгын хороон дээр энэ асуудлаар ярьсан. Сангийн сайд аа. Би Байнгын хорооны байр суурийг ярьж байна. 
 

М.Энхболд: - Ё.Баатарбилэг гишүүн. 
 

Ё.Баатарбилэг: - Тэгэхээр ийм хоёр янзын юм байгаа юм. Нэг нь болохоор 20 жил ингэж даатгалаа төлөөд явж байгаа хүмүүсийн сүүлийн дуртай 5 жилээ ингээд тооцож тэтгэврээ тогтоолгодог асуудал байгаа. Нөгөөдөх нь болохоор сайн дураараа даатгуулж явж байгаад сүүлийн 5 жилдээ өндөр даатгал төлж байгаад тэтгэвэр тогтоолгож байгаа асуудал гээд хоёр янзын юм байгаад байгаа юм гишүүд ээ. 
 

Хуулийнх нь 22.1 болон 2 дугаар заалтууд байгаад байгаа. Тэгэхээр энэ дээр та бүхэн анхаарал хандуулаад бас яахгүй бол. Энэ даатгуулагчдын одоо түрүүний Сангийн сайдын хэлж байгаагаар одоо ингээд даатгал төлөхгүй явж байгаад сүүлийн 5 жил өндөр цалин аваад даатгалаа одоо өндрөөр төлж байгаад тэгээд өндөр тэтгэвэр тогтоолгож байна гэдэг нь яг хэдэн хүн байгаад байгаа юм. Тийм бодитой тоо ямар юм байгаад байгаа юм. Үүнийгээ Байнгын хорооны хурал дээр эргэж хэлэлцүүлгийн үеэр танилцуулаарай гэж би хүсэж байна. 
 

Тийм тоотой, судалгаатай юмнуудаа ярихгүй бол энэний чинь цаана нөгөө талдаа даатгуулагчдын эрх ашгийн асуудал яригдах байхгүй юу. Ээ жижиг, дунд бизнес эрхлэгчид, малчид, одоо энэ сайн дурын даатгал төлж явж байгаа хүмүүсийн эрх ашгийн асуудал яригдаж байгаа болохоор энийг ярьж байгаа юм. Тэрнээс хувь Ё.Баатарбилэг гэдэг гишүүний хувь хүний асуудал яриагүй гэдгийг Сангийн сайдад хэлье. 
 

Нөгөө талаараа Монголын төр энэ ажлын байраар хангаж байж, ажлын байраар нь бүрэн хангасан байж энэ даатгалын 5 жилийг 7 жил болгох асуудлыг ярих ёстой болохоос биш өнөөдрийн ийм нөхцөлд шууд ингэж 7 жил болгож оруулж ирэх асуудлыг бол болохгүй гэдгийг би бол хатуу хэлж байна. 
 

Ер нь бол цаашдаа тийм шаардлага байгаа юм бол хаврын чуулганы үеэр нийгмийн даатгалын багц хууль орж ирнэ. Нийгмийн даатгалын багц хууль Засгийн газраас өргөн барина. Энэ хүрээндээ энэ асуудлаа оруулж ирээд тооцоо судалгаатай ингэж оруулж ирэх ёстой. Өчигдөр би Байнгын хорооны хурал дээр ажлын хэсгээс асуусан шүү дээ. Маш тодорхой тоонууд асуусан шүү дээ. Маш бүрхэг 3 тоо л хэлсэн шүү дээ. Тэтгэврийн даатгалын сангийн. 
 

Тэгээд ингээд зарчмын байр суурь хэлж юм ярихаар ингээд урдаас жадлан эсэргүүцдэг. Яасан баавартай сайд юм тэгвэл. Ерөнхий сайд энэ асуудлыг, энэ хэлэлцэж байгаа асуудал дээр анхаарал хандуулна гэж бодож байна. 
 

Ер нь асуудал оруулж ирэхээр ингээд сайдууд нь ингээд урдаас загнаад байдаг. Үг хэлүүлдэггүй. Тэгээд нэн яаралтай горимоор гээд л ингээд асуудлуудыг туушиндаад л оруулж ирээд байдаг. Тэгээд оруулж ирж байгаа юмыг нь бид нар ингээд хэлэлцээд ингээд алдаа битгий гаргаасай гэдэг үүднээс. Энэ Төсвийн тодотголоос өгсүүлээд ингээд буруу зөрүүтэй юм оруулж ирээд бид нар засаад л баахан ажиллаж л байгаа биз дээ. Муу муухайг нь бид нар үүрээд л. Нэрлүүлээд л. 
 

Тэгээд ингээд нэг алдаа битгий гаргаасай гээд ингээд юм ярихаар урдаас ингэж загнаад байдаг. Яваандаа зодох юм байна л даа энэ хэдэн сайдууд нь. Энэ дээр Ерөнхий сайд анхаараарай. Би зүгээр зарчмын ийм хоёр заалт дээр нэг тайлбар хэлэх гэсэн чинь шууд урдаас баахан юм ярьж байна. Сангийн сайд нь. Цаашид ингэж явах юм уу, яах юм тэгвэл. 
 

М.Энхболд: - Д.Лүндээжанцан гишүүн алга байна. М.Билэгт гишүүн. 
 

М.Билэгт: - Энэ тэтгэврийн насыг буцаагаад одоо хэвэнд нь оруулж байгаа. Эмэгтэй 55, эрэгтэй 60 гээд ингээд. Өөрөө хүсвэл энэ насандаа тэтгэвэрт гарах. Мөн хэрэв өөрөө одоо тухайн ажил дээрээ би тэтгэвэрт гарах арай болоогүй байна гэх юм бол бас хугацаа сунгаж болох ийм нөхцөлтэй оруулж ирж байгаа энэ нөхцөлийг хүлээн зөвшөөрч байгаа. 
 

Тэгэхээр өнөөдөр нэг хэсэг нь хэлээд байна л даа. Яахаараа зэрэг тэтгэвэртээ гарахгүй байлгах болгоод байдаг юм. Тэр чинь тэр ажил дээрээ суучихаад одоо залуучуудад ажлын байр бий болгож өгөхгүй шүү дээ гэж байгаа байхгүй юу. Тийм биш ээ. Насан туршдаа 30, 40 жил ажиллаж туршлага суусан тийм ажилдаа дадсан тэр хүнд бол тухайн ажлаа одоо хийхэд үнэхээрийн одоо өөрт нь ачаалал болдоггүй юм. 
 

Гэтэл өнөөдөр Монголын хүн амын 3 сая гаруй хүн амын сая 200 мянга нь л хөдөлмөр эрхлэх насных байгаа. Энэний 20 хүрэхгүй, 20 хувь буюу 200 мянган иргэн л төрийн албан хаагч буюу төрөөс тогтмол орлоготой, цалинтай байгаа. Гэтэл 80 хувь нь хувийн хэвшилд ажиллаж амь амьжиргаагаа залгуулж явдаг юм. Тийм учраас ер нь бол тэтгэвэрт нас нь болонгуут би тогтоолгоё гэдэг хүн нь бас харьцангуй цөөхөн байдаг. Нэгдүгээрт. 
 

Хоёрдугаарт. Залуучууд маань би ажлын байртай болмоор байна. Аль та наад ажлын байраа тавьж өгөө гэж бас тийм ёс зүйгээр хандахгүй гэдэгт би, тийм сэтгэлгээ ч бас байхгүй гэдэгт итгэлтэй байна. Яагаад гэвэл чөлөөт зах зээлийн үед өөрийнхөө хүч чадлыг дайчлаад, ашиглаад. Өөрөө ажлын байраа бий болгоод орлогоо олох тэр нөхцөлөө залуучууд маань бүрдүүлж чадна. 
 

Өнөөдөр тэтгэвэр тогтоолгосон иргэдийн маань дунд судалгаа явуулахад 68 хувь нь би ажил хиймээр байна. Хөдөлмөрлөмөөр байна гэсэн ийм дүн гарсан байдаг юм. Тэгэхээр зэрэг ер нь бол ахмадуудын маань 60, 55 хүрэнгүүт нь, 60 хүрэнгүүт нь шууд тэтгэвэрт гаргах биш өөрөө боломж нөхцөл бүрдүүлж байгаа энэ заалтыг бол хүлээн зөвшөөрч байгаа гэдгийг хэлэх гэж байна. 
 

М.Энхболд: - Ж.Энхбаяр гишүүн үг хэлнэ. 
 

Ж.Энхбаяр: - Засгийн газраас өргөн мэдүүлж байгаа Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах хуулийн ерөнхий үзэл санааг бол дэмжиж байна. Гэхдээ энд нэг алдаа гарсан байна гэж одоо үзэж байгаа. Энэ юутай холбоотой гэвэл Цэргийн албан хаагчийн тэтгэвэр, тэтгэмжийн тухай хуультай холбоотойгоор, энэ хуулийг дагаж өөрчлөгдөх ийм шаардлага орж ирсэн байна. 
 

Энийг юу нь одоо ийм асуудал үүсгэж байна вэ гэвэл нэгдүгээрт цэргийн албан хаагчийн цалин хөлснөөс нийгмийн даатгалын шимтгэл гэж суутгадаггүй юм. Энэ шимтгэлийг төр хариуцдаг. Энэ нь өөрөө албаных нь одоо ийм онцлогтой холбоотой байдаг. За бусад албан хаагчдыг бодвол одоо эрх зүйн хэм хэмжээнд одоо зааснаас илүү цагаар ажилладаг. Амралтын цагаа бас цэргийн дүрмийн дагуу хязгаарлуулдаг. Тушаалаар байнгын шилжилт хөдөлгөөнд хил хязгаар, орон нутаг, гадаадад амь насаараа дэнчин тавьж бас тангараг өргөж, үүрэг гүйцэтгэдэг ийм онцлог алба гэдгийг бас нөхөд жаахан орхигдуулсан байгаа юм. 
 

Тэгэхээр энэ Цэргийн албан хаагчдын энэ тэтгэвэр, тэтгэмжийн тухай хуульд өөрчлөлт оруулах шаардлага байхгүй. Энийг бусад албатай зэрэгцэн үзэж одоо болохгүй. Ахиад хэлье. Цэргийн тэтгэвэр нь бол цэргийн албан хаагчийн нийгмийн хамгааллын үндсэн эх цорын ганц эх сурвалж болдог юм. Бусад албан хаагчид бол одоо 55-аас 60 насандаа, 65 хүртлээ ажлаад тэтгэвэрт гараад ахмад настны нийгмийн халамжийн тухай хуульд шууд хамрагдаад үйлчилгээ авдаг бол цэргийнх нь энд үйлчилгээ авах хүртлээ ахиад нэг 10-аас 15 жил төрөөс үзүүлэх халамж, үйлчилгээнд хамрагддаггүй бас ийм их сонин онцлог байдаг. 
 

Тэгэхээр цорын ганц болсон ганц одоо нийгмийн хамгааллын үндэс болсон энэ цэргийн тэтгэвэр дээр нь туйлын болгоомжтой хандах ёстой. Ахиад хэлэхэд цэргийн албан хаагчийн цалин хөлснөөс нийгмийн даатгалын шимтгэл суулгадаггүй юм. Нөгөө талдаа цэргийн албан хаагч одоо хуулийн үзэл санаанд үндэслэл оруулсан байна л даа. Тэтгэвэрт гарах насанд ойртох үедээ 5 жил дараалан шимтгэлээ өндрөөр төлөөд бусад жилүүдийн цалинг хөдөлмөрийн хөлсний доод хэмжээгээр ингээд дээш нь ингээд цалин хөлсөө авчихдаг гэж. Гэтэл цэргийн албан хаагч бол яг тушаалаар тэр нь цалин хөлс тогтсон байдаг болохоор энэ хүн сайн дураар илүү төлөх, шимтгэлээ төлөх ч гэдэг юм уу, тэтгэврээ өндөр тогтоолгох ямар нэгэн тийм эрх буюу боломж байдаггүй. Тэгэхээрээ тэрийг бас энд алдаатайгаар оруулж ирсэн байгаа юм. 
 

Тэгэхээр энэ удаагийн энэ тэтгэвэр, тэтгэмжийн тухай хуульд өөрчлөлт оруулах энэ хуулийн төслөөс цэргийн албан хаагчид. Энд бол хилийн цэрэг, дотоодын цэрэг, онцгой байдлын байгууллага, зэвсэгт хүчний албан хаагчдыг эндээс салгаж яг энэ дагаж өөрчлөх дээр өөрчлөлтийг нь хасах ийм санал байна. Энэ яагаад гэвэл энэ хуулийн үзэл санаанаас зарчмын хувьд шал өөр зүйл гэдгийг одоо дахин хариуцлагатай хэлэхийг хүсэж байна. Энэ дээр Байнгын хороо анхаарал тавихыг хүсэж байна. Батлан хамгаалахын сайдыг анхаарал тавихыг хүсэж байна. Засгийн газраа яригдах үед энэ асуудлыг бас ярьсан байх. Саналаа өгсөн байх ёстой. Энэтэй холбоотойгоор цэргийн албан хаагчдын бас албандаа итгэх тэр итгэл бас л тийм нөлөөлөл үзүүлэх хэмжээнд л ахиад хүрээд ирж байна л даа. Тийм. Тэгэхээр энийг онцгой анхаараачээ. Энэ албаны онцлог нөхцөл гэдгийг бол дахин дахин та нар тооцож байгаачээ. Бусадтай битгий харьцуулж үзээчээ. 
 

Ахиад хэлэхэд ажлын цаг гэж байдаггүй. Амралтын цаг гэж бас байдаггүй онцлог алба гэдгийг маш сайн ойлгоорой. Маш олон эрхээ хязгаарлуулдаг ийм тусгай алба гэдгийг сайн ойлгож…/минут дуусав/
 

М.Энхболд: - Б.Баттөмөр гишүүн үг хэлнэ. 
 

Б.Баттөмөр: - Нийгмийн даатгалын хуульд өөрчилж байгаа өөрчлөлтийг бол дэмжиж байна. Энэ дээр бол энэ татвар хасаж байгаатай холбогдуулаад энэ эргэж буцсан шийдвэр бол ерөөсөө байхгүй. 
 

2017 онд бид нар Олон Улсын Валютын Сантай одоо хөтөлбөр тохироход 37 орчим хямралын асуудал дээр бидэнд шаардлага тавьсан байгаа. Энэнээс хэдэн төрлийн татварын асуудлыг нь үлдээгээд бусдыг нь бол ямар нэгэн байдлаар хөтөлбөрт оруулахгүйгээр шийднэ гэсэн байдлаар ингээд тохиролцоод явсан. 
 

Олон Улсын Валютын Сантай өнгөрсөн хугацаанд жил гаруй хугацаанд ажиллаж бодит үр дүн бол гарч байна. Энийг хэн ч үгүйсгэж чадахгүй. Өнөөдөр энийг ингээд яриад байх юм бол сая манай нөхөд бол ярьчихлаа л даа. Одоо маш их өөрчлөлтүүд гарч байна. Төсвийн алдагдал гэхэд л одоо 2017 онд 2016 оныхоос 1.9 их наядаар багасаж байна. Инфляци 6.4. Зорилтот түвшиндөө байгаа. Төгрөг 2415.0 дээр тогтворжиж байна. Зээлжих зэрэглэл Си-гээс Би-руу шилжиж байна. Гадаад валютын нөөц 3 тэрбум доллар гээд. Татварын орлого одоо тодотгосонтойгоо нийлээд бараг 1 их наяд төгрөгөөр давж биелж байна шүү дээ. 
 

Тэгээд энэ болгон нь бол энэ хөтөлбөрт хамрагдаж эдийн засагт бодит үр дүн гарч байгаагийн илрэл юм л даа. Тэгээд энийг бас харахгүй байхгүй. Бүгд л харж байгаа байх л даа. Монгол Улс одоо хөгжвөл Монгол Улс л хэрэгтэй. Монголын ард түмний амьдрал дээшилбэл Монголчууд бидэнд л хэрэгтэй л дээ. Зүгээр зарим нэг намд юм уу, зарим нэг улс төрийн хүчнүүд, зарим нэг улс төрчдөд бол ашиггүй байж магадгүй л юм байгаа юм. Тэгэхээр бодит үр дүнг бол харсаар байж одоо ингэж үгүйсгэж ярих нь бол буруу юм л даа. 
 

Тэгээд бид цаашдаа яг энэ эрчээрээ ингээд цаашаа явбал энэ өөрчлөлт шинэчлэлтийн үр дүн 2018 оны хагас жил, хагас жилээс хойш 2019 онд бодит байдлаараа ард түмний амьдралд мэдрэгдэнэ. Энд бол юу гэхээр цалинг нэмэх боломж гарч ирж байна. Тэтгэврийг нэмэх боломжууд гарч ирж байна. Хүүхдийн мөнгийг нэмэх, 80 хувьд хүргэх боломжууд гарч ирж байна. Монгол Улсад томоохон бүтээн байгуулалтын эх суурийг тавих боломжууд гарч ирж байна. Монгол Улсын энэ эдийн засгийн байдал сайжирсантай холбогдуулаад гадаад талдаа бол Монгол Улсын нэр хүнд өсөж байгаа. Энэ утгаараа гадаадын хөрөнгө оруулалт Монгол руу одоо орж ирэх ийм нөхцөлүүд бол одоо бүрдэж байгаа. Хөгжлийн нэг аятайхан одоо тийм боломжууд бол гарч ирж байна гэдгийг одоо бид хаа хаанаа хүлээн зөвшөөрөх ёстой. 
 

Тэгэхдээ бид нар бол юу гэхээр энэ хямралаас дөнгөж гарч байгаа. Хямрал бидэнд их ойрхон байна. Буцаад хямрал руугаа орчих одоо ийм байдлууд бий болж болзошгүй. Бодлогогүй шийдвэр, бодлогогүй мэдэгдлүүд, улс төрийн хийрхэл ийм зүйл рүү бол түлхэж магадгүй гэдгийг би хэлэхийг хүсэж байна. 
 

Ингээд би Сангийн сайдаас нэг асуулт асууя гэж бодож байгаа юм. Монгол Улс эдийн засгийн боломжоосоо илүү халамжийн бодлоготой. Тэгэхээр энэ бодлогыг одоо цаашдаа ер нь яах юм. Энэ халамжийн бодлогуудыг. Ялангуяа одоо Нийгмийн даатгалын сан бол 2017 онд 610.0 тэрбум төгрөгийн дотаци авч байгаа шүү дээ. Тэгэхээр үүнийг бид ер нь цаашдаа яах юм бэ. Цаашдаа одоо ямар бодлого барих вэ. Энэ одоо хөдөлмөр эрхлэлтийг дэмжих, ажлын байр бий болгох гээд олон ажлууд байгаа байх. Тэгээд энэ дээр ер нь ямар бодолтой байна. Энийг одоо хэлж өгөөчээ гэсэн ийм асуулт байна. 
 

М.Энхболд: - О.Содбилэг гишүүн. Үг хэлж байгаа юм. Асуулт үдээс өмнө явагдсан. Одоо дэмжихгүй байр сууринаас үг хэлэх юм байна шүү дээ. О.Содбилэг гишүүний микрофоныг өгье. 
 

О.Содбилэг: - Би энэ Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай асуудлыг дэмжихгүй байна. Манай Байнгын хороон дээр энэ асуудлыг бас урд нь ярьж байсан. Валютын сантай гэрээ хэлэлцээр хийж байх үед төсвийн тодотгол бас явж. Жишээлбэл, гадаадад сургуульд сурч байгаа цэргийн албан хаагчдын цалин тэтгэлэг болгон өөрчилсөн байгаа. 
 

За тэгээд эдийн засгийн нөхцөл байдал хэцүү байна. Валютын сантай гэрээ хэлэлцээр хийж байна. Тэгээд эдийн засгийн нөхцөл байдал сайжраад одоо гайгүй болоод эхлэх одоо анхны шалтгаан шаардлага л харагдах юм бол энийг буцааж өөрчилнө. Өөрчлөх дээр нь анхаараарай гэж Засгийн газарт манай Байнгын хорооноос одоо анхааруулга өгч байсан. Сая одоо Ж.Энхбаяр гишүүний хэлж байгаатай бол би бүрэн санал нэг байна. 
 

5 жил одоо өндөр цалин сонгож тэтгэврээ тогтоолгох тийм боломж сонголт энэ төрийн тусгай албан хаагчдад байхгүй. Тэгэхээр 5 жил байсныг ингээд дахиад л 7 жил болгоод л. Жишээлбэл, цэргийн алба хааж байгаа мөртлөө өөр газар одоо давхар харьяаллаар ажиллах ч гэдэг юм уу. Тэгэхээр тэтгэврээ тооцох болохоор нөгөө батлан хамгаалах яамнаасаа цолны нэмэгдлээ авчихдаг. Тэр тухайн томилогдож ажиллаж байгаа газраасаа цалингаа тооцдог болохоор. Жишээлбэл, 7 жил гэхээр тэтгэвэрт гарахад дөхөж байгаа хүнд болохоор тэтгэврээ тооцоход бол бүр тэтгэвэр нь багаар тооцогдож гарах ийм жишээнүүд бас гараад байгаа юм. Энэ дээр анхаарч үзэх хэрэгтэй байна гэж бодож байна. Тийм учраас дэмжихгүй байна. 
 

Хэлэлцэх бол манай Байнгын хороонд оруулж өгнө үү гэсэн тийм хүсэлт байна. Ингэж одоо 5 жил байсан юмыг нь 7 болгоод л. Дахиад одоо тэр тушаалаар ажилладаг цэргийн албан хаагч хүмүүсийн ажиллаж байгаа ажилд хандах уур амьсгалд нь бас нөлөөлнө энэ чинь. Албанд зүтгэх итгэлд нь бас нөлөөлөх ийм асуудал байна гэж үзэж байна. 
 

М.Энхболд: - С.Жавхлан гишүүн алга байна. Н.Оюундарь гишүүн дэмжихгүй байр сууринаас хэлэх юм байна. 
 

Н.Оюундарь: - Өнөөдрийн энэ хуулиар тэтгэвэр тогтоолгох хөдөлмөр хөлсний яг даатгуулагч тэтгэврийн даатгалын шимтгэл төлсөн одоо сүүлийн 20 жилийнхээ аль нэг 5 жилийг нь, одоо дараалсан 5 жилээр шимтгэлээ тооцож гаргаж байна л даа. Тэгэхээр энийг нь 7 жил болгож байна. Өмнө нь байж байгаа одоо тухайн үедээ магадгүй социализмын үед ч байдаг юм уу, одоо иргэдийн дунд ялангуяа одоо төрийн албанд ажиллаж байсан иргэдийн хувьд бас нэг шүүмжлэл байгаад байдаг нэг хэсэг юм нь 30 жил ажлаад, 30 жил нийгмийн даатгалын шимтгэлээ төлчихөөд одоо нэлээн ахмадууд маань тэгсэн мөртлөөсөө тэтгэвэрт гарахдаа хууль тухайн үедээ хуульд зааж байсан аргачлалын дагуу одоогийн байдлаар бол 400 мянган төгрөгийн л тэтгэвэр авч байна л даа. 
 

Тэгээд үндсэндээ бол 300 мянгаас доош тэтгэвэр авч байгаа хүмүүс нь нийт тэтгэвэр авагчдын 60 орчим хувь нь байгаа юм. Тэгээд үзэхээр үндсэндээ энэ нь яг итгэлцүүр нь өөрөө тооцох итгэлцүүр нь өөрөө бас нэг арай багаар тооцоод байгаа юм шиг тийм санагдаад байна. Тэр нь өөрөө яагаад үзэж байна гэсэн гэхээр харин сүүлийн үед тэтгэвэрт гарч байгаа хүмүүсийг нь сүүлийн 5 жилийн аль нэг дараалсан 5 жилийгээ тооцох юм бол өндрөөр нийгмийн даатгалынхаа шимтгэлийг төлчих юм бол тэгвэл тэтгэвэрт гарахдаа өндөр тэтгэвэртээ гараад байна гэсэн үг. 
 

Одоо бол энэ хуулиар сүүлийн 7 жил өндөр нийгмийн даатгал төлөх юм бол тэгвэл бас өндрөөр гарчих юм байна гэсэн л ийм ойлголт бол төрж байна л даа. Тэгээд үзэхээр за мэдээж энэ нь өөрөө бол за сүүлийн 7 жил гэдэг шалгуурыг бас яаж ч гаргасан юм. Одоо дэлхий нийтийн жишиг нь бол 10 жил гэж байна. Тэр дотроос за ингээд манай Монголд тэр өөрөө хэр зохимжтой юм. Тэр энэ бүгдийг нь бас тооцоолж үзсэн л байх гэж найдаж байна. Гэхдээ хамгийн гол миний хэлэх гээд байгаа зүйл маань өмнө нь нэлээн дээр үед тэтгэвэрт гарч байсан улсууд тэр итгэлцүүрийг одоо энэ сүүлийн 5 жил, сүүлийн 7 жил болох гэж байгаа энэ дайтай болгох тийм арга хэмжээнүүдийг л Засгийн газар авч хэрэгжүүлмээр байгаад байна. 
 

Дээрээс нь хоёр дахь асуудал маань бол нийгмийн даатгалын шимтгэл төлсөн одоо энэ Нийгмийн даатгалын санд өмнө нь одоо бараг л нэг 600 гаруй тэрбум төгрөгийн алдагдалтай буюу одоо дандаа улсаас дотациар ингэж амьдарч байна. Тийм байдлаар энэ яваад байх юм уу, аль эсвэл тэр Нийгмийн даатгалын сан нь өөрөө бас нэг тийм нэг хөрөнгө оруулалтын чиглэлтэй үйл ажиллагаа явуулах юм уу. Магадгүй одоо тэрийг нь нэг трейдинг хийдэг. Тийм ээ. Арилжаанд оруулдаг. Одоо бусад дэлхий ертөнцүүд ерөөсөө Нийгмийн даатгалын санд харимтлагдаж байгаа мөнгийг авчраад заавал ч үгүй дараа дараагийнхаа эргэлтэд оруулж байж дахиж мөнгө болгож байна. Гэтэл манайх Нийгмийн даатгалын сангийнхаа мөнгийг хамгийн багадаа 16 хувийн хүүтэй Засгийн газрын бонд гаргаад л. Тэрийг нь дурын хүн аваад дараагийн арилжааны банкуудад хадгалуулаад байдаг. Иймэрхүү нөхцөл байдалтай явах юм бол одоо Нийгмийн даатгалын сан өөрөө ерөөсөө ачааллаа даахгүй болчихно. Энэ дээр одоо бас Сангийн яам үнэхээр бодолцох хэрэгтэй. 
 

Гуравдугаарт нь, одоо энэ ажил мэргэжлээр нь ялгаж салгаж хүмүүс сонголттойгоор хийж байна гэдэг нь бол зөв л дөө. Тэр нь тэр тусмаа одоо багш нар, эмч нар, сувилагч нар. Ч.Хүрэлбаатар сайд сувилагч нар гээд л сувилагчийн жишээг л маш их яриад байна. Энэ үнэхээр тийм байгаа. Ялангуяа төмөр замынхан. Энэ дээр бол ялгаж салгаж байгаа нь зөв байна. Тэгээд ийм сонголтоор нь хийж байгаа нь зөв байна. Гэтэл нөгөө урд өмнөх миний хэлэх гээд байгаа хамгийн гол зүйл нь тэр өмнө нь тэтгэвэрт орсон улсуудыг…/минут дуусав/
 

М.Энхболд: - Ингээд 6 гишүүн үг хэллээ. Гишүүд үг хэлж дууслаа. Санал хураана. 
 

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томъёоллоор санал хураалт явуулъя. 
 

50 гишүүн оролцож, 80.0 хувийн саналаар санал дэмжигдлээ. 
 

Хуулийн төслийн үзэл баримтлалыг гишүүдийн олонхи нь хэлэлцэх нь зүйтэй гэж үзсэн тул Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн халамжийн сангаас олгох тэтгэвэр, тэтгэмжийн тухай хуульд өөрчлөлт оруулах тухай, Хуулийн зүйл, заалт хүчингүй болсонд тооцох тухай хуулиудын хэрэглэх журмын тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороо, шаардлагатай гэж үзвэл Аюулгүй байдал, гадаад бодлогын байнгын хороонд шилжүүлж байна. 
 
Гурав. “Газрыг улсын тусгай хэрэгцээнд авах тухай” Улсын Их Хурлын тогтоолын төсөл /Засгийн газар 2018.01.04-ний өдөр өргөн мэдүүлсэн, эцсийн хэлэлцүүлэг/
 

Дараагийн асуудал. “Газрыг улсын тусгай хэрэгцээнд авах тухай” Улсын Их Хурлын тогтоолын төслийн эцсийн хэлэлцүүлгийг явуулъя. Төслийн талаархи Аюулгүй байдал, гадаад бодлогын байнгын хорооны санал, дүгнэлтийг Д.Оюунхорол гишүүн танилцуулна. Д.Оюунхорол гишүүнийг индэрт урьж байна. 
 

Д.Оюунхорол: - Улсын Их Хурлын дарга, эрхэм гишүүд ээ, 
 

Монгол Улсын Засгийн газраас 2018 оны 01 дүгээр сарын 04-ний өдөр Улсын Их Хуралд өргөн мэдүүлсэн “Газрыг улсын тусгай хэрэгцээнд авах тухай” Улсын Их Хурлын тогтоолын төслийн анхны хэлэлцүүлгийг Улсын Их Хурал 2018 оны 01 дүгээр сарын 25-ны өдрийн нэгдсэн хуралдаанаар явуулж, төслийн эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ. 
 

Байнгын хороо 2018 оны 01 дүгээр сарын 30-ны өдрийн хуралдаанаараа “Газрыг улсын тусгай хэрэгцээнд авах тухай” тогтоолын төслийн эцсийн хэлэлцүүлгийг хийж, төслийн агуулга, зарчмыг алдагдуулахгүйгээр үг хэллэг, бүтцийн шинжтэй засварыг төсөлд тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ. 
 

“Газрыг улсын тусгай хэрэгцээнд авах тухай” Улсын Их Хурлын тогтоолын төслийн эцсийн хувилбар болон төслийг эцсийн хэлэлцүүлэгт бэлтгэсэн талаархи танилцуулгыг Та бүхэнд тараасан болно. 
 

Улсын Их Хурлын эрхэм гишүүд ээ, 
 

“Газрыг улсын тусгай хэрэгцээнд авах тухай” Улсын Их Хурлын тогтоолын төслийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье. 
 

Анхаарал тавьсанд баярлалаа. 
 

М.Энхболд: - Д.Оюунхоролд гишүүнд баярлалаа. Ажлын хэсэг. Барилга, хот байгуулалтын сайд Х.Баделхан, Гадаад харилцааны яамны Төрийн захиргаа, удирдлагын газрын захирал Н.Анхбаяр, мөн яамны Хөрш орнуудын газрын дэд захирал Г.Байгалмаа, Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга Ж.Батсайхан нарын ажлын хэсэг ирсэн байна. 
 

Байнгын хорооны танилцуулгатай холбогдуулж асуулт асуух гишүүн байна уу? Алга байна. Одоо Байнгын хорооны саналаар санал хураана. “Газрыг улсын тусгай хэрэгцээнд авах тухай” Улсын Их Хурлын тогтоолын төслийг бүхэлд нь баталъя гэсэн саналын томъёоллоор санал хураалт явуулъя. 
 

49 гишүүн оролцож, 81.6 хувийн саналаар санал дэмжигдлээ. 
 
Дөрөв. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2015.02.12-ны өдөр өргөн мэдүүлсэн, анхны хэлэлцүүлэг/
 

Дараагийн асуудалд оръё. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулъя. 
 

Төслийн талаархи Эдийн засгийн байнгын хорооны санал, дүгнэлтийг Б.Баттөмөр гишүүн танилцуулна. Б.Баттөмөр гишүүнийг индэрт урьж байна. 
 

Б.Баттөмөр: - Улсын Их Хурлын дарга, эрхэм гишүүд ээ, 
 

Монгол Улсын Засгийн газраас 2018 оны 01 дүгээр сарын 12-ны өдөр Улсын Их Хуралд өргөн мэдүүлсэн Банкин дахь өнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн болон хамт өргөн мэдүүлсэн Банкны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулиудын төслүүдийг хэлэлцэх эсэх асуудлыг 2018 оны 01 дүгээр сарын 18-ны өдрийн Улсын Их Хурлын чуулганы нэгдсэн хуралдаанаар хэлэлцэж, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 

Тус Байнгын хороо хуулийн төслүүдийн анхны хэлэлцүүлгийг 2018 оны 01 дүгээр сарын 31-ний өдрийн хуралдаанаараа хийлээ. 
 

Байнгын хорооны хэлэлцүүлгийн явцад Улсын Их Хурлын гишүүн Я.Содбаатар, Б.Баттөмөр, Б.Жавхлан нараас Банкны тухай хуульд нэмэлт, өөрчлөлт оруулах тухай хууль батлагдсантай холбогдуулан тус хуульд нийцүүлж төслийн зарим зүйл, заалтууд дахь нэр томъёог өөрчлөх, даатгалын хураамж тооцох аргачлалд банкны эрсдэлийн түвшинг тооцохдоо хяналт шалгалтын үнэлгээ, хадгаламжийн хүүгийн хэмжээ зэргийг харгалзан үзэж болох чиглэлээр төсөлд өөрчлөлт оруулах санал гаргаж, саналын томъёолол бэлтгэснийг Байнгын хорооны хуралдаанд оролцсон гишүүдийн олонхи нь дэмжлээ. 
 

Улсын Их Хурлын гишүүн Ж.Ганбаатар Хадгаламжийн даатгалын корпорацид хяналт шалгалтын эрх байх шаардлагагүй тул төслөөс энэ асуудлаарх бүх зүйл, заалтуудыг хасах санал гаргасныг хуралдаанд оролцсон гишүүдийн олонхи дэмжээгүй болно. 
 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулиудын төслүүдийг Хууль зүйн байнгын хороо хэлэлцэж санал, дүгнэлтээ ирүүлсэн. 
 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн талаархи зарчмын зөрүүтэй саналын томъёоллыг олонхийн санал авсан, аваагүйгээр нь бүлэглэн Та бүхэнд тараасан болно. 
 

Улсын Их Хурлын эрхэм гишүүд ээ, 
 

Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж, зарчмын зөрүүтэй саналуудаар санал хурааж өгөхийг Та бүхнээс хүсье. 
 

Анхаарал тавьсанд баярлалаа. 
 

М.Энхболд: - Б.Баттөмөр гишүүнд баярлалаа. Ажлын хэсгийг танилцуулъя. Сангийн яамны Санхүүгийн бодлогын газрын дарга Ө.Баттулга, Хадгаламжийн даатгалын корпорацийн Гүйцэтгэх захирал Х.Бум-Эрдэнэ, Хадгаламжийн даатгалын корпорацийн хуульч Б.Амарбилэг нар хүрэлцэж ирсэн байна. 
 

Байнгын хорооны санал, дүгнэлттэй холбогдуулж асуулт байна уу гишүүдэд. О.Баасанхүү гишүүнээр. За М.Билэгт гишүүнээр тасаллаа. Ж.Энхбаяр гишүүн асуултаа асууя. 
 

Ж.Энхбаяр: - Энэ Хадгаламж даатгалын корпораци ямар үйл ажиллагаа явуулж байна вэ? Дүрмийн сан нь хэд вэ? Иргэдийн хадгаламжийн эрсдэлийн одоо хэдэн хувийг ямар мөнгөн дүнгээр дааж байгаа ийм үйл ажиллагаа явуулж байгаа билээ. Энэ талаар нэг мэдээлэл өгөөдөхөөч. Энэ Хадгаламж даатгалын корпорацийн удирдлагаас нэг асуумаар байна. 
 

М.Энхболд: - 83 дугаар микрофон. 
 

Х.Бум-Эрдэнэ: - Өнөөдрийн байдлаар хадгаламжийн даатгалын сангийн хөрөнгө 337.0 тэрбум төгрөг байна. 2013 онд Банкин дахь мөнгөн хадгаламжийн даатгалын тухай хууль батлагдсанаас хойш банкуудаас төвлөрүүлсэн хураамж, Монголбанк, Сангийн яамнаас өмнөөс өгсөн эхлэлтийн хөрөнгө, энэ нөгөө сангийн хөрөнгийг хуульд заасны дагуу Засгийн газрын үнэт цаас, Засгийн газрын үнэт цаас нөгөө Төв банкны үнэт цаасанд байршуулсны өгөөж гээд энэ бүгд нийлээд өнөөдрийн байдлаар 337.0 тэрбум төгрөг байна. 
 

Өнөөдрийн байдлаар Хадгаламжийн даатгалын корпораци 29 хүнтэй үйл ажиллагаа явуулж байна. Гол явуулах үйл ажиллагаа бол бид нарын үйл ажиллагаа бол хэрвээ даатгалын тохиолдол үүсвэл хадгаламж эзэмшигчдийн нөхөн төлбөрийг тавьж болох ёстой. 
 

Тэгэхээр энэний бэлтгэл ажлыг хангаад, ялангуяа тэр банкуудад хийгдсэн үнэлгээтэй холбоотой асуудлууд дээр бэлтгэл ажлыг хангаад явж байгаа. 2013 оноос өнөөдрийн түвшинд бол даатгалын тохиолдол үүсээд яг сангийн хөрөнгөөс одоо мөнгө төгрөг тавьж олгосон түүх гараагүй. Ер нь бол нөгөө хадгаламжийн банкийг албадан татан буулгахтай холбоотой асуудлууд дээр Хадгаламжийн даатгалын корпораци тухайн үедээ оролцож ажиллаж байсан. Ийм байдалтай байгаа. 
 

М.Энхболд: - Б.Баттөмөр гишүүний микрофоныг өгье. 
 

Б.Баттөмөр: - Ж.Энхбаяр гишүүний асуултад нэмж хариулъя. Нийт одоо Монголд одоо нийт хадгаламж, харилцах хадгаламжийн хэмжээ 17.5 их наяд төгрөг байгаа. Энэнээс даатгагдсан хадгаламж нь 4.3 их наяд төгрөг байгаа. Даатгалын сангийн хэмжээ нь 337.0 тэрбум төгрөг байгаа. Нийт харилцах хадгаламжид сангийн хөрөнгийн хэмжээ нь 1.88 хувь байгаа. Нийт одоо өөрөөр хэлбэл даатгасан хадгаламжид эзлэх сангийн хэмжээ 7.8 хувь байгаа. 
 

М.Энхболд: - О.Баасанхүү гишүүн асуулт тавина. 
 

О.Баасанхүү: - За баярлалаа. Хадгаламжийн даатгалын корпораци гээд. Корпораци гэхээр компани юм шиг. Даатгалын гэхээрээ одоо нэг тусгай зөвшөөрөлтэй, дүрмийн сантай нэг тийм одоо юу гэдэг юм олон улсад хүлээн зөвшөөрөгдсөн. Бас өөрийн хөрөнгөөрөө магадгүй одоо юу гэдэг юм эдийн засгийн үзүүлэлтээр хангасан ийм л нэг байгууллага байгаа юм шиг харагдаад байна л даа. 
 

Тэгэхээрээ нэгдүгээрт нь энэ одоо энэ Хадгаламжийн даатгалын корпораци гэдэг энэ байгууллага хэзээ байгуулагдсан ямар байгууллага, ямар дүрмийн сантай. Хувийн юм уу, улсын юм уу. Одоо аль намын харьяаллын, хэний хөрөнгийн бас байдаг юм. Тэрийг нь нэг хэлээд өгөөч. 
 

Хоёрдугаарт нь, бид чинь 20 хүртэл сая төгрөгийг билүү дээ хэрвээ банк дампуурах юм бол төр даана гэдэг нэг хууль байгаа л даа. Тэгэхээр тэр хуультай энэ одоо юу гэдэг юм шууд хамааралтай байна уу, хамааралгүй байна уу? Энийг бас нэг хариулж өгөөч. 
 

Гуравдугаарт нь, хүүгийн эрсдэлийг яаж шийдэж байгаа юм. Хадгаламжийг нь даатгаж байгаа юм уу, хадгаламжийнх нь авсан одоо харилцах байдаг юм уу, янз бүрийн хүүнүүд байдаг. Тэр хүүг нь бас давхар хариуцаж байгаа юм уу. Яагаад гэхээрээ банк бол миний ойлгож байгаагаар бол иргэд ч байна уу, аж ахуйн нэгж ч байна уу тодорхой хэмжээний хүүтэй зээл өгөөд тэр зээл эргэн төлөгдөхгүйгээсээ болоод л дампуурдаг шүү дээ. Эсвэл өр зээлд ордог. Тэгвэл даатгалын компани үүнийг хариуцна гэсэн үг үү? Энэ дээр нэг тодорхой хариулт өгөөч. 
 

М.Энхболд: - Б.Баттөмөр гишүүний микрофоныг өгье. 
 

Б.Баттөмөр: - Хадгаламжийн даатгалын асуудал анх дэлхийн хэмжээнд авч үзэх юм бол 1929 оны хямралын дараагаар 1933 онд Америкийн Нэгдсэн Улсад анх үүссэн байдаг. Дэлхийн хэмжээнд авч үзэх юм бол Хадгаламжийн даатгалын олон улсын холбоо[The International Association of Deposit Insurers] гэж байдаг. Энэ холбооны гишүүн. Одоо өөрөөр хэлбэл Ази, Номхон далайн бүс нутгийн гишүүний статустайгаар Монголын даатгалын корпораци ажилладаг. 
 

Монгол Улсад 2013 онд Монголбанк 50.0 тэрбум төгрөгийн, дүрмийн санд нь 50.0 тэрбум төгрөг. Монгол Улсын Засгийн газар 42.7 тэрбум төгрөгийн одоо дүрмийн сантайгаар анх. Ингээд нийт 92.7 тэрбум төгрөгийн дүрмийн сантайгаар анх байгуулагдсан. Ямар нэгэн нам, эвсэл энд хамаа байхгүй. Монгол Улсын төрийн өмчтэй ийм аж ахуйн нэгж байна гэж ингэж ойлгох хэрэгтэй. 
 

Хүүгийн хувьд бол даатгахгүй. Нийт хадгаламжийн хэмжээг даатгаж байгаа. Хадгаламжийг одоо хариуцаж байгаа байгууллага нь бол. Яах вэ Хадгаламжийн даатгалын корпораци бол юу вэ гэхээр даатгасан хадгаламжтай холбоотой энэ харилцааг нь хариуцаж ажиллаж байгаа. 
 

Нийт дүрмийн санд байж байгаа өөрийн хөрөнгө нь 337.0 тэрбум төгрөг гээд сая хэлчихлээ. Энэнээс бол яах вэ гэхээр зэрэг өнгөрсөн хугацаанд Засгийн газрын бондыг худалдаж авсан, Монголбанкны үнэт цаасыг худалдаж авсан. Нийт одоо өөрөөр хэлбэл энэ 337 болж өсөхдөө бол юу вэ гэхээр хөрөнгө оруулалт, бодлогын хүү гэдэг, одоо хураамжийн хүү гэдэг хоёр зүйлээр бол 337.0 тэрбум төгрөг болж өссөн. 
 

Сүүлийн үед бол юу вэ гэхээр хөрөнгө оруулалтаас орж ирж байгаа үр ашиг нь байнга нэмэгдэж байгаа ийм байгууллага байгаа юм. 
 

М.Энхболд: - Б.Бат-Эрдэнэ гишүүн асуултаа тавья. 
 

Б.Бат-Эрдэнэ: - Баярлалаа. Тэгэхээр энэ банкны салбарын багц хуулиудыг бүгдийг нь өөрчлөлт оруулж байгаа. Энүүгээрээ бол тодорхой үр дүн гарч байгаа байх гэж ингэж бодож байгаа. Тэгээд нэг надад хариулт өгөөчээ гэж. Тэр нь юу юм бэ гэхээр зэрэг энэ арилжааны банкууд ер нь олноороо дампуурсан. Тэр дампуурлын шалтгааныг нь үзэх юм бол арилжааны банкийг одоо удирдаж байсан гол хувьцаа эзэмшигч энэ нөхдийн одоо дураараа үйл ажиллагаатай холбоотой, хариуцлагагүй үйл ажиллагаатай холбоотой л одоо банкууд дампуурсан. Үүнийг дагаад одоо хадгаламж эзэмшигч, харилцагч олон мянган хүнд хүмүүст одоо эрсдэл учирсан байдаг. Энэ бол ингээд үргэлжлээд байгаа. 
 

Тийм учраас энэ банкуудын тухай хуулиараа энэ доторх хариуцлага, хяналтын тогтолцоог бүрдүүлэх чиглэлээр ер нь юу юуг одоо хийж хэрэгжүүлэв. Бид нар бол одоо өнөөдрийн энэ хадгаламжийн даатгалын тухай хууль бол Хадгаламжийн даатгалын корпораци байгуулсан дүнд төвлөрсөн хөрөнгө мөнгийг захиран зарцуулахтай холбоотой, удирдлагатай нь холбоотой энэ асуудлуудыг ярьж байгаа. 
 

Тэгэхээр одоо нэгэнт тодорхой шуналтай хэсэг энэ эрх мэдэлтэй хүмүүсийн үйл ажиллагаанаас болоод тэрийг нь одоо эрсдэлийг нь хариуцаж байдаг сангийн тухай асуудал яригдаад байна шүү дээ. Тийм ээ. Тийм учраас энэ дээр нэг жаахан тодруулалт өгөөчээ. Ер нь бол одоо өмнөх парламентуудын бүрэн эрхийн хугацаанд ч байсан. Би удаа дараа Улсын Их Хурал дээр хэлж байгаа. Энэ арилжааны банкуудын томоохон хувьцаа эзэмших эзэд чинь бол энэ Их Хуралд байдаг. Том уул уурхайн одоо том толгой компаниудын захирлууд энд байж байдаг. Дээрээс нь одоо энэ үндэсний хэмжээ одоо сүлжээ компаниудын энэ дотор байж байдаг. Тэгээд одоо нэг сүүлд ерөнхийдөө нэг туйлшраад яриад байгаа юм бол энэ Улсын Их Хурлын гишүүд одоо хуваариа цэцэрлэг барьсан, зам тавьсан, эмнэлэг байгуулсан гээд. Энийг одоо жишээлэх юм бол нэлээн хөхиүлэх ийм маягтай яваад байна. 
 

Тэгэхээр энэ чинь ер нь одоо төр ер нь зөв тал руугаа явж байна уу? Эсвэл одоо буруу байна уу? Одоо энэ дотор олон гишүүн жишээлэх юм бол өргөсөн тангарагтаа үнэнч. Энэ хувийн аж ахуй, бизнесээсээ хол. Ямар нэгэн ашиг сонирхлоос ангид энэ төрийн төлөө зүтгэж ажиллаж байгаа. Тэр хүмүүс бол юун цэцэрлэг барьж байгуулах, юун эмнэлэг барьж байгуулах. Улсын төсөв хөрөнгө, тэр зохистой хөрөнгө оруулалтынх нь саналуудыг л оруулахаас биш хувиасаа юм гаргаж хийж чадахгүй шүү дээ. 
 

Тэгэхээр энэ дотор одоо нэг хавтгайдаа бол энд мөнгөтэй, хөрөнгөтэй энэ пүүс, компанийн эздийн тойрогтоо одоо өөрийн хувийн хөрөнгөнөөс гаргаж хийж байгаа юмыг хөхиүлэн дэмжих ийм чиглэлийн юмнууд явагдаад байна. Тэгээд энэ бол одоо тийм зөв зүйл биш байхаа гэж ингэж бодож байгаа юм. 
 

Ямар ч байсан одоо Б.Баттөмөр гишүүн бол нэлээн ажиллалаа. Энэ банкны тогтолцоотой холбоотой энэ суурь хуулиудад нэлээн боломжийн өөрчлөлт орсон болов уу. Хамгийн гол одоо миний сонирхож асуугаад байгаа юм та нэг тодруулж хэлж өгөөчээ. Энэ өмнө нь гарсан энэ банкуудын эзэд, энэ хувьцаа эзэмшигч, тэгээд Их Хуралд сууж байдаг энэ хүмүүсийн буруу үйл ажиллагаа, энэ удирдлагын буруу үйл ажиллагаатай холбоотойгоор энэ олон банкууд дампуурсан. 
 

Одоо бол харьцангуй банкинд хадгаламж эзэмшигчдийн хувьд бол эрсдэлийг бууруулах чиглэлээр нэлээн арга хэмжээнүүд авсан учраас харьцангуй гайгүй л юм байна л даа. Гэлээ гэхдээ бол энэний цаана хувь хүний үүрэг хариуцлагатай холбоотойгоор ингэж улсын хөрөнгө үрэгдэж байгаа учраас энэ талаар нь ер нь бол нийгэмд нэг ойлголтыг нь зөв өгчих нь зөв болов уу гэж би бодоод байгаа юм. Тэгээд асуугаад байгаа юм. Баярлалаа. 
 

М.Энхболд: - Б.Баттөмөр гишүүн хариулъя. 
 

Б.Баттөмөр: - Б.Бат-Эрдэнэ гишүүний асуултад хариулъя. Энэ арилжааны банкууд дампуурсан гэж байгаа. Арилжааны банкууд яах вэ сүүлийн байдлаар гэхэд Зоос банк, Анод банк, Хадгаламж банк гээд 3 банк дампуурсан. Энэ банкинд Монголын татвар төлөгчдийн хөрөнгөнөөс 630 гаруй тэрбум төгрөг өгсөн ийм харамсалтай жишээ бол байна. 
 

Хамгийн сүүлд Монголбанкнаас Монголд ажиллаж байгаа 14 банкинд аудитын үнэлгээ хийлгэсэн. Олон улсын аудитын үнэлгээ. Активын үнэлгээ хийлгэсэн. Энэ активын үнэлгээгээр манай банкууд их боломжийн үнэлгээтэй гарсан. Одоо үнэлгээний дараагаар стресс тест гэж зүйл хийгдэнэ. Энэ дээр юу гэхээр бас тийм бас гайгүй үнэлгээнүүд гарах ийм хандлагууд байгаа гэдгийг бас танд хэлье гэж байгаа. 
 

Энэ арилжааны банктай Хадгаламжийн даатгалын хуулиар энэ банк дампуурах, харилцагчид хохирох ялаас яаж сэргийлсэн бэ гэж байгаа. Тэгэхээр энд бол юу гэхээр хадгаламжийн даатгалын корпораци бол хяналт шалгалт дагнаж хийдэггүй. Хяналт шалгалт хийхдээ Монголбанкинд хүсэлт гаргадаг байсныг нь Хадгаламжийн даатгалын корпораци даатгагдсан хадгаламжийн талаар банкуудад хяналт шалгалт хийх эрхтэй болж байгаа юм. Даатгагдсан хадгаламж. Түүнээс биш банкны үйл ажиллагаанд хяналт, шалгалт хийхгүй. 
 

Хоёрдугаарт, юу гэхээр сая банкны тухай хуулиуд батлагдаж гарсан. Төв банкны тухай хууль, Арилжааны банкны тухай хууль. Энэ хуулиудаар гарч ирж байгаа. Одоо өөрөөр хэлбэл эрхийг нь өгсөн. Төв банкны хяналт, шалгалтын албанд өгсөн одоо тэр эрхийн дагуу хийсэн шалгалтыг Хадгаламжийн даатгалын корпораци авч бүрэн ашиглах боломжтой болж байгаа. Тэгээд дээрээс нь юу гэхээр Банкны тухай хууль, Төв банкны тухай хууль дээр бол хяналт шалгалт хийх. Ялангуяа Төв банкны хууль дээр хяналт, шалгалтын хороо гэж байгуулаад арилжааны банкууд дээр бол энэ хяналт шалгалтын ажлыг, өөрөөр хэлбэл эрсдэлд суурилсан хяналтын ажлуудыг маш сайн хийж өгсөн. Энэ утгаараа бол юу гэхээр зэрэг давхар. Манай хадгаламж эзэмшигчдийн эрх ашиг Банкны тухай хуулиараа. Дээрээс нь Мөнгөн хадгаламжийн даатгалын тухай хуулиараа бол давхар хамгаалагдаж байна гэж ингэж ойлгох ёстой юм. 
 

За тэр Улсын Их Хурлын гишүүдийн тойрогтоо ажиллаж байгаа ажлууд бол юу гэхээр зэрэг би өөрийнхөө хөрөнгөөр хийж байгаа гэж ингэж ойлгож байгаа. Эсвэл банкнаас тодорхой зээл аваад хийж байгаа байх. Энэ Хадгаламжийн даатгалын хуультай бол яг энэ харшилдаж одоо энэ зохицуулагдсан тийм юм бол байхгүй байгаа. Арилжааны банкныхаа хуулиар тэр хүн зээлээ аваад өөрийнхөө хөрөнгөөр хөрөнгө оруулалтуудыг хийж байгаа байх гэж ингэж бодож байна. 
 

М.Энхболд: - Б.Бат-Эрдэнэ гишүүнд 1 минут нэмж өгье. 
 

Б.Бат-Эрдэнэ: - Б.Баттөмөр гишүүн та энэ банкны гол хуулиуд дээр ажлын хэсгийг нь ахлаад ажиллалаа. Та над нэг мэдээлэл өгөөч. Би энэ холбогдох улсуудаар Их Хурал дээр, чуулган дээр ч удаа дараа лавлаж асууж байгаа юм. За бичгээр албан тоотоор надад ирүүлээч гээд тэр ирүүлсэн хариун дээр бол тодорхой байхгүй байгаа нэг ийм зүйл байгаа юм л даа. Өмнө нь одоо энэ 4 жилийн хугацаанд арилжааны асар их зээл, бондыг авсан. Тэр бондуудыг одоо пүүс компанийн эзэд авсан. Зүгээр одоо аж ахуй, бизнесээ эрхэлж явж байгаа улсуудыг бол би хэлээгүй. Энэ эрх мэдэлд байгаа Их Хурлын дугуй танхимд байж байгаа том пүүс компанийн эзэд авчихсан зээл, бонд байна. Тэр мөнгө одоо цаашаагаа монгол мөнгөөр тэр компанид олгогдоод гадагшаагаа доллараар төлнө шүү дээ. Тэгэхээр тэрний хоорондын зөрүүг нөгөө банкны эрсдэлийн сан хариуцаад байгаа. Тэгээд энийг одоо нэг нэртэй устай нь зарлаад өгөөчээ гэж би их олон удаа гуйж байгаа юм. 
 

М.Энхболд: - За Б.Баттөмөр гишүүн. 
 

Б.Баттөмөр: - Арилжааны банкуудаас зээл авсан бол өөрийнхөө барьцаа хөрөнгөө тавиад тэр шаардлагыг нь биелүүлээд авсан байхаа гэж ингэж бодож байгаа. Хөгжлийн банкин дээр хийсэн шалгалтын дүн бол бид бүгдээрээ мэдэж байгаа. Энэ бол хууль хяналтын байгууллага дээр шалгагдаж байгаа. 
 

Энэ Монголбанктай холбоотой сая таны асууж байгаа их чухал асуулт байна л даа. Монголбанк өнгөрсөн 4 жилийн хугацаанд 3.1 их наяд төгрөгийн алдагдалтай ажилласан. 3.1 их наяд төгрөгийг ингээд аваад үзэхээр одоо дотоодын форвард, спот,  своп хэлцэл гээд сая таны асууж байгаа тэр тухайн үеийн бодит ханшаас бага үнээр өгснөөс болоод тэгээд ханшийн тэгшитгэл гээд ингээд гаргахаар 1.2 их наяд төгрөгийн алдагдал Монголбанк. За өөрөөр хэлбэл юу гэхээр бас нэг жишээ бол Хятадын своп…/минут дуусав/
 

М.Энхболд: - М.Билэгт гишүүн асуултаа тавья. 
 

М.Билэгт: - Банкин дахь мөнгөн хадгаламжийн даатгалын хуульд бас өшөө сайжруулахаар оруулж ирж байгааг нь дэмжиж байна. 
 

Б.Баттөмөр гишүүнээс юу лавлах гэж байна вэ гэхээр ер нь бол одоо ер нь сүүлийн үед гэсэн үг. Сүүлийн үед одоо энэ Анод банк, Хадгаламж банк, Зоос банк гээд ингээд эд нар дампуураад тэгээд сая та хэллээ. Тэр 630.0 тэрбумыг хадгаламж эзэмшигчдийн мөнгийг, харилцагчдын мөнгийг ингээд эрсдэлд оруулсан гэж. 
 

Энэ төрөөс хэдэн хувийг нь даасан юм бэ? Хариуцсан юм бэ? Тэгээд энэ корпорациас хэдэн хувийг нь бас тэр хадгаламжийн даатгалаас нь хаасан бэ? За одоо тэгээд үлдэгдэл нь ямар хэмжээнд иргэд хохиролтой байдаг юм бэ гэдгийг. 
 

Хоёрдугаарт, ер нь бол банкууд иргэд, аж ахуйн нэгж, харилцагчдын мөнгийг эрсдэлд оруулахад хэдэн хувийг нь төрөөс хариуцахаар, хэдэн хувийг нь энэ одоо Хадгаламж даатгалын корпораци хариуцаж одоо тэр эрсдэлийг иргэдийг хохиролгүй болгох тийм одоо хууль заалт байдаг юм бэ? Хэдэн хувь нь харин ямар ч одоо энэ буцаж төлөгдөх боломжгүй болох ийм нөхцөл үүсдэг юм бэ гэдгийг та нэг тодорхой хэлж өгөөчээ гэх гэж байна. 
 

М.Энхболд: - Б.Баттөмөр гишүүний микрофоныг өгье. 
 

Б.Баттөмөр: - Урд нь дампуурсан Анод, Зоос, Хадгаламжийн банкны тэр өр төлбөрийг төлөхөд Монгол Улсын төсвөөс 630.0 тэрбум төгрөг төлчихсөн байгаа. Энэнээс нэг ч төгрөг одоо буцаж төлөгдөөгүй байгаа. 
 

Тухайн банк дампуурахад одоо тийм идэвхтэй сайн активуудыг нь түүгээд одоо тэр нэгтгэсэн банкуудад нь өгсөн байгаа. Муу активууд нь үлдсэн. Энэ активууд зарагдсан тохиолдолд энэ улсын төсвөөс гаргасан мөнгүүд одоо орж ирэх ёстой юм. 
 

Тэгэхээр өнөөдрийн байдлаар энэ нэг ч мөнгө орж ирээгүй байгаа. Банк дампуурсан тохиолдолд бол юу вэ гэхээр тэдэн хувийг нь улсаас, тэдэн хувийг нь одоо Хадгаламжийн даатгалын корпорациас гаргана гэсэн одоо тийм эрх зүйн зохицуулалт бол алга. 
 

Өнөөдөр түрүүн тэр Хадгаламжийн даатгалын корпорацийн захирал ярьсан. 337.0 тэрбум төгрөгийн сан байна. Хадгаламжийн даатгалын сан. Энэ нийт хадгаламжийн 1.8 хувь, даатгагдсан хадгаламжийн 7.8 хувийг л хангах хэмжээний. Нийт даатгагдсан хадгаламжийг одоо бид одоо өөрөөр хэлбэл 20 сая төгрөгөөр тооцоод ингээд төлбөрийг нь хийнэ гэж ингэж үзэх юм бол 3.2 их наяд төгрөг хэрэгтэй байгаа. Тэгэхээр бид нар цаашдаа бол юу гэхээр энэ Хадгаламжийн даатгалын корпорацийн, Хадгаламжийн даатгалын энэ сангийн хөрөнгийг арвижуулах. Тэр ялангуяа одоо сүүлийн үед нийт орж байгаа орлогод нь хөрөнгө оруулалтын, одоо өөрөөр хэлбэл хөрөнгө оруулалтаас орж ирж байгаа тэр зардлууд нэмэгдэж байгаа. Энэ хандлагыг бол цаашдаа дэмжих. Даатгагдсан хураамжийн тэр улирлын хураамжуудыг тэр зохистой хэлбэрээр нь тогтоож хурааж авах ийм шаардлагууд байгаа. 
 

Тэгээд дараа нь бол юу гэхээр хөрөнгө оруулалт бол 4 чиглэлийн ажилд хөрөнгө оруулалт хийж болно гэж байгаа юм. Тэгэхээр тэр гаднын тэр гурван “эй”-тэй зэрэглэлтэй компаниудын хувьцаа, Засгийн газрын хувьцаа, бондуудыг худалдаж авах. Оу И Си Ди[The Organisation for Economic Co-operation and Development (OECD) Эдийн засгийн хамтын ажиллагаа, хөгжлийн байгууллага (ЭЗХАХБ)]-гийн орнуудын Төв банкны үнэт цаасыг худалдаж авах гэж байгаа. Энэ чиглэлд их санаачилга гаргаж ажиллаж энэ сангийн менежментийг сайжруулах асуудал бол тулгамдсан асуудал байгаа юм. 
 

М.Энхболд: - Гишүүд асуулт асууж, хариулт авч дууслаа. Одоо Байнгын хорооноос зарчмын зөрүүтэй саналаар санал бэлдсэн байна. 
 

Эдийн засгийн байнгын хорооны дэмжсэн саналууд. 
 
Нэг. Төслийн 1 дүгээр зүйлийн 1.1 дэх хэсгийг доор дурдсанаар өөрчлөн найруулах: 
 

“3.1.8.”санхүүгийн дэмжлэг” гэж банкны бүтцийн өөрчлөлтийн арга хэмжээний хүрээнд банкны актив, пассивыг шилжүүлэн авч байгаа банкинд актив, пассивын зөрүүг нөхөх, эсхүл тусгай зориулалтын банкны өөрийн хөрөнгөд хөрөнгө оруулах зорилгоор Хадгаламжийн даатгалын корпорациас мөнгөн хөрөнгө шилжүүлэхийг;” 
 
Санал гаргасан Улсын Их Хурлын гишүүн Я.Содбаатар, Б.Баттөмөр, Б.Жавхлан. Цаашид ажлын хэсэг гэнэ. Санал хураалт. 
 
51 гишүүн оролцож, 76.5 хувийн саналаар санал дэмжигдлээ. 
 
Төслийн 1 дүгээр зүйлийн 1.3 дахь хэсгийн “хөрөнгө шилжүүлсэн” гэснийг “санхүүгийн дэмжлэг үзүүлсэн” гэж өөрчлөх. Санал гаргасан ажлын хэсэг. Санал хураалт. 
 
51 гишүүн оролцож, 74.5 хувийн саналаар санал дэмжигдлээ. 
 
Төслийн 1 дүгээр зүйлийн 1.6 дахь хэсгийн “17.5.Банкийг нэгтгэх, нийлүүлэх,” гэсний дараа “Банкны бүтцийн өөрчлөлтийн арга хэмжээний хүрээнд банкны актив, пассивыг” гэж нэмэх. Санал гаргасан ажлын хэсэг. Санал хураалт. 
 
50 гишүүн оролцож, 72.0 хувийн саналаар санал дэмжигдлээ. 
 
Төслийн 1 дүгээр зүйлийн 1.7 дахь хэсгийг доор дурдсанаар өөрчлөн найруулах: 
 

“21.1.7.энэ хуульд заасан бүрэн эрхийнхээ хүрээнд банкинд хяналт шалгалт хийх;
 

21.1.8.энэ хуульд заасан мэдээллийг солилцоход шаардагдах программ хангамжийн бүрэн бүтэн, бэлэн байдлыг корпораци нь тогтмол шалгах.” Санал гаргасан ажлын хэсэг. 
 
50 гишүүн оролцож, 74.0 хувийн саналаар санал дэмжигдлээ. 
 
Төслийн 3 дугаар зүйлийн 3.1 дэх хэсгийн “банкны шилжүүлгийн арга хэмжээний үед” гэснийг “банкны актив, пассивыг шилжүүлэх, тусгай зориулалтын банк байгуулах үед” гэж өөрчлөх. Санал гаргасан ажлын хэсэг. Санал хураалт. 
 
50 гишүүн оролцож, 74.0 хувийн саналаар санал дэмжигдлээ. 
 
Төслийн 3 дугаар зүйлийн 3.5 дахь хэсгийн “шилжүүлгийн арга хэмжээний үед банкны актив, пассив, өөрийн хөрөнгийн зөрүүг нөхөх зорилгоор” гэснийг “бүтцийн өөрчлөлтийн арга хэмжээний хүрээнд банкны актив, пассивыг” гэж өөрчлөх. Санал гаргасан ажлын хэсэг. Санал хураалт. 
 
50 гишүүн оролцож, 72.0 хувийн саналаар санал дэмжигдлээ. 
 
Төслийн 3 дугаар зүйлийн 3.7 дахь хэсгийг доор дурдсанаар өөрчлөн найруулах: 
 

“14.4.Энэ хуулийн 14.1-д заасан аргачлалыг Монголбанк, санхүү, төсвийн асуудал эрхэлсэн төрийн захиргааны төв байгууллагын саналыг үндэслэн Хадгаламжийн даатгалын Үндэсний хороо батлах бөгөөд банкны эрсдэлийн түвшинг тооцохдоо банкинд хийсэн хяналт шалгалтын үнэлгээ, банкны хадгаламжийн хүүг харгалзан үзэж болно.” Санал гаргасан ажлын хэсэг. Санал хураалт. 
 
50 гишүүн оролцож, 74.0 хувийн саналаар санал дэмжигдлээ. 
 
Төслийн 1 дүгээр зүйлийн 1.8 дахь хэсгийн “251.1.4.хяналт шалгалтын явцад илрүүлсэн зөрчлийг” гэсний дараа “Зөрчлийн тухай” гэж нэмэх. 
 
Санал гаргасан Улсын Их Хурлын гишүүн Б.Баттөмөр. Санал хураалт. 
 
50 гишүүн оролцож, 74.0 хувийн саналаар санал дэмжигдлээ. 
 
Төслийн 1 дүгээр зүйлийн 1.8 дахь хэсгийн “251.2.Корпорацийн Гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч, хянан шалгагчийн улсын байцаагчийн эрхийг Үндэсний хороо олгож цуцална.” гэж өөрчлөх. 
 
Санал гаргасан Улсын Их Хурлын гишүүн Б.Баттөмөр. Санал хураалт. 
 
50 гишүүн оролцож, 68.0 хувийн саналаар санал дэмжигдлээ. 
 
Эдийн засгийн байнгын хороо дэмжээгүй саналыг. Дэмжээгүйг дэмжье гэж санал хураана. 
 
Төслийн 1 дүгээр зүйлийн 1.8 дахь хэсгийг бүхэлд нь хасч, хянан шалгах чиг үүрэгтэй холбоотойгоор дагалдуулан өргөн мэдүүлсэн хуулийн төслүүдийг хууль санаачлагчид нь буцаах. 
 
Санал гаргасан Улсын Их Хурлын гишүүн Ж.Ганбаатар. Санал хураалт. 
 
50 гишүүн оролцож, 68.0 хувийн саналаар санал дэмжигдлээ. 
 
Зарчмын зөрүүтэй саналын томъёоллуудаар санал хурааж дууслаа. 
 
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 
 
Тав. “Эдийн засгийн хамтын ажиллагааны сангаас 2017-2019 онд авах зээлийн тухай” Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг соёрхон батлах тухай хуулийн төсөл /Засгийн газар 2018.01.26-ны өдөр өргөн мэдүүлсэн, соёрхон батлах/
 
Дараагийн асуудал. Ерөнхий хэлэлцээр соёрхон батлах тухай хуулийн төслийг хэлэлцэнэ. Хууль санаачлагчийн илтгэлийг Сангийн сайд Ч.Хүрэлбаатар танилцуулна. Ч.Хүрэлбаатар сайдыг индэрт урьж байна. 
 
Ч.Хүрэлбаатар: - Улсын Их Хурлын дарга, Улсын Их Хурлын эрхэм гишүүд ээ, 
 
Монгол Улсын Ерөнхий сайд У.Хүрэлсүхийн Бүгд Найрамдах Солонгос Улсад хийсэн албан ёсны айлчлалын үеэр тус улсын Эдийн засгийн хөгжлийн хамтын ажиллагааны сангаас 2017-2019 онд зээл авах тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын Ерөнхий хэлэлцээрийг 2018 оны 01 дүгээр сарын 16-ны өдөр байгуулаад байна. 
 
Хэлэлцээрт Монгол Улсын Засгийн газар, Бүгд Найрамдах Солонгос Улсын Засгийн газраас 700.0 сая ам.доллартой тэнцэх солонгос воны хөнгөлөлттэй зээлийг 0.2 хувийн хүү, зээл эргэн төлөх хугацаа 30 жил. Үүнээс үндсэн төлбөрөөс чөлөөлөгдөх хугацаа 10 жилийн нөхцөлтэйгөөр авах асуудлыг тусгаад байгаа ба энэхүү зээлийн 200.0 сая ам.долларын эх үүсвэр нь хоёр улсын Засгийн газар хооронд 2011 онд тохиролцсон ашиглагдаагүй зээлийн үлдэгдлийн хугацааг сунгаж 500.0 сая ам.доллар нь шинээр авахаар тохирч буй зээлийн эх үүсвэр болно. 
 
Шинээр авах зээлийн эх үүсвэрийг Монгол Улсын Засгийн газар нэн тэргүүнд шийдвэрлэх шаардлагатай байгаа Улаанбаатар хотын агаарын бохирдол, орчны асуудлыг шийдвэрлэхэд зарцуулахаар төлөвлөж байна. 
 
Хэлэлцээр нь Монгол Улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк, санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар соёрхон батлуулах шаардлагатай юм. Иймд ерөнхий хэлэлцээрийг соёрхон батлах тухай хуулийн төслийг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
М.Энхболд: - Ч.Хүрэлбаатар сайдад баярлалаа. Төслийн талаар Аюулгүй байдал, гадаад бодлогын байнгын хороо дүгнэлт гаргасан. Санал, дүгнэлтийг Улсын Их Хурлын гишүүн Д.Оюунхорол танилцуулна. Д.Оюунхорол гишүүнийг индэрт урьж байна. 
 
Д.Оюунхорол: - Улсын Их Хурлын дарга, эрхэм гишүүд ээ, 
 
Монгол Улсын Их Хурлын Аюулгүй байдал, гадаад бодлогын байнгын хороо 2017 оны 5 дугаар сарын 30-ны өдрийн хуралдаанаараа урьдчилсан зөвшилцсөн Эдийн засгийн хөгжлийн хамтын ажиллагааны сангаас 2017-2019 онд зээлийн тухай Ерөнхий хэлэлцээрийг соёрхон батлах тухай хуулийн төслийг Монгол Улсын Засгийн газраас 2018 оны 01 дүгээр сарын 26-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2018 оны 01 дүгээр сарын 30-ны өдрийн хуралдаанаараа хэлэлцлээ. 
 
Хуулийн төслийг хэлэлцэх үед Улсын Их Хурлын гишүүн С.Батболд, Ж.Батзандан, Д.Оюунхорол, Б.Энх-Амгалан нар энэхүү зээлийг үр ашигтай төсөлд зарцуулах, ялангуяа агаар, орчны бохирдлыг бууруулах, утааны эх үүсвэртэй тэмцэх, орон сууцжуулах, дэд бүтцийг сайжруулах, дахин төлөвлөлтийн төсөл зэрэг бодитой хөгжлийн төслүүдэд зарцуулах, ашиглах талаар Засгийн газар анхаарч ажиллах хэрэгтэй гэсэн саналыг гаргасан бөгөөд хуулийн төслийг Байнгын хорооны хуралдаанд оролцсон гишүүдийн олонхи дэмжиж, соёрхон батлах нь зүйтэй гэж үзсэн болно. 
 
Улсын Их Хурлын эрхэм гишүүд ээ, 
 
“Эдийн засгийн хөгжлийн хамтын ажиллагааны сангаас 2017-2019 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээр”-ийг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн уг хуулийн төслийг соёрхон баталж өгөхийг Та бүхнээс хүсье. 
 
Анхаарал тавьсанд баярлалаа. 
 
М.Энхболд: - Д.Оюунхорол гишүүнд баярлалаа. Ажлын хэсэг танилцуулъя. Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга Б.Доржсэмбэд, мөн яамны Хөгжлийн санхүүжилтийн газрын Зээл, тусламжийн бодлогын хэлтсийн зөвлөх Б.Энхмаа нарын ажлын хэсэг хүрэлцэж ирсэн байна. 
 
Хууль санаачлагчийн илтгэл болон Байнгын хорооны дүгнэлтээс асуулт асуух гишүүд байна уу? Асуулт, үг хоёр хамт юм байна. Асуулт асууж, үг хэлэх гишүүн байна уу? Ж.Мөнхбат гишүүнээр тасаллаа. С.Батболд гишүүн асуултаа тавья. Асуулт асууж, үг хэлнэ. 
 
С.Батболд: - Энэ бас ийм сайн нөхцөлтэй зээл орж ирж байна л даа. Энийг дэмжиж байгаа юм. Жилийн 0.2 хувийн хүүтэй, 30 жилийн хугацаатай. 10 жил нь үндсэн зээлээс чөлөөлөгдөнө гэдэг бол бид нэлээн олон жилийн өмнө ийм зээлийн тухай ярьж байсан. Бүр тав зургаан жилийн өмнө, зургаа долоон жилийн өмнө 300.0 сая долларын зээл аваад за ингээд 100 саяыг нь хэрэглэж, 200 сая нь ашиглагдаагүй байна гэсэн ийм зүйл яригдаж байна л даа. 
 
Тэгэхээр энэ таван жил гаруй болж байгаа хугацаанд ийм хөнгөлөлттэй нөхцөлтэй зээлийг 200 сая долларын хэмжээтэй байхад нь яагаад ашиглагдаж чадаагүй юм бэ? Энэ хугацаанд. Энийг одоо бас та бүгд маань судалж үзсэн үү гэж нэгдүгээрт. Тэгтэл энэ 5 жилийн хугацаанд бол өмнөх Засгийн газрууд маань одоо манай дараа дараагийн Засгийн газрууд харьцангуй өндөр хүүтэй, богино хугацаатай. Бараг одоо арилжааны ангилалд орохоор зээлүүдийг бол аваад л байсан шүү дээ. Том том нэртэй бондуудын нэр доор. Гэтэл одоо ийм урт хугацаатай сайн зээлээ болохоор ашиглаж чадаагүй байдаг. Тэгэхээр энэ 200 саяын ашиглалт яагаад одоо хийгдээгүй вэ гэдэг дээр дүгнэлт бас байх ёстой гэж бодож байгаа юм. 
 
Сайн зүйл нь бол нэмээд 500 саяыг авч байна. 500 саяыг ийм урт хугацааны хөнгөлөлттэй нөхцөлөөр авч байгаа. Тэгээд Засгийн газар маань энэ асуудалдаа маш шуурхай хандаад сая ярьсан чиглэлээр утааны, орон сууцны бусад чиглэлээр ашиглана гэсэн байна. Энэ ажлаа шуурхай хангах. Мэдээж хэрэг цаг хугацаа шаардана. Техник, эдийн засгийн үндэслэл, холбогдох талуудтай яриа хэлэлцээ хийх. Энэ 500.0 сая долларыг өмнөх ашиглагдаагүй 200.0 сая доллар. Ингээд нийтдээ 700.0 сая доллар маш хөнгөлөлттэй нөхцөлөөр орж ирж байгаагаа цаг хугацаанд нь үр өгөөжтэй яг энэ дэвшүүлсэн зорилтуудаа хангах. Ялангуяа нийгмийн бухимдал, энэ хүлээлт үүсэж байгаа энэ асуудлууд дээрээ ашиглахаар бэлтгэл судалгаа ажил нь хэр хийгдсэн байгаа вэ? Ямар хугацаатайгаар энэ зээлийг ашиглах, одоо хэрэгжүүлэхээр бодож төлөвлөсөн зүйл байгаа юу гэдгийг бас одоо Засгийн газар, Сангийн яам, холбогдох байгууллагуудаас асууж тодруулъя гэж бодож байна. 
 
М.Энхболд: - Ч.Хүрэлбаатар сайд хариулах уу? За Ч.Хүрэлбаатар сайд хариулъя. 
 
Ч.Хүрэлбаатар: - Бүгд Найрамдах Солонгос Улсаас 2011 онд таны Ерөнхий сайд байхад 300.0 сая ам.долларын бас яг ийм жилийн 0.2 хувийн хүүтэй, 10 жилдээ үндсэн төлбөрөөс чөлөөлөгдсөн, 30 жилийн хугацаатай ийм зээлийг бол авсан. Тэгээд одоо энэ 100 саяас чинь эмнэлэг, Үндэсний оношилгоо, эмчилгээний төв дээр нь 55.5 сая доллар, улс хоорондын нийтийн тээвэр дээр бас нэг 30 орчим саяыг нь. Ухаалаг боловсрол төсөл дээр 20 гээд ийм л төслүүд хэрэгжээд тэр нь одоо бас хэрэгжээд явж байгаа. 
 
Ер нь яагаад энэ сүүлийн 7 жилийн төслийг авч ашиглаж зээлийн эх үүсвэрийг авч ашиглаагүй вэ гэхээр нөгөө 1.5 сая долларын Чингис бондыг гаргасан. Тэгээд үүнтэйгээ холбоотойгоор тэр олон улсын банк, санхүүгийн байгууллагуудтай хамтарч ажиллаж байсан олон хамтын ажиллагаа ер нь зогсонги байдалд орсон юм билээ. Тэгээд дандаа арилжааны шинж чанартай, өндөр хүүтэй, богинохон хугацаатай ийм зээлээр яваад байсан учраас одоо ямар нөхцөл байдал руу орсон бэ гэхээр төсөв дээрх хүүгийн зардал нэлээд өндөр болоод эхэлсэн. Энэ төсөв дээр ачааллыг одоо нэлээд тийм хүнд, төсвийн ачааллыг нэлээд нэмэгдүүлсэн ийм байдалтай байсан гэж бид нар бодож байгаа. Өөрөөр хэлбэл товчхондоо өнгөрсөн энэ хугацаанд олон улсын банк, санхүүгийн байгууллагаас хөнгөлөлттэй зээлийг биш богинохон хугацаатай өндөр хүүтэй арилжааны банкууд дээр гол анхаарлаа тавьж явсан юм байна гэдэг дүгнэлтийг бол Сангийн яам бас хийж байгаа гэдгийг хэлье. 
 
500.0 сая долларыг юунд зарцуулах вэ гэхээр энэ дээрээс анх явахдаа Улаанбаатар хотын утааг бууруулахад чиглэгдсэн арга хэмжээнүүдийг санхүүжүүлэхэд энэ 500.0 сая америк долларын зээлийг авч зарцуулна гэж шийдвэр гарсан. Гэрээ хэлцлийг мөн тэрүүгээр хийж зээлийн ерөнхий нөхцөлөөр ерөнхий гэрээг бол сая Солонгос Улсад Ерөнхий сайдыг айлчлах үед байгуулсан юм. 
 
Одоо цаашдаа яг юун дээрээ авч хэрэглэх вэ гэхээр энэ 3 сард Бүгд Найрамдах Солонгос Улс, Монгол Улсын Засгийн газар хоорондын комиссын хуралдаан болно. Тэр хуралдааны өмнө бэлтгэл ажил болгож одоо хоёр энэ комиссын нэг нь манай талаас бол Н.Цэрэнбат сайд ахалж байгаа. Нөгөө талаасаа Солонгосоосоо бас холбогдох нэг сайд нь байгаа. 
 
Тэгээд энэ хоёр хоорон дээрээ бүх төслүүдээ нарийвчилж эцэслэж тогтоод тэгээд тэрийгээ одоо хоёр талд тогтсон төслүүдийг цаашдаа хэрэгжүүлнэ гэсэн ийм ойлголттой байгаа. 
 
Одоогоор яригдаж байгаа зүйлүүд бол зөвхөн одоо төслийн хэлбэртэй. Яг эцэслэж тохирсон зүйл одоохондоо байхгүй байгаа гэдгийг хэлье. 
 
М.Энхболд: - Д.Оюунхорол гишүүн асуултаа асууя. 
 
Д.Оюунхорол: - Энэ Солонгосын зээлийн асуудлыг бол дэмжиж байгаа. Мэдээж тодорхой хэмжээгээр энэ бол ирээдүйд үүсэж байгаа өр. Өрийн таазыг тодорхой хэмжээгээр нэмэгдүүлж байгаа өр. Тийм учраас мэдээж ийм сайхан боломжтой. Хүү нь бага, эргэн төлөгдөх хугацаа нь нэлээн урт. За үндсэн төлбөрөөсөө бас нэг 10 жилийн хугацаатай чөлөөлөгдөх энэ одоо сайхан зээлийг бол маш үр дүнтэй зарцуулах ёстой гэж бодож байгаа юм. 
 
Харин одоо Монгол Улсын Ерөнхий сайд бас танилцуулсан. Энэ зээлийг бол агаар, орчны бохирдлыг бууруулах, орон сууцжуулах хөтөлбөрт зарцуулна гэж ерөнхийдөө бол мэдэгдэл хийсэн. Тийм учраас яг энэ зориулалтаар нь ашиглаасай гэж одоо хүсэж байна. Цэвэр агаар, орчны бохирдлыг бууруулах энэ арга хэмжээнд нь одоо зориулаасай. Нэгэнт ирээдүй хойч үедээ үлдээж өгөх өр учраас энэ зээлийн үр өгөөж нь үр дүнтэй байж хүний нүдэнд харагдах, гарт баригдах ажил болж үлдээсэй. 
 
Бид ер нь энэ сүүлийн 27 жил бол маш их хэмжээний өр зээлийг авсан. Бид өрийн таазаа хэд болсон байгааг мэдэж байгаа. Бид өнөөдөр хичнээн тэрбум төгрөгийн өр зээлд орсон байгааг мэдэж байгаа. Гэхдээ л бидэнд бас өнөөдөр нийгмийн өмнө тулгамдсан хийх ёстой олон ажлуудаа бид шийдвэрлэж чадахгүй байгаа. Заримдаа бид нар заримдаа бодитой зүйлдээ орж ирж байгаа мөнгөө зарж чадахгүй гаргаж байсан алдааг битгий давтаасай гэж бодож байгаа юм. Тийм учраас энэ чиглэлээр зээлийн задаргааг одоо намын бүлэг дээр, за магадгүй Байнгын хороод дээр их эрт өгч танилцуулах шаардлагатай. Тэгээд яг одоо ямар бодитой зүйлүүдэд энэ зээл зарцуулагдах, задаргаа нь яаж явах энэ асуудлуудыг бол илүү ил тод нээлттэй хэлэлцүүлэх нь зөв байх гэж одоо бодож байна. 
 
Тийм учраас хөгжлийн тэр томоохон. Одоо утааг бууруулахын тулд бидний шийдвэрлэж чадахгүй байгаа гэр хорооллын дахин төлөвлөлт, орон сууцжуулах хөтөлбөр, дэд бүтцийн асуудлыг шийдвэрлэх энэ олон төслүүд дээр шийдвэрлэх шаардлагатай гэж бодож байгаа юм. 
 
Улсын Их Хурлын дарга Хятад Улсад айлчлахдаа мөн бас одоо энэ гэр хорооллын дахин төлөвлөлт, орон сууц хөтөлбөрийг хэрэгжүүлэхэд мянган айлын орон сууцны одоо зээлийн эх үүсвэрийг олж ирж байсан. Одоо яг энэ ажлын явц яг ямар байдаг. Энэ бол бас өөрөө маш их том хэмжээний санхүүжилт, дэмжлэг орж ирж байсан. Тэгээд энэ одоо өнөөдөр бас яг үр дүн нь ямар байгаа. Манай гүйцэтгэх засаглал энэ дээр яг хэрхэн яаж ажиллаж байгаа талаар тодорхой бас мэдээлэл алга. Энийг бас ер нь анхааралдаа авч дараа нь энэ асуудлаар бас Улсын Их Хурлын гишүүдэд мэдээлэл өгөөсэй гэж ингэж хүсэж байна. Тийм учраас Ч.Хүрэлбаатар сайдыг зээлийн задаргааг бидэнд одоо их тодорхой танилцуулах. Тэгээд яг цэвэр орон сууцжуулах, Улаанбаатар хотын төвлөрлийг сааруулах, гэр хорооллын дахин төлөвлөлтийн энэ томоохон төслүүд дээрээ зарцуулахад зориулаарай. Энэ талаар та яг юу гэж бодож байгаа вэ гэж асуумаар байна. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Д.Оюунхорол гишүүнтэй 100 хувь санал нэг байна. 
 
М.Энхболд: - Б.Бат-Эрдэнэ гишүүн асуултаа тавья. 
 
Б.Бат-Эрдэнэ: - Баярлалаа. Би нэг гурван зүйл асууя. Нэгдүгээрт, энэ гаднаас авсан. Одоо бид бол арилжааны гэж нэрлэгддэг тэр Чингис, Самурай, Димсам гээд ингээд явна. Тийм ээ. Богино хугацаатай, өндөр хүүтэй. Энэ зээл, бондын хүү жилдээ хэдэн сая доллар төлж байгаа юм бэ гэж. 
 
Хөгжлийн гэж нэрлэгдэж байгаа энэ зээлийн хүүнд хэдийг төлөх вэ гэж. Энэ бол одоо нөхцөл, сайн нөхцөлтэй ийм зээл байна. 10 жил бол үндсэн хүүгийн төлбөрөөс чөлөөлөгдөнө. 30 жилийн хугацаатай. Тийм ээ. Тэгээд энийг нэг харьцуулаад хэлбэл сайн байна гэж. 
 
Өмнө нь одоо энэ 2012 оноос өмнө ийм өндөр хүүтэй арилжааны зээл авдаг. Энэ рүү одоо улайраад орохоос өмнө Монголын төр бол бодлоготой. Дандаа одоо хөгжлийн гэж нэрлэгддэг ийм зээл. За болбол одоо бусад улс орнуудын буцалтгүй тусламжийг авч ашиглах. Энэ үр ашгаа одоо хурдан хугацаанд өгөхгүй төсөл хөтөлбөрүүдийг бид нарын одоо давхиад байгаа Мянганы зам, цахилгаан эрчим хүч, холбоо харилцаа, мэдээлэл, технологийн. Одоо бүх сумдад шилэн кабель хүрсэн байгаа. Энэ интернэтийн ийм одоо томоохон дэд бүтцийн, улс орны хөгжлийн нөхцөл болсон дэд бүтцийн бүтээн байгуулалтуудыг бол санхүүжүүлж ирсэн юм билээ. Тэгээд харамсалтай нь 2012 оноос хойш авч зээлүүд өндөр хүүтэй, богино хугацаатай. Тэгээд авсан зээлээ доллараар аваад эргүүлээд одоо эрх мэдэлтэй улсууд өөрсдийнхөө компани, пүүс рүү монгол мөнгөөр өгөөд. Тэгээд тэр хоёрынх нь зөрүүг бол одоо ард түмэн төсвөөсөө бид төлөөд ингээд байж байгаа юм. Тэгээд энэ нэг харьцуулалтыг та хэлж өгвөл зүгээр болов уу гэж. 
 
Өрийн таазтай холбоотой юмыг бол одоо 2012-2016 оны өмнөх парламентын бүрэн эрхийн хугацаанд шаардаж шахаж өдөр болгон сануулж байсан гишүүдийн нэг нь бол би. Тийм учраас энэ өрийн тааз одоо аль хэмжээнд явж байна. Ер нь Засгийн газрын баримталж байгаа бодлого энэ өрийн таазыг бууруулах ийм одоо ямар ирээдүй байна. Төлөвлөж байгаа тооцож байгаа юм байвал энэ дээр нэг зүйлийг хэлээчээ гэж. 
 
За хамгийн сүүлд бол энэ зээлийн зарцуулалттай холбоотой юм нь дээр анхаарах хэрэгтэй байна. Энэ бол одоо таатай ийм нөхцөлтэй зээлийг зарцуулах гэж байгааг ойлгож байгаа. Гэхдээ одоо үр ашгаа өгөх үйлдвэрлэлийн чиглэлийн. Одоо бид нар жишээлэх юм бол энэ Улаанбаатар хотын утааг бууруулах чиглэлээр авна гэж байна. Тэгэхээр зэрэг Улаанбаатар хотын одоо цахилгаан эрчим хүчний хангамж ямар байна вэ, дулаан нь ямар байна вэ. Цэвэр, бохир усны хангамж, цэвэрлэх байгууламжийн нөхцөл байдал. Тэгээд энэ бүх талаас нь анхаарч үзэх. Тэгээд өмнөх одоо Ж.Эрдэнэбатын Засгийн газрын үед бол энэ сайжруулсан түлш хийхтэй холбоотой энэ хөтөлбөрийг бол оруулсан юм билээ. Тэгээд энийг бол яаж авч үзэж байгаа юм. Ер нь задаргаа талынх нь юмыг жаахан ойлгомжтой болгох нь хэрэгтэй байх гэж ингэж бодож байгаа юм. Тэр дээр нэг хариулт өгөөчээ гэж. 
 
Ер нь Азийн хөгжлийн банкнаас авах зээл дээр зөвхөн 38.0 сая долларын энэ зээлийг бол ер нь хоёр хуваагаад одоо нэгийг нь бол түүхэн аялал жуулчлалын бүс Хэнтийд, нөгөөдөхийг нь бол одоо байгалийн аялал жуулчлалын бүс рүү хуваарилахаар ингэж шийдвэр гарсан байсан. Тэгээд энэ бол харамсалтай нь бас одоо өөрчлөгдөөд тэгээд Хархорин, Орхоны хөндий, Өгийнуур, тэгээд Хэнтий аймагт бол 3 сая доллар. Бусдыг нь бол бүгдийг нь одоо Хөвсгөл аймаг руу ингээд оруулсан байж байгаа. Тэгэхээр ийм хуваарилалтыг бол хийж болохгүй байхаа гэж. Би зөвхөн жишээ, нэг жишээг би хэлж байгаа юм л даа. 
 
Засгийн газар Хэнтий аймгийг Их эзэн Богд Чингис хааны өлгий нутгийг бол түүхэн аялал жуулчлалын, одоо улсын нийслэлийн дараа хоёр дахь бүс болгоно гээд ингээд шийдвэр гаргачихсан. Тэгээд үүнийг хэрэгжүүлэхэд бол тодорхой дэмжлэг, төрийн бодлого, хөрөнгө санхүү, эх үүсвэр. Ийм ажлууд бол хийгдэх ёстой. Тийм учраас энэ тасалдаж байгаа явдалд бол би харамсаж байгаа юм. 
 
Тэгээд энэ яригдаж байгаа асуудалтай холбоогүй ч гэлээ гэсэн ер нь зээлийн зарцуулалт, мөн одоо төрийн бодлого, залгамж байдлыг хадгалах үүднээсээ өмнө нь одоо тогтсон, шийдсэн энэ юмыг одоо өөрчлөх асуудал дээр анхаарах хэрэгтэй байна гэдэг ийм санааг би хэлж байгаа юм. Баярлалаа. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Урт хугацаатай, бага хүүтэй хөгжлийн хөнгөлөлттэй зээлээс богино хугацаатай, өндөр хүүтэй арилжааны зээлийг авч эхэлсэн. Тэгэхээр энэ дээр би нэг ганц тоо хэлье гэж бодож байгаа юм. 
 
2012 он хүртэл одоо хамгийн ихдээ Засгийн газар бол зээлийн хүүгийн үйлчилгээнд, зээлийн хүүд 37.0 тэрбум төгрөг л төлж байсан. Авсан зээлийнхээ хүүд нь 37.0 тэрбум төгрөг. 4 жилийн дараа төлдөг төлбөр нь зөвхөн авсан зээлийнхээ хүүд төлж байгаа төлбөр 1.4 их наяд төгрөг. Бараг 40 дахин байна уу. 1.4 их наяд. Ингэж өсөж хувирсан. Ингэхээр энэ богино хугацаатай, өндөр хүүтэй арилжааны зээл бол үндсэндээ хөгжлийн зээл биш улсыг өрөнд оруулдаг. Нэн ялангуяа түүнийгээ үр ашиггүй зарцуулж байгаа. Хяналтгүй, янз бүрийн сэдлээр зарцуулаад эхлэхээр ямар гай тарьдагыг нь бол энэ маш тодорхой харуулж байгаа. Ийм учраас энэнээс зайлсхийх ийм хатуу бодлогыг бол барьж явж байгаа гэдгийг би хэлье. 
 
2018 оны төсөв дээр бол зээлийн хүүгийн төлбөрт 1.1 их наяд төгрөгийг төлөхөөр төлөвлөсөн. Үүнээс би яг байрыг нь сольсон байж магадгүй. 500.0 тэрбумыг нь бол урд авсан одоо долларын зээлийн хүүд. 600.0 тэрбумыг нь арилжааны банкуудын хүүд. Авсан зээлийнхээ хүүд төлж байгаа. 
 
Сангийн яамны зүгээс энэ 1.1-ийг одоо зээлийн хүүд төлж байгаа 1.1 их наяд төгрөгийн энэ дарамтыг бууруулах зорилгоор өндөр хүүтэй зээлүүдийг одоо гэрээ хэлцэл хийж хүүг нь буулгах, буцааж худалдаж авах зэрэг ийм Засгийн газрын санхүү, мөнгөн хөрөнгийн удирдлагын янз бүрийн арга хэрэгслүүдийг авч хэрэглэж байгаа. Тэгэхээр цаашдаа тогтвортойгоор энэ хүүгийн зардлыг бол нэлээд эрс хэмжээгээр богинохон хугацаанд буулгах ийм чиг барьж ажиллаж байгаа гэдгийг би Б.Бат-Эрдэнэ гишүүнд хэлье. Цаашдаа энэ өнгөрсөн хугацаанд гарсан энэ алдааг давтахгүй байх тал дээр. Мөн зээлийн зарцуулалт дээр хяналт тавьж ажиллана гэдгийг бол хэлье. 
 
Дараагийн нэг зүйл бол ер нь өрийн таазын талаар одоо олон удаа асууж лавлаж байгаа. Ер нь бид нарын хувьд ч гэсэн, Засгийн газрын хувьд ч гэсэн, зүгээр жирийн Монгол хүн ч бай иргэн ч гэсэн энэ зээлийн өрийн босгон дээр бол нэлээд анхаарал тавьж байх ёстой. Юу ч гэсэн энэ өнөөгийн үнэ цэнээр дотоодын нийт бүтээгдэхүүнд эзлэх өрийн хэмжээ бол 76.0 хувь байж байгаад 74.0 хувь болж одоо бууж байгаа. Анх удаагаа сүүлийн 6 жилийн хугацаанд. Сүүлийн 5 жилийн хугацаанд. Уучлаарай. Энэ өнөөгийн үнэ цэнээр илэрхийлэгдсэн өрийн хэмжээ доошоогоо гудайж бууж эхэлж байгаа гэдгийг би танд хэлье. Цаашдаа энэ асуудлууд дээр бас анхаарал тавьж өрийг нэмэгдүүлэхгүй байх дээр буулгах тал дээр онцгой анхаарч ажиллана. Ажиллаж байгаа. Цаашдаа ч ажиллана. 
 
М.Энхболд: - Н.Оюундарь гишүүн асуултаа асууя. 
 
Н.Оюундарь: - Бид нарт манай улс Бүгд Найрамдах Солонгос Улсын Засгийн газартай одоо олон жил бас хамтран ажилласан. Нэлээд олон тодорхой үр дүнгүүд гарсан. Тухайлбал, 1996 оноос хойш энэ Эдийн засгийн хөгжлийн хамтын ажиллагааны сангаас Монгол Улсад, Монгол Улсын Засгийн газарт Бүгд Найрамдах Солонгос Улсын Засгийн газар хооронд ерөнхий хэлэлцээр байж байгаа. Энэ ерөнхий хэлэлцээрийн дагуу хийгдэх ажлууд ямар цар хүрээтэй байх вэ. Дээрээс нь ямар хүүтэй, ямар хугацаатай байх вэ гэдгийг бол тодорхой заагаад өгсөн байгаа. Тэр дээр хамгийн гол нь бас энэ өмнөх бид нар авч байсан зээл, тусламжаа яагаад бүрэн гүйцэд бас ашиглаж чадаагүй юм бэ. Аливаа бид нарт бас нэг тийм дутагдалтай тал байгаад байдаг. Зээл, тусламжийг авъя авъя гэж одоо манай төр, засгийн тэргүүнүүд явж хөөцөлдөж хөөцөлдөж аваад ирдэг. Тэгээд дараа нь авчирсныхаа дараа юунд зарцуулах вэ гэдгийгээ бас яриад эхэлдэг. 
 
Уг нь бол урьдчилсан байдлаар бүх техник, эдийн засгийн үзүүлэлтээ хийгээд, урьдчилсан байдлаар бүх судалгаагаа хийчихээд тэгээд за бид нар яахын аргагүй ийм зүйлд захиран зарцуулна гэдгийгээ тодорхойлсон бол илүү үр дүнтэй байх ёстой. 
 
Энэ зээлийн хувьд бол бас их үнэхээр дэмжмээр төсөл байгаа. Яагаад вэ гэхээр бид нар хүний нөөц, одоо хүч хөрөнгө, хөрөнгө мөнгө, санхүү гээд бүгдийг нь ингээд ийш тийшээ тарамдуулахгүй ерөөсөө л Улаанбаатар хотын утаа, агаарын бохирдлыг багасгана, утааг багасгана гэсэн тэр чиглэл рүү зарцуулж байгаа нь өөрөө их сайн зүйл болж байгаа. Тэр дотроо агаар, орчны бохирдлыг багасгахдаа бол энэ асуудлыг цогцоор нь иж бүрнээр нь хийх ёстой. Үнэхээр утааны эх үүсвэртэй нь хамгийн гол нь тэмцэх ёстой. Тэр дотроо орон сууцжуулах, цахилгаанжуулах, дэд бүтцийг нь сайжруулах, гэр хорооллыг дахин төлөвлөх гэх мэтийн зүйл рүү бол ингэж анхаарах ёстой. 
 
Дараагийн хэлмээр байгаа нэг зүйл нь энэ ерөнхий хэлэлцээрийн 3 дугаар зүйлийн “в”, “е”, “ё” хэсэг дээр Солонгосын компани дундаас зөвлөхийг сонгон шалгаруулах асуудал байгаа юм. Энэ одоо бид нарын бас нэг ерөөсөө л хандивлагчтай ажилладаг бас нэг арилга барилын нэг нь өөрөө энэ гадаадын зөвлөх компанийг, энэ зөвлөх үйлчилгээг авдаг. Тэгээд тэрүүндээ маш их мөнгөө зарцуулчихдаг юм. Тэгэхээр тэрийг бид нар зарцуулалтаа бас хянах, энэ зөвлөх үйлчилгээг авч байгаа юм бол үнэхээр тэр Солонгостоо хүлээн зөвшөөрөгдсөн тийм компаниудыг энэ хязгаарлагдмал тендерээр олж авах, сонгон шалгаруулж авах нь бид нарын хувьд бол бас их чухал зүйл. Тэрийг энэ зээлээ авч байх үедээ энэ ерөнхий хэлэлцээрээ хэрэгжүүлж авах үедээ онцгой их анхаараарай гэж Сангийн яаманд бас хэлмээр байна. 
 
М.Энхболд: - Үг хэлчихлээ. Тийм ээ. М.Билэгт гишүүн. 
 
М.Билэгт: - Солонгосоос 30 жилийн хугацаатай, жилийн 0.2 хувийн хүүтэй одоо ийм хөгжлийн зээл авах гэж байна л даа. Эхний 10 жил үндсэн төлбөрөөс чөлөөлсөн гэж. Одоо сүүлийн үед ингээд энэ Монгол Ардын Нам гарч ирснээсээ хойш Японоос, юу гэдэг юм Солонгосоос гээд л энэ өндөр хөгжилтэй донор орнуудаас ийм бага хүүтэй, урт хугацаатай хөгжлийн зээлийг аваад байгаа байхгүй юу. 
 
Тэгээд би энд нэг юм гайхаад байгаа юм л даа. Яахаараа Ардчилсан намынхан төр барихаараа 2012-2016 онд тэр Чингис бонд, Самурай бонд гээд баахан мөнгө авсан. Энэ нь жилийн 5 хувийн хүүтэй. Хамгийн багадаа. Тэгвэл энэ 0.2-той харьцуулахаар 25 дахин их байх юм. 25 дахин их байх юм. 
 
За тэгээд сүүлдээ бол 10 хувийн хүүтэй болж байсан. За мөн Ардчилсан намынхан 4 их наяд төгрөгийг хэвлээд зах зээлд оруулж төгрөгийн ханшийг унагаасан. Төгрөгийн ханшийг унагаасан. Тэр 4 их наяд нь 3 тэрбум доллар болж байгаа байхгүй юу. Ингээд улс орныг эдийн засгийн хямралд оруулаад, өрөнд оруулаад ийм болох юм. Энд нэг ялгаа байгаад байна л даа. 
 
Ардчилсан нам засаг барихаар зэрэг л тэр 25 дахин их өндөр хүүтэй зээлийг зардалдаа, тийм зардалтай зээлийг авдаг. Энэний цаана үгсэн хуйвалдсан нөгөө л миний яриад байдаг төрийн өндөр эрх мэдэлтнүүдийн энэ улс орныг хямраах тэр нөхцөлийг бий болгосон юм л тэнд үүсдэг юм байна л гэж би бодоод байгаа. Эндээс ч гэсэн харагдаж л байна шүү дээ. Одоо өмнө нь 2011 онд тохиролцсон байсан доллар энэ Солонгостой бас үлдэгдэл байсан л байна шүү дээ. Яагаад энэ бага хүүтэйг авдаггүй юм. Яагаад жилийн 0.2 хувьтай боломжтой тэнд тохиролцсон байхад тийм санхүүжилт авч болохоор байхад, зээл авч болохоор байхад жилийн 5 хувийн хүүтэй, 10 хувийн хүү дээр ордог юм бэ. Энд л би гайхаад байгаа юм л даа. Энд яагаад ийм ялгаа байгаад байдаг юм бол гэж. 
 
Ингээд ер нь бол одоо бид харин энэ авч байгаа зээлүүдээ. Одоо зээлийг мэдээж зээлээр төлөхөөс арга байхгүй. Ардчилсан нам мэдээж одоо 2012-2016 онд энэ зээлийг баахан зээл тавиад хугацаа нь тулчихсан учраас бид хөнгөлөлттэй зээл аваад төлөхөөс өөр арга байхгүй. Тийм учраас одоо харин цаашид авч байгаа энэ сайхан юу гэдэг юм. Одоо юу гэдэг юм сайхан гэж хэлэхээс өөр арга байхгүй. Яагаад гэвэл 25 дахин их хүүний зардлын зөрүү байгаа байхгүй юу. 
 
Тэгэхээр үүнийгээ харин Ч.Хүрэлбаатар сайдад хэлэхэд энэ 500.0 сая доллароо ямар төслүүдэд зарцуулах юм бэ гэдгийгээ бүлгийнхээ хурлаар тэр төсөл, хөтөлбөрүүдээ хэлэлцээд 65-ын бүлэг эцэст нь хамтдаа хариуцлага хүлээх нөхцөлийг бүрдүүлээрэй гэдгийг захимаар байна. Зүгээр энэ хоорондох энэ хүүний зөрүүн дээр ямар учир байдаг юм бол. Та нэг тайлбар өгөх арга байна уу гэдгийг би Ч.Хүрэлбаатар сайдаас асуух гэж байна. 
 
М.Энхболд: - Ч.Хүрэлбаатар сайдын микрофоныг өгье. 
 
Ч.Хүрэлбаатар: - Бондын эх үүсвэрээр төсөл хэрэгжүүлэх хамтын ажиллагааны хөнгөлөлттэй зээлээр төсөл хэрэгжүүлэх хоёрын хооронд ялгаа байгаа. Ямар нэгэн тийм хамтын ажиллагааны зориулалтаар авч байгаа, бусад орноос авч байгаа хөнгөлөлттэй зээлээр төсөл хэрэгжүүлсэн тохиолдолд энэ төсөл дээр тавигдах хяналт бол нөгөө талаас бас давхар орж ирдэг. Яагаад вэ гэхээр тэр улсынх нь өөрсдийнх нь татвар төлөгчдийн хөрөнгөөр бий болсон хөрөнгө учраас яах аргагүй тэд нар өөрсдийнхөө бас нөхцөл, өөрсдийнхөө тавигдах шаардлагуудаа тавьж орж ирдэг. Өөрөөр хэлбэл хяналт л илүү байна гэсэн үг. Бондоор босгосон мөнгө бол хяналтгүйгээр өөрсдөө л зарцуулж байгаа шүү дээ. Яг ний нуугүй хэлэхэд тодорхой гудамж төсөлд орсон зүйл ч бий, зарим үйлдвэрт орсон зүйл ч бий. Зарим нь өөр зориулалтын бус зүйлээр зарцуулагдсан зүйлүүд ч бас зөндөө байгаа. 
 
Тэгэхээр ялгаа нь гэвэл одоо жишээлбэл энэ Бүгд Найрамдах Солонгос Улсаас бага хүүтэй зээл аваад л, Солонгосын талаас мөн ялгаа байхгүй ямар төсөл яах вэ, яаж хэрэгжүүлэх вэ, хэн хэрэгжүүлэх вэ. Хэрэгжилт дээр нь улирал, сараар нь хяналт тавьдаг. Ийм л ялгаатай. Өөрөөр хэлбэл бидний хувьд бол энэ нэг илүү хяналт нэмэгдээд ороод ирлээ гээд тэрнээс айгаад зугтаагаад байх шаардлага байхгүй. Харин ч тэр улсуудын яг төслийг аваад яаж хэрэгжүүлдэг, яаж хяналт тавигддаг, яаж үнэлгээгээ өгдөг энэ бүгдийг нь бас давхар суралцаад явж байхад бол манайд бол давуу талтай гэж би одоо ойлгож явдаг гэдгийг би одоо энд онцгойлж хэлмээр байна. Тантай санал нэг байна. Энэ авсан хөрөнгө мөнгийг төгрөг болгон нь зориулалтаараа ашиглагдаасай, хяналттай ашиглагдаасай. Засгийн газар дээрээ, бүлэг дээрээ эцсийн байдлаар эцэслэж хэлэлцэгдэж ингэж тохирч байж одоо цаашаагаа хэрэгжүүлэх ёстой гэж таны хэлж байгаа саналтай 100 хувийн санал нэг байна. 
 
Ингэж зарцуулж байж энэ төслүүд өөрөө үр дүнтэй байдаг. Олон хүний хяналт орж байж, олон талаас нь ярьж байж, буруу зөвийг нь ярьж байж аливаа асуудал зөв явдаг гэдэгт би бол итгэж байдаг. Тантай санал нэг байна. 
 
М.Энхболд: - М.Оюунчимэг гишүүн асуулт тавья. 
 
М.Оюунчимэг: - Энэ Ерөнхий сайдын Солонгост айлчилж байхад Ерөнхийлөгчтэй болоод Ерөнхий сайдын уулзсан уулзалт, хэлэлцээрүүдэд нь Д.Лүндээжанцан гишүүн бид хоёр яг орсон л доо. Сая энэ Сангийн сайдын хэлж байгаа шиг Солонгосын тал бол хяналт, шаардлага нь манайхаас илүү өндөр байх юм байна гэдэг нь Ерөнхий сайдтай хийсэн хэлэлцээрээс нь шууд харагдаж байна лээ. 
 
Манай өмнөх нөхцөл байдлыг сайн мэдэх юм. Энд сууж байгаа Солонгосын Элчин сайд ч өөрөө их хариуцлагатай бас мундаг хүн юм. Тэгээд ярьж байна лээ л дээ. Танай утаатай тэмцэхийн тулд, энэ Улаанбаатарын утааг арилгахын тулд өнөөдрийн ийм хөнгөлөлттэй нөхцөлтэй зээл олгож байна. Тэгэхээр танайх ТЭЗҮ-гээ яг утаатай яаж тэмцэх юм, юу хийх юм, ямар хугацаанд, ямар үр дүн гаргах юм. Тэнд нь ямар хүн ажиллах юм, хэдий хэмжээний юм зарцуулах юм гээд яг маш тодорхой энэ хүрээнд хийх ажлынхаа ТЭЗҮ, төлөвлөгөөг нь эхлээд бидэнд өгөөрэй. Тэр дээр чинь бид ажиллаж байгаад 3 сард Улаанбаатар хотод болох тэр хамтарсан Засгийн газар хоорондын хэлэлцээрийнхээ үед хоёр талаас нь сууж байгаад тэгээд шахаад ингэж ажиллая гээд бүр Ерөнхий сайд нь өөрөө бид нарт энд ярьж байгаагаас илүү ийм шаардлага тавьж байна лээ л дээ. 
 
Тэгэхээр энэ өөрөө зээл бол үнэнийг хэлэхэд манайхны ярьж байгаа яг үнэн. 0.2 хувийн хүүтэй зээл гэдэг бол өнөөдөр манай арилжааны банкуудаас ч бид ийм зээл олж чадахгүй. 
 
Ч.Сайханбилэг Ерөнхий сайдын үед 10, 11 хувийн жилийн. Тэгээд 3-аас 5 жилийн хугацаатай зээл авч байсан нь үнэн. Сүүлийн үед бол ямар ч байсан ийм хөнгөлөлттэй 2 зээл орж ирж байна. Түрүүн Их Хурлын даргын Хятадад хийсэн айлчлалын үр дүнд бас орж ирсэн хөнгөлөлттэй зээлээр жишээлбэл Дэнжийн 1000-аас өгсүүлээд бас нэг дэд бүтцийн ажил эхлээд явж байгаа. Орон сууцжуулах хөдөлгөөн дээр. Одоо энийг яг Улаанбаатарын утаатай тэмцэхийн тулд бодитой юунд зарцуулах вэ гэдгийн ТЭЗҮ-г нь Солонгосууд маш илүү их анхаарч ТЭЗҮ дээр үндэслэж энэ ажил явах юм байна гэдэг нь бол ойлгогдсон. Тэгэхээр манайхнаас зүгээр нэг зүйл би бол олж харсан нь юу юм бэ гэхээр ТЭЗҮ-д илүү их ач холбогдол өгдөггүй. ТЭЗҮ хийж байна гээд ерөнхий тийм нэг нарийвчилсан схем биш төлөвлөгөө маягийн тийм юм оруулаад тусгачихдаг юм байна шүү дээ. Энэ чинь өөрөө олон хүнд бас дундаас нь мөнгө унагаах, мөнгө угаах боломжуудыг олгоод байдаг гэж харагдаад байгаа юм. 
 
Тэгэхээр одоо энэ ТЭЗҮ боловсруулах дээр Сангийн яам, Үндэсний хөгжлийн газар одоо харж байгаад тэр Солонгосын хүмүүстэйгээ нийлж байгаад ТЭЗҮ-г нь маш сайн боловсруулахгүй бол бид энэ мөнгөө бас тодорхой нөхцөлтэйгөөр аваад ашиглаж чадахгүй байх вий. Яагаад гэвэл нөгөө талын шаардлага бол маш өндөр байна лээ. 
 
Тэгээд ярьж байна лээ л дээ. 2020 онд Монгол, Солонгосын хооронд дипломат харилцаа тогтоосны 30 жилийн ой болно. 30 жилийнхээ ойн үед одоо түүхэнд алтан бичгээр Улаанбаатарын утааг бид бас энэ нэг хамтын ажиллагааны үр дүнд 50, 60 хувиар, 70 хувиар буулгаж чадсан гээд сууж байх юмсан гэдгийг хоёр тал бүр ярьж байгаа юм. Тэдний Ерөнхий сайд нь ч энэ дээр бүр санал нэг байгаа юм. 
 
Тэгэхээр энэ зээл бол маш хариуцлагатай зээл. Тэгээд бас тодорхой зээл. Цаанаасаа хоёр талын хяналттай зээл учраас тэр орон сууцжуулах хөтөлбөр, эрчим хүчийг Солонгосын тал бас их санал болгож байна лээ. Утаагаа шийдсэн арга барил бол эрчим хүч байсан гээд өөрсдийгөө. Тэгэхээр дэд бүтэц, эрчим хүч, орон сууц гээд танайх ийм тодорхой юмнууд дээрээ үүнийгээ бас зарцуулах байх. Тэр ТЭЗҮ-гээ гаргаарай гэж хэлж байсан. 
 
Тэгэхээр би бас Сангийн яамыг, Сангийн сайдыг, Эрчим хүчний сайдыг, Засгийн газрыг нөгөө талын тавьж байгаа шаардлага дээр одооноос бас хүмүүсээ бэлдээд 3 сард тодорхой яг ийм ийм юм хийнэ гэсэн ТЭЗҮ-тэйгээ байж байхгүй бол асуудал бас удаашрах магадлал байгаа шүү. Тэр дээр илүү анхаараарай. Тэгээд одоо энэ дээр бас яам яам авах гээд ч юм уу, нөгөө нэг автобус, утаа гаргадаггүй автобус, утаа гаргадаггүй зуух гэсэн яриаг энэ зээлтэй холбоотойгоор огт гаргаж болохгүй шүү гэж хэлмээр байна. Тэгээд амжилт хүсье. Хяналт тавьж ажиллах болно гэж хэлье. 
 
М.Энхболд: - За үг хэлчихлээ М.Оюунчимэг гишүүн. Б.Баттөмөр гишүүн. 
 
Б.Баттөмөр: - Энэ Монгол Улс ардчилал, зах зээлийн нийгэмд шилжсэн энэ 27 жилийн хугацаанд Монголын ард түмэнд бас үнэн сэтгэлээсээ хандаж хөгжил дэвшилд нь тусалж байгаа ард түмэн бол энэ Солонгосын ард түмэн л дээ. Энэ бол Солонгосын ард түмний татвар төлөгчдийн хөрөнгөөр бий болсон. Энэ хөрөнгөнөөсөө бидэнд нэн хөнгөлөлттэй ийм зээлийг олгож байна гэж ингэж ойлгох ёстой байгаа юм. 
 
За агаарын бохирдлын асуудал бол их чухал асуудал. Үнэхээр агаар бохир байхад бид ямар ч бизнес, ямар ч амьдралын талаар бид ярих ийм боломжгүй болчихож байгаа юм. Тийм учраас энийг агаарын бохирдолдоо зарах ёстой байх. Тэгэхдээ дараагийн дараагийн зээлүүд дээрээ бид нар яах ёстой вэ гэхээр энэ Солонгос Улс чинь одоо 2017 онд энэ инноваци нэвтрүүлж шинэ бүтээгдэхүүн гаргалтаараа дэлхийд нэгдүгээрт орж байна шүү дээ. 
 
Тэгэхээр бид цаашдаа юу гэхээр энэ өгч байгаа зээлийг илүү оновчтой, үр ашгаа өгөх, шинжлэх ухаандаа суурилсан технологид одоо энэ зээлүүдийг ашиглах ёстой гэсэн санааг л одоо би хэлэх гээд байгаа юм л даа. 
 
Монголчууд бид нар эрчимжсэн мал аж ахуй, эрчимжсэн газар тариалан, за тэгээд цаашаагаа одоо гахай, тахиан аж ахуй гээд зөндөө их л юм ярьдаг л даа. Тэгээд яг энэ чиглэлд одоо бид нар бас тодорхой хэмжээний анхаарал хандуулж чадахгүй яваад байна л даа. Сэлэнгэ аймагт бол хэд хэдэн одоо тийм үлгэр жишээ аж ахуйн нэгжүүд бол гарсан байна л даа. Энэ аж ахуйн нэгжүүд дээр бол одоо яах вэ өөрсдөө аж ахуйн нэгжүүд өөрсдөө зээл аваад хийчихсэн. Цаашдаа бид нар энэ эрчимжсэн мал аж ахуй, газар тариалан гэдэг дээр их онцгой анхаарч энэ чиглэлд одоо гаднын зээл тусламжийг, бага хүүтэй зээлүүдийг одоо энд авч өгөх ийм шаардлага бол үүсээд байгаа юм. 
 
Энэ мах экспортолно гээд бид нар ярьдаг. Манай бэлчээрийн мал аж ахуйн махыг бол экспортлох асуудал бол ер нь байхгүй дээ. Эрчимжсэн мал аж ахуйгаас л одоо махаа экспортолно. Сүүг бол энэ бэлчээрийн малаасаа сүүг хангана гэж бол байхгүй. Эрчимжсэн тэр фермерийн аж ахуйгаасаа хангадаг. Тийм учраас энд гадаадын тусламжийг тооцохдоо энэ хөдөө аж ахуйг хөгжүүлэх, цэвэр хүнс үйлдвэрлэх чиглэлд илүү анхаарал хандуулах ийм шаардлага бол үүсээд байна л даа. 
 
Энэ өрийн үлдэгдэл 2021 онд чинь бид нар нэг 65.0 хувь болгоно гээд. Дотоодын нийт бүтээгдэхүүнд эзлэх хувь 65.0 хувь гээд тооцсон байгаа юм. Тэгэхээр эндээ бол бид нар яг бариулах ёстой гэдгийг бол одоо анхаарах ёстой гэж. 
 
Дотоодын нийт бүтээгдэхүүнд тооцоод байгаа аргачлалаа одоо бид нар бас үзвэл яасан юм бэ. НӨАТ-ын энэ бүртгэлийн систем орсонтой холбогдоод энэ НӨАТ-ын бүртгэлээр бүртгэж байгаа борлуулалтын тоо бол их том тоо гарч байгаа юм. Зүгээр НӨАТ-ын энэ борлуулалтын тоогоор дотоодын нийт бүтээгдэхүүний хэмжээ тооцогдохгүй. Дотоодын нийт бүтээгдэхүүнийг би Ч.Хүрэлбаатар сайдаас асуух гээд байгаа юм. Дотоодын нийт бүтээгдэхүүнийг өнөөдрийн тооцож байгаа аргачлал ер нь ямар байна вэ? Энийг ер нь эргэж үзэх ийм шаардлагууд одоо байна уу? Орчин үед одоо тооцож байгаа шинэлэг энэ аргачлалууд юу байна вэ? Сүүдрийн эдийн засгийн хэмжээ нь одоо ямар байгаа юм. Бүртгэлгүй бизнесүүд нь ямар юм байгаа юм. Манайд бол энэ дотоодын нийт бүтээгдэхүүний хэмжээг бодит байдлаар нь үнэн зөв гаргах нь бол Монгол Улсын хөгжилд их онцгой ач холбогдолтой. Онцгой ач холбогдолтой. Ялангуяа одоо өрийн таазыг хэмжихээс өгсүүлээд. Ийм ач холбогдол бол байгаа. 
 
Хоёр дахь асуудал бол юу гэхээр энэ бизнес эрхлэгчдийг нэн хөнгөлөлттэй зээлээр хангах. Одоо тэдэнд бизнес эрхлэгчид хөнгөлөлттэй зээл олгох чиглэлээр одоо ямар боломжууд байна вэ? Солонгосын одоо үлдэж байгаа 200.0 сая доллар нь байна. Энийг одоо оруулах боломжууд бизнес эрхлэгчдэд багаар. Бид нар 0.2 хувийн хүүтэйгээр олгоё гэсэн ийм санал бол хэлэхгүй байна л даа. Ер нь бол нэг 2 хувийн хүүтэй. Жилийн. Үнэхээр одоо тэр чухал. Одоо өөрөөр хэлбэл Монгол Улсын хөгжилд чухал ач холбогдолтой салбарт. Одоо бизнес эрхэлж байгаа хүмүүст нэн бага хүүтэй ийм бага хүүтэй зээлүүдийг олгох чиглэлээр ямар боломжууд байна. Энийг Сангийн сайд та юу гэж харж байна вэ? Энд хариулт хэлээч. 
 
М.Энхболд: - Ч.Хүрэлбаатар сайд. 
 
Ч.Хүрэлбаатар: - Б.Баттөмөр гишүүний асуултуудад хариулъя. Эхнийх нь тэр дотоодын нийт бүтээгдэхүүний тооцоолол, аргачлал дээр одоо эргэж харж үзэх шаардлага байгаа юу гээд ийм зүйл байгаа. Зүгээр яг энэ чиглэлээр бол одоохондоо бид нар ярьж байгаа зүйл алга байна. Үндэсний статистикийн газартай бас санал солилцож бас энэ талаар ярилцъя. 
 
Ер нь бас ингээд сая Солонгост очоод уулзаад үзэж байхад яамд нь хүртэл яг энэ тухайн үеийнхээ цаг, хөгжил дэвшилтэйгээ аягүй нягт холбогдсон юм билээ. Одоо яг таны сая хэлж байгаа тэр инноваци гээд ингэх юм бол тэр Шинжлэх ухаан, инновацийн яам гээд байгаа юм. Шинжлэх ухаан, инновацийн яам. Эсвэл Жижиг, дунд үйлдвэр, старт-аппын яам гээд яг тэр орчин үеийнхээ нөхцөл байдалдаа шинжлэх ухаан, техник дэвшлийгээ дагасан ийм бүтэцтэй явж байдаг юм байна лээ гэдгийг би бас танд хэлье. 
 
Жижиг энэ 200.0 сая долларыг нь одоо хувийн хэвшлийнхэнд бага хүүтэй зээл олгож болох уу гэдэг ийм заалт байна. Энэ бол нөгөө өмнө нь ингээд тохирсон төслийг цаашаа үргэлжлүүлье гэж байгаа юм билээ. Энэ нь болохоор үргэлжлүүлье гэж тохирсон байгаа. Тэр нь юу вэ гэхээрээ энэ 10 аймгийн төв дээр дулааны станцыг барина гэж байгаа юм. Тэгээд Солонгосын талаасаа техник, эдийн засгийн үндэслэлийг нь боловсруулах компаниа сонгоод авчихсан. Тэр нь Монголд ирээд ажлаад явж байгаа. Тэгээд үүнийгээ ойрын үед энэ ажлаа дуусгаад энэ 10 аймаг дээр дулааны станцыг барих ажлыг бол эхлүүлнэ. Бидний хувьд бол энэ 2020 он бол Монгол, Солонгосын дипломат харилцаа тогтоосны 30 жилийн ой байгаа. Түүнээс өмнө энэ станцуудыг бариад ашиглалтад оруулчихмаар байна гэдэг ийм хүсэлтийг тавьсан. Тэгээд нөгөө тал одоо байдаг чадлаараа л ажиллая гэж ярьж байна лээ. 
 
Тэгэхээр энэ 200-г цаашдаа тэр жижиг, дундыг хөгжүүлэх чиглэлээр бол оруулах боломжгүй. Харин 500.0 сая долларыг нь бол Улаанбаатар хотын утааг бууруулахад холбогдсон арга хэмжээнүүдийг санхүүжүүлэхэд зарцуулна гэдэг дээр тохиролцсон байгаа гэдгийг би хэлмээр байна. 
 
Ер нь жижиг, дунд үйлдвэрлэлийг дэмжих, хувийн хэвшлийг дэмжихийн тулд төр, засгийн хувьд одоо ямар бодлого авч байгаа вэ гэхээр юуны өмнө эхлээд энэ зээлийн хүүг буулгах ажлыг нэгдүгээрт нь нэмэгдүүлье. Арга хэмжээнүүдийг авъя. Хоёрдугаарт нь, зээлийн олдцыг нь бас нэмье гэдэг ийм бодлого барьж байгаа. Үүний тулд Засгийн газар өөрөө арилжааны банкуудаас зээл авдаг практикийг бүр мөсөн хэмжээгээр зогсоосон. Зөвхөн 2017 оны төгсгөлөөр гэхэд чинь 1.1 их наяд төгрөгийг арилжааны банкуудад төлсөн. Энэ мөнгө бол эргэж Сангийн яам, Засгийн газар мөнгө зээлэхгүй учраас энэ мөнгө бол хувийн хэвшил, аж ахуй иргэдэд бол очно. 2017 онд мөн ялгаа байхгүй одоо 3-аас 4 их наядын зээлийг төлнө. Үүнийг бол бид нар мөн одоо эргэж зээлдэхгүй ийм хэлбэрээр хийнэ гэж ярьж байгаа. Тэгэхээр энэ мөнгө бол мөн хувийн хэвшил, иргэдэд очих ийм боломж бүрдэнэ. 
 
Засгийн газар өөрөө эрэлтийг, зээлийг нь аваад эрэлтийг нь нэмэгдүүлээд байхаа больсон учраас энэ зээлийн хүү одоо буух хандлага руу орно гэдэг дээр бол итгэлтэй байгаа. Энэ чиглэлээр зээлийн хүүг буулгах чиглэлийг нэлээд анхаарч ажиллах ёстой. Үүнээс гадна энэ гаднын санхүүгийн эх үүсвэрүүдийг Монголд оруулах тал дээр бол нэлээд сайн анхааралтай бас дэмжиж ажиллах шаардлагатай байгаа. 
 
Одоо Хөрөнгө оруулалтын банкны тухай хуулийг өргөөд Их Хурал дээр одоо бараг жил хагас болж байна шүү дээ. Жил 6 сар. Уг нь үүнийг батлаад өгчихвөл манай аж ахуйн нэгж, иргэдэд бага хүүтэй зээл очих боломж бүрдэнэ. 
 
М.Энхболд: - Ж.Мөнхбат гишүүн асуулт асууж, үг хэлнэ. 
 
Ж.Мөнхбат: - Солонгосын зээлийн энэ 500.0 сая долларын энэ утааг бууруулах, бүтээн байгуулалтыг хийх, нэмэгдүүлэх энэ чиглэлд одоо ингээд шийдвэр гараад ажил болоод явж байгааг зарчмын хувьд дэмжиж байгаа юм. Өнөөдөр энэ Монгол Улсын үндэсний аюулгүй байдлын хэмжээнд хүрсэн ийм том асуудлыг бол нэн яаралтай шийдэх ёстой. Энэ бол одоо бас манай Б.Чойжилсүрэн сайдын бас Солонгостой ингэж ярилцаж байсан одоо бас нэг ажлын үр дүн. Ч.Хүрэлбаатар сайд маань одоо бас үргэлжлүүлээд ингээд явж байгаа юм байна. 
 
Тэгэхдээ нэг асуулт байна. Энэ хөдөө орон нутагт бүтээн байгуулалтыг дэмжинэ. Аймаг, энэ сумдын бүтээн байгуулалтыг дэмжинэ гэсэн энэ зүйл бас өмнөх Засгийн газрын үед яригдаж байсан. Солонгосын энэ одоо хөнгөлөлттэй зээлээс тодорхой хэмжээний хувийг нь одоо бас энэ хөдөө орон нутаг руу чиглэсэн бүтээн байгуулалт, энэ бүхэнд одоо шингээж өгье. Зарцуулъя гэж байсан энэ зүйл ингээд ер нь огт яригдахгүй л цаашаа болж байх шиг байна л даа. Баахан Их Хурлын гишүүд очоод л ийм ч тийм ч бүтээн байгуулалт хийнэ гээд ингээд зарим нь одоо хэлээд зарлачихсан. Зарим нэг нь ч шав тавьчихсан хүмүүс ч хүртэл байж л байгаа байх. 
 
Тэгэхээр энэ хөдөө орон нутгийн хүлээлтийг, энэ асуудлыг ер нь цаашдаа Засгийн газар яая гэж бодож байгаа вэ Сангийн сайдын хувьд. Энэ чинь маш олон суманд, олон аймагт олон Их Хурлын гишүүдийн тойрогт яригдсан ийм асуудал бол бас байгаа шүү. Монголын нийт хүн амын одоо бас талаас илүү хувь нь хөдөө орон нутагт ажиллаж амьдарч байгаа шүү дээ. Энэ сум, орон нутгийн хөгжлийг бид нар бас дэмжих энэ юмаа бол энэ бодлогынхоо хажуугаар бол хаяж гээж болохгүй. Тийм учраас ядаж л одоо энэ сумдыг нэг төвлөрсөн дулаан, нэгдсэн дулаанд одоо холбочих. Нэг уурын зуухаар одоо бүх сумдын албан байгууллагууд болон айл өрхүүдэд нь хүсвэл ингээд халчих ийм боломж бол байна шүү дээ. Эхнээсээ ингээд ганц нэг сумууд жишиг болоод явж байна. 
 
Энэ одоо очоод зарлачихсан, хэлчихсэн, хийнэ, хэрэгжүүлнэ гээд амлачихсан, бүтээн байгуулалт болно гээд ингээд зарласан юм одоо яах вэ гэдгийг одоо нэгдүгээрт асууя. Хоёрдугаарт, ер нь цаашдаа Засгийн газар маань одоо, сая Б.Бат-Эрдэнэ гишүүн маань ярьж байна. Өмнөх Засгийн газрын үед бол одоо энэ Чингисийн мэндэлсэн Монголын төрийн гал голомт үүсэн байгуулагдсан Бурхан Халдун, Дэлүүн болдог гэж нэг аялал жуулчлалын зүүн бүс дээ. За баруун бүс нь бол одоо Хөвсгөл байж болох юм. Төвийн бүс нь бол одоо Монгол Улсад одоо гал голомт нь, төрийн гал голомт болсон Хархорин, Уйгарын хаант улс, Түрэгийн хаант улс, Жужанын хаант улсын гал голомт, Хүннүгийн гал голомт болсон энэ Орхоны буурал хөндий гэж байгаа. Энэ бүхэн дээр одоо ингээд энэ бас хөрөнгө мөнгө хуваарилж, ингэж хувааж хуваарилж ингэж ажил хэрэг болгоё гэсэн зүйлийг яригдаж байсан. Энэ сураг сонсох нь өөр тийшээ явчихсан л болоод байна л даа. Тэгээд энэ яах вэ нөгөө учир нь олдох байх. 
 
Гэхдээ цаашдаа бол одоо ийм байдлаар нэг тийшээ хэлбийсэн байдлаар хандаад байх юм бол энэ бусад бүсүүд, бусад бодлогууд чинь, бусад салбарууд чинь, орон нутаг чинь яах вэ. Жишээлбэл, одоо өнгөрсөн Засгийн газрын үед гаргасан нэг том шийдвэр бол энэ Улаанбаатар хоттой ойрхон байгаа хоёр цэнгэг устай нуур байгаа. Өгий нуур, одоо Ганга нуур хоёр. Намар болгон хунгийн чуулган болдог. Ганга нуур одоо ширгэх аюулд орсон. Өгий нуур өмхийрээд ингээд одоо ундаргын тэтгэлэг авч чадахгүй ийм байдалтай болсон. Энийг бас санхүүжилтээ шийднэ гэж байсан. Ингээд хасагдаад ингээд өөр тийшээ явчихсан байна л даа. Гэх мэтчилэнгийн ийм зүйлүүдийг ер нь цаашдаа бас нэг хэлж ярьсан юмаа хийж хэрэгжүүлдэг. Ард түмэн хөдөө орон нутагт одоо очоод амласан, төлөвлөсөн энэ ажлуудыг ингээд ийш тийш нь зөөчлөөд байдаггүй, хуваарилаад байдаггүй ийм байдалтайгаар цаашдаа явчих боломж бол уг нь байгаа л даа. Энэ дээр одоо Сангийн яам, Сангийн сайд ямар бодлого барьж байгаа вэ? Ялангуяа энэ хөдөө орон нутгийн бүтээн байгуулалттай холбоотой хийж хэрэгжүүлж эхлүүлнэ гээд ингээд амласан ажлууд одоо цаашдаа яах вэ, юу болох вэ гэдэг ийм асуулт байна. 
 
М.Энхболд: - Ч.Хүрэлбаатар сайд хариулъя. 
 
Ч.Хүрэлбаатар: - Ж.Мөнхбат гишүүний эх үүсвэр нь батлагдчихсан ямар нэгэн зүйлийг би ийш тийш нь шилжүүлээгүй. Эх үүсвэртэй нь төслийг нь гаргаад ирчихсэн байсан бол би тэрийг шилжүүлээгүй. Гар хүрээ ч үгүй гэдгийг би нэгдүгээр хариуцлагатай хэлчихье. 
 
Тэр нэг арав арван сая долларыг очоод амлаадах гэхээр нь би бас очоод амласан л байхгүй юу. Адилхан шүү дээ та бид нар. Очоод бүтчих байх гэж бодоод очоод тойрог дээрээ амлачихсан. Ийм юм хийнэ гээд аймгийн төвийн дулааны станц, аймгийн төвийн гэр хороолол руу дулаан цахилгааны усыг татна. Ийм ажлыг хийгээд ийм дээр нь зориулна гээд тэр дээр нь бас судалгаа хийгээд ингээд явчихсан. 
 
Тэгээд Солонгосын тал руу энэ 500.0 сая долларыг иймэрхүү зүйлүүдэд ашиглая гэдэг ийм хүсэлт явуулахад нь урдаас нь Солонгосын тал боловсрол, эрүүл мэнд, IT, зам тээвэр, дэд бүтцийн төслүүд дээр авмаар байна. Гэхдээ олон жижиглэмээргүй байна. 3-аас 4 төсөл дээр авмаар байна гэдэг ийм зүйлийг хэлсэн. Үүнийг би бүлэг дээр орж ирж танилцуулсан. Тэгээд яригдаж байгаад Улаанбаатар хотын агаарын бохирдлыг бууруулах энэ 500.0 сая ам.долларыг авч зарцуулъя гэдэг ийм л шийд гарсан. Үүний дагуу гэрээ хэлцлийг нь хийгээд гарын үсгээ зураад одоо үйл ажиллагаагаа явуулахаар бэлэн болж байгаа. Өнөөдөр Их Хурлаар энэ зээлийн гэрээ батлагдчихвал цаанаас бид нар Солонгосын талтай мэдэгдээд одоо харилцан хамтарч ажиллах энэ бүх нөхцөл нь бол бүрэлдэх юмаа гэдгийг би хэлмээр байна. 
 
Азийн хөгжлийн банктай холбоотой аялал жуулчлал дээр 38.0 сая долларын санхүүжилт тэр дээр тавигдсан байгаа юм билээ. Тэгээд өмнө нь эргээд одоо судалгааных нь ажил бол нэлээд хийгдээд төслийнхөө бүтцийг нэлээд тодорхой болгосон юм билээ. Яг энэ 38.0 сая доллар дотроос дахиад бүтцийг нь одоо болиулъя гэдэг ямар нэгэн бичиг цаас бас мөн ялгаа байхгүй яваагүй. Харин одоо Байгаль орчны байнгын хороон дээр яригдаад яригдсан одоо Хэнтийд Их эзэн хаан Чингисийн холбоотой цогцолбортой, түүнийг тойрсон аялал жуулчлалын цогцолборыг энэ зээлд ашиглах ёстой гэсэн зүйл яригдсан учраас би 12 сарын 07-ны өдөр Азийн хөгжлийн банк руу бичиг явуулсан. 
 
Өчигдөр Аюулгүй байдлын байнгын хороон дээр бас энэ зээлийг хэлэлцэж байх үед яригдсан учраас би Азийн хөгжлийн банкны суурин төлөөлөгчийг дуудаж уулзсан. Уулзаад сая 468.0 сая долларын асуудал Байнгын хороон дээр яригдах үед одоо бүх бусад асуудлууд нь хэвийн. Ганцхан энэ дээр бол асуудал үүслээ. Тэгэхээр энэ асуудлыг одоо нэмж оруулж явуулмаар байна гээд ингэхэд Азийн хөгжлийн банкны суурин төлөөлөгч бол за энэ таны 12 сарын 07-ны захианд бид нар хариу өгье. Цаад байгууллагатайгаа бид нар эргэж ажиллая. Дээд даргаасаа бид нар холбогдох зөвшөөрлийг нь бас ярилцаж явуулъя. Гэхдээ одоо саяны Ж.Мөнхбат гишүүний хэлдэг хоёр гурван төслийг техник, эдийн засгийн үндэслэл, судалгаа тооцоог нь хийх ажлыг бол цаашаагаа үргэлжлүүлээд явуулна гэж байгаа. Тэр хэмжээний ажил нь бол нээлттэй хэвээрээ байгаа. 
 
Тэгэхээр хэдүүлээ нэг бэлэн болсон байгаа төслөө унагаахгүйгээр тэрийгээ ч явуулаад, дараа бусдыг нь явуулах чиглэлийг зарчмыг баримталж ажиллах нь бол ажлыг шуурхайлахад нэмэр болох байх гэж би бодож байна. 
 
М.Энхболд: - Гишүүд асуулт асууж, үг хэлж хариултаа авч дууслаа. Санал хураана. 
 
Байнгын хорооны саналаар Ерөнхий хэлэлцээр соёрхон батлах тухай хуулийн төслийг баталъя гэсэн томъёоллоор санал хураалт. 
 
50 гишүүн оролцож, 84.0 хувийн саналаар санал дэмжигдлээ. 
 
Санал дэмжигдэж хууль батлагдаж байна. Би эцсийн найруулга сонсгоё. Монгол Улсын хууль. Ерөнхий хэлэлцээр соёрхон батлах тухай. Нэгдүгээр зүйл. Эдийн засгийн хөгжлийн хамтын ажиллагааны сангаас 2017-2019 онд авах зээлийн тухай Монгол Улсын Засгийн газар, Бүгд Найрамдах Солонгос Улсын Засгийн газар хоорондын ерөнхий хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. 
 
Эцсийн найруулга дээр саналтай гишүүн байна уу? Алга байна. Эцсийн найруулга сонслоо. 
 
Ингээд өнөөдрийн чуулганы хуралдаанаар хэлэлцэх асуудлууд хэлэлцэгдэж дууслаа. Чуулган үүгээр өндөрлөж байна. Сайхан амарцгаагаарай. 
 
Чуулганы нэгдсэн хуралдаан 4 цаг 46 минут үргэлжилж, 17 цаг 17 минутад өндөрлөв.

